
ᐱᖃᓯᐅᔾᔭ 
ᐊᐅᓚᑦᑎᓂᖅ ᕿᑭᖅᑖᓗᒻᒥ ᑲᒪᒋᔭᐅᓚᐅᕐᓯᒪᒻᒪᑦ ᐊᑕᐅᓯᕐᒧᑦ ᐊᒥᓲᓂᕐᓴᓄᓪᓘᓐᓃᑦ 
ᒐᕙᒪᑐᖃᒃᑯᑦ ᐊᓪᓚᕝᕕᖏᓐᓄᑦ 1967 ᑐᖔᓂ ᓄᓇᑦᓯᐊᑉ ᒐᕙᒪᒃᑯᖏᑦ 
ᑲᒪᒋᔭᖃᓚᐅᖅᑎᓐᓇᒋᑦ ᓱᓕ ᑕᒪᕐᒥᒃ ᐱᔨᑦᑎᕋᐅᑕᐅᖃᑦᑕᓂᐊᖅᑐᓂᑦ ᑕᒫᓂ. 
ᑐᑭᖓ “ᒐᕙᒪᒃᑯᑦ” ᑭᖑᕝᕖᔭᕆᐊᓕᒃ ᑕᒪᕐᒥᒃ ᑐᑭᓕᐅᔾᔭᐅᕙᑦᑐᒥᓂᕐᓂᑦ ᐅᑯᓂᖓ 
NANR, AANDC, GNWT, DIAND.

ᒪᑉᐱᒐᖅ 13: ᓄᓇᓖᑦ ᐊᓯᖏᑎᑐᑦ ᐅᑭᐅᖅᑕᖅᑐᒥ ᓇᒥᓕᒫᖅ, ᐊᒥᓱᑦ ᐃᒡᓗᓕᒻᒥᐅᑦ 
ᐃᓚᒌᒡᒎᑏᑦ ᐃᓚᒌᑦ ᓄᓇᒋᕙᒃᑕᖏᓐᓃᓚᐅᕐᓯᒪᒻᒪᑕ ᓱᓕ 1960ᖏᓐᓄᑦ ᑎᑭᑦᑐᒍ. 

ᒪᑉᐱᒐᖅ 15: ᑕᒪᒃᑯᐊ ᓄᓇᒋᔭᐅᕙᑦᑐᒥᓃᑦ ᓇᓗᓇᙱᑎᐊᖅᑐᑦ ᑕᑯᓪᓗᒋᑦ. 
ᐊᒥᓱᓂᑦ ᑕᑯᖃᑦᑕᕐᓯᒪᒐᒪ ᐅᐸᖃᑦᑕᕐᓯᒪᓪᓗᒋᑦ ᕿᒧᔅᓯᒃᑯᑦ, ᒥᑦᑎᒪᑕᓕᐅᑉ 
ᒥᔅᓵᓄᑦ ᐊᓯᖏᓐᓄᓪᓗ, ᑕᑯᖃᑦᑕᕐᓯᒪᔪᖓ ᐅᔭᕋᕐᓂᑦ ᖃᓕᕇᓕᕐᓱᕐᓯᒪᔪᓂᑦ [ᓲᕐᓗ 
ᐃᓄᒃᓱᐃᑦ]. ᑕᐃᒫᒃ ᓴᓇᔭᐅᓯᒪᔪᑦ ᐃᓄᓐᓄᑦ. ᓇᒥᑐᐃᓐᓈᖅᑐᑦ.

ᒪᑉᐱᒐᖅ 15: ᓄᓇᙳᐊᑎᒍᑦ ᐋᖅᑭᓱᖅᑕᐅᓯᒪᓂᖓ ᐊᒥᑦᑐᕐᒥᐅᑦ ᒪᕐᕉᒃ 
ᐃᒪᐅᓪᓗᑎᒃ ᑕᒫᓂ ᐃᖏᕐᕋᓂᖅᑯᖅᑐᔫᒃ ᐹᓲᖑᒻᒪᑎᒃ ᐱᖓᓐᓇᖓᓂ ᓴᓪᓕᐅᑉ, 
ᓇᑦᑏᑦ ᐊᐃᕖᓪᓗ ᑕᒫᓂ ᐱᑕᖃᓗᐊᓲᑦ. 

ᒪᑉᐱᒐᖅ 17: ᓯᑯᕙᓪᓕᐊᓕᓲᖑᒻᒪᑦ ᐅᑐᐱᕆᒥ, ᓄᕕᐱᕆᐅᑉ ᖃᓂᒋᔮᓂ, ᓴᓂᕋᔭᐅᑉ 
ᑕᕆᐅᖓ ᓯᑯᓯᒪᔪᐃᓐᓇᐅᐸᓗᓕᓲᖅ. 

ᒪᑉᐱᒐᖅ 17: ᐊᒥᑦᑐᕐᒥᐅᑦ ᒪᓕᖃᑦᑕᕐᓯᒪᒻᒪᑕ ᑕᖅᑭᖅᑎᒍᑦ ᑲᐃᕙᓪᓚᒍᓯᖏᓐᓂᒃ. 
ᐅᑭᐅᒃᑯᑦ, ᐊᖑᑏᑦ ᓇᑦᑎᕋᓱᑉᐸᑦᑐᑎᒃ ᐊᒡᓗᓂᑦ ᑕᕙᖃᖅᑎᓪᓗᒍ. ᐅᓪᓗᖅᑐᓯᑎᓪᓗᒍ, 
ᐊᖑᓇᓱᓐᓂᕐᓴᐅᕙᑦᑐᑎᒃ. 

ᒪᑉᐱᒐᖅ 17: ᑖᓐᓇᑑᓪᓗᓂ ᐊᖑᓇᓱᑦᑎ, ᓗᐃ ᐊᓕᐊᓇᑯᓗᒃ, ᓇᓗᓇᐃᕐᓯᓯᒪᔪᖅ 
1974ᒥ: 

ᒪᑉᐱᒐᖏᓐᓂ 23: ᑭᓇᑐᐃᓐᓇᖅ ᓄᓇᖃᕐᓂᐊᕈᓂ ᐱᖓᓱᑦ ᐊᕐᕌᒍᑦ ᐅᖓᑖᓄᑦ, 
ᐊᑦᑕᓇᖅᑐᒦᑐᐃᓐᓇᕆᐊᓖᑦ, ᐊᓪᓛᑦ ᑐᖁᒍᓐᓇᖅᑐᑦ, ᑕᐃᒪᐃᒻᒪᑦ ᒪᑐᒥᖓ 
ᒪᓕᒋᐊᓖᑦ ᒪᓕᒐᕐᒥᑦ.

ᒪᑉᐱᒐᖏᓐᓂ 23: ᐊᒥᓲᙱᑦᑐᑦ ᓯᓚᑖᓃᙶᕐᓯᒪᔪᑦ ᐊᐅᓪᓚᐸᑦᑐᑦ ᑕᒪᐅᖓ 
ᑎᑭᓚᐅᕐᓯᒪᒻᒪᑕ ᐅᐊᓐᓇᖓᓄᑦ ᓴᓂᕋᔭᐅᑉ ᑕᕆᐅᖓᓄᑦ ᐃᑎᔾᔭᑦᑐᑎᒃ 
ᐃᒃᐱᐊᕐᔪᒃᑯᑦ ᒥᑦᑎᒪᑕᓕᒃᑯᓘᓐᓃᑦ ᐱᔾᔪᑎᒋᓪᓗᒍ ᐃᒪᒃᑯᑦ ᐊᖅᑯᑎᖓ 
ᐃᓛᓐᓂᒃᑯᑦ ᐊᑦᑕᓇᕐᓲᖑᒻᒪᑦ ᐊᒻᒪᓗ ᐃᓛᓐᓂᒃᑯᑦ ᐊᑐᕋᔅᓴᐅᓲᖑᒐᓂ 
ᐱᔾᔪᑎᒋᓪᓗᒍ ᓯᑯᖃᓗᐊᕐᓂᖓ ᐃᒪᖓᓂ. ᑲᓇᑕᒥᐅᑕᐃᑦ ᖃᓪᓗᓈᑦ 
ᑲᑎᖃᑎᖃᕆᐊᙵᓚᐅᕐᓯᒪᔪᒥᓃᑦ 1913ᒥ, ᐋᓪᕗᕆᐊᑦ ᑐᕋᒻᕙᓚᐃ, 
ᐃᓚᒋᔭᐅᓚᐅᕐᓯᒪᔪᖅ ᑲᐱᑕᖓᓐᓄᑦ ᔫᓯᐱ ᕘᓐᓂᔭᐃᑉ ᐊᐅᓪᓚᕐᓯᒪᖃᑎᖃᖅᑎᓪᓗᒍ, 
ᐃᖏᕐᕋᑎᓪᓗᒋᑦ ᓴᓂᕋᔭᐅᑉ ᑕᕆᐅᖓᓂ ᒥᑦᑎᒪᑕᓕᒻᒧᑦ ᕿᒧᔅᓯᒃᑯᑦ 
ᖃᐅᔨᓴᖅᑐᑎᒃ ᑮᓇᐅᔭᓕᐅᕋᓱᐊᕈᑎᔅᓴᓂᑦ ᓄᓇᒦᙶᖅᑐᓂᑦ 
ᐅᔭᕋᑦᑕᕋᔅᓴᖅᑕᖃᑐᐃᓐᓇᕆᐊᖃᕐᓂᖓᓄᑦ. ᑕᒪᒃᑯᐊ ᐊᐅᓪᓚᕐᓯᒪᖃᑦᑕᕐᓂᐅᔪᑦ 
ᑕᑯᔾᔪᑕᐅᓯᒪᒐᓗᐊᖅᑎᓪᓗᒋᑦ ᑲᑎᖃᑎᖃᖃᑦᑕᓕᕋᑖᕐᓂᒥᓂᖏᓐᓂᒃ 
ᐃᓄᐃᑦ ᖃᓪᓗᓈᓪᓗ, ᑕᐃᔅᓱᒪᓂ ᐊᑐᖅᑕᒥᓃᑦ ᐃᖅᑲᐅᒪᓇᑦᑎᐊᕐᒥᔪᑦ 
ᑲᑎᖃᑎᖃᖃᑦᑕᕐᓂᒥᓂᖏᓐᓂᒃ ᐃᓚᓕᐅᔾᔭᐅᓯᒪᔪᓂᑦ ᐊᒥᑦᑐᕐᒥᐅᑦ ᐅᓂᒃᑳᖏᓐᓂᒃ 
ᐊᒻᒪᓗ ᑕᐃᔅᓱᒪᓂ ᐊᑐᕐᓯᒪᔭᖏᓐᓂ. 

ᒪᑉᐱᒐᖅ 25: ᓯᐊᒻᒪᐸᓪᓕᐊᑐᐃᓐᓇᑎᓪᓗᒋᑦ Hᐊᑦᓴᓐ ᐸᐃ ᑲᒻᐸᓂᒃᑯᑦ 
(ᓂᐅᕕᖅᑎᒃᑯᑦ HBC), ᐊᐅᓚᑦᑎᓯᓚᐅᕐᓯᒪᒻᒪᑕ ᓂᐅᕕᕐᕕᓕᐊᖑᓯᒪᔪᒥᒃ ᓇᐅᔮᓂᑦ 
1919ᒥ ᐊᒻᒪᓗ ᒥᑦᑎᒪᑕᓕᒻᒥ 1921ᒥ, ᐊᒻᒪᓗ ᓯᖏᑦᑎᓚᐅᕐᓯᒪᔪᑦ ᐊᓯᖏᓐᓂᒃ 
ᑕᕆᐅᑉ ᐊᑭᐊᓂᒥᐅᓂᑦ ᐊᒻᒪᓗ ᑲᓇᑕᒥᐅᑦ ᑎᒥᖁᑎᖏᓐᓂᒃ ᓯᕗᓪᓕᕐᒥ 
ᐅᓇᑕᕕᔾᔪᐊᖅᑐᖃᓚᐅᖅᑎᓪᓗᒍ. 

ᒪᑉᐱᒐᖅ 28–29: 1931ᒥ, ᐊᑖᑕ ᐃᑎᐊᓐ ᕙᓯᓐ, ᐃᒃᓯᕋᕐᔪᐊᑯᓐᓂ ᐊᔪᕆᕐᓱᐃᔨ, 
ᑎᑭᓚᐅᕐᓯᒪᔪᖅ ᑕᒪᐅᖓ ᐊᒻᒪᓗ ᑐᔅᓯᐊᕐᕕᕋᓛᓕᐅᓚᐅᕐᓯᒪᓪᓗᓂ ᐊᕝᕙᔾᔭᒥ, 
ᕿᑭᖅᑕᓄᑦ ᐃᓚᒋᔭᐅᔪᒥ ᐱᖓᓐᓇᖓᓂ ᐃᒡᓗᓕᐅᑉ ᕿᑭᖅᑕᐅᑉ.  

ᒪᑉᐱᒐᖅ 29: ᐊᕕᓯᒪᓂᖏᑦ ᓄᓇᑎᒎᖓᓚᐅᕐᓯᒪᒻᒥᔪᖅ; ᐋᖓᓕᒃᑲᒃᑯᑦ 
ᓄᓇᖃᓚᐅᕐᓯᒪᔪᑦ ᐊᖑᓇᓱᑉᐸᑦᑐᑎᓪᓗ ᐅᐊᓐᓇᖓᓂ ᐅᕝᕙᓘᓐᓃᑦ ᐅᐊᓐᓇᖓᓂ 
ᑲᓇᓐᓇᕐᐸᓯᐊᓂ ᐃᒡᓗᓕᐅᑉ ᕿᑭᖅᑕᐅᑉ, ᐃᒃᓯᕋᕐᔪᐊᓪᓕ ᐊᔪᕆᕐᓱᐃᔨᖏᑦ 
ᓂᒋᕐᐸᓯᐊᓃᓐᓂᓴᐅᓪᓗᑎᒃ. 

ᒪᑉᐱᒐᖅ 29: ᐋᖅᑭᔅᓯᓚᐅᕐᓯᒪᓂᖓᑦ ᐊᒻᒪᓗ ᐋᖅᑭᔅᓯᑲᓐᓂᓚᐅᕐᓯᒪᓂᖓᑦ 
ᐱᓕᕆᔪᓐᓇᓯᒃᑲᓐᓂᕈᑕᐅᓚᐅᕐᓯᒪᔪᖅ ᐃᓄᓐᓄᑦ ᑎᑭᒍᑕᐅᓂᕐᓴᐅᖃᑦᑕᓕᖅᑐᓂ 
ᓂᐅᕕᕆᐊᖅᑐᑎᒃ, ᑕᐃᒫᓪᓗ ᐊᑯᓂᐊᓗᒃ ᐃᖏᕐᕋᔭᕆᐊᑐᖃᑦᑕᕈᓐᓃᓚᐅᕐᓯᒪᔪᑦ 
ᕿᒧᔅᓯᒃᑯᑦ ᐃᒃᐱᐊᕐᔪᓕᐊᕐᓗᑎᒃ ᓇᐅᔮᓕᐊᕐᓗᑎᓪᓗ. 

ᒪᑉᐱᒐᖅ 30: ᐱᖃᑎᒋᓚᐅᕐᓯᒪᔭᖏᒃ ᑐᑯᓪ ᒫᑎᐊᓴᓐ (ᑎᒃᑭᓕᒃ) ᐊᒻᒪᓗ ᐲᑕ 
ᕗᕈᓴᓐ (ᐲᑕᕐᔪᐊᖅ) ᐃᖅᑲᐅᒪᔭᐅᔪᒻᒥᔫᒃ. 

ᒪᑉᐱᒐᖅ 30: ᐅᐊᑦᑎᐊᕉᓕᕐᖓᑦ, ᐊᒥᓲᙱᑦᑐᑦ ᐃᓅᓱᑦᑐᑦ ᖃᓪᓗᓈᑦ 
ᖃᐅᔨᓴᖅᑏᑦ, ᑖᒻ ᒫᓂᖕ ᑕᕆᐅᑉ ᐊᑭᐊᓃᙶᖅᑐᑦ ᑲᓇᑕᐅᑉ ᐅᑭᐅᖅᑕᖅᑐᖓᓄᑦ 
ᐊᐅᓪᓚᓚᐅᕐᓯᒪᔪᑦ, ᐃᒡᓗᓕᒻᒨᓚᐅᕐᓯᒪᒻᒥᔪᑦ ᖃᐅᔨᓴᕆᐊᖅᑐᑎᒃ ᑎᒻᒥᐊᓂᑦ ᐊᒻᒪᓗ 
ᖃᐅᔨᓴᖅᑐᑎᒃ ᓄᓇᙳᐊᓄᑦ ᑎᑎᕋᖅᑕᐅᑦᑎᐊᕐᓯᒪᙱᑦᑐᓂᑦ ᓯᔾᔭᖏᓐᓂᒃ. 

ᒪᑉᐱᒐᖅ 40: ᐃᖅᑲᐅᒪᔭᖏᓐᓂ ᑕᒫᓂᔅᓴᐃᓐᓇᖅ ᐃᓄᒻᒥᓪᓕ ᑕᑯᓐᓈᖅᑕᐅᓯᒪᔪᓂᑦ, 
ᔭᐃᒥᓯ ᐊᕐᕚᕐᓗᒃ, ᖃᐅᔨᒪᔭᐅᑦᑎᐊᖅᑐᖅ ᑲᑎᒪᔨᐅᖃᑦᑕᕐᓯᒪᔪᖅ 
ᐃᒡᓗᓕᒻᒥᐅᑕᔅᓴᔭ ᐊᒻᒪᓗ ᐊᖏᔪᖅᑳᖑᓚᐅᕐᓯᒪᒋᓪᓗᓂ ᐃᓄᐃᑦ 
ᑕᐱᕇᔅᓴᑯᓐᓂ ᑲᓇᑕᒥ, ᐅᖃᐅᓯᖃᕐᓯᒪᒻᒥᔪᖅ ᐊᔾᔨᓴᐃᓐᓇᖏᓐᓂᒃ 
ᐃᓱᒪᒋᔭᖏᓐᓂᒃ, ᑭᓯᐊᓂ ᐅᖃᒃᑲᓂᐊᖅᑐᓂ ᐃᓄᐃᑦ ᓂᕆᐅᒋᔭᐅᓚᐅᕐᓯᒪᒻᒪᑕ 
ᐃᑲᔪᖅᑎᐅᖃᑦᑕᓂᐊᕆᐊᔅᓴᖏᓐᓂᒃ, ᓯᕗᓕᖅᑎᐅᖏᓪᓗᑎᒃ. ᓇᓗᓇᐃᕐᓯᒻᒥᔪᖅ 
ᑕᒪᕐᒥᒃ ᐊᓯᔾᔨᕐᓂᒥᓂᐅᔪᓂᑦ ᐊᒻᒪᓗ ᐸᕐᓇᐅᑎᒥᓂᕐᓂᑦ ᐋᖅᑭᔅᓱᐃᑎᓪᓗᒋᑦ 
“ᓄᓇᓕᓪᓚᑦᑖᖑᙱᑦᑐᓂᑦ ᓄᓇᖅᑲᑎᒌᓐᓂᐊᖅᑐᓂᑦ” ᐱᔾᔪᑎᒋᓪᓗᒍ 
ᐃᓄᐃᑦ ᑕᑯᔪᓐᓇᓪᓚᕆᓚᐅᕐᓯᒪᙱᒻᒪᑕ “ᐃᓛᒃᑯᖔᓕᖅᑎᑦᑎᓂᕐᒥᒃ ᐃᓄᐃᑦ 
ᐱᒻᒪᕆᐅᒋᔭᖏᓐᓂᒃ, ᐃᓄᐃᑦ ᐅᑉᐱᕆᔭᖏᓐᓂᒃ, ᐅᕝᕙᓘᓐᓃᑦ ᐃᓅᓂᑦᑎᓐᓂᒃ.” 



6 |

ᒪᑉᐱᒐᖅ 52: ᐃᒪᐃᑦ ᐃᓄᐃᑦ ᐃᖅᑲᓇᐃᔭᖃᑦᑕᓚᐅᕐᓯᒪᔪᑦ ᓂᐅᕕᖅᑎᑯᓐᓂ 
ᓂᐅᕕᖅᑎᐅᓪᓗᑎᒃ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᒋᔭᐅᓪᓗᑎᒃ, ᑭᓯᐊᓂ 
ᑕᑎᒋᖃᑦᑕᐅᑎᒋᓪᓚᑦᑖᕈᓐᓇᖏᓐᓂᖏᑦ ᐃᓄᐃᑦ ᓂᐅᕕᖅᑎᑯᓪᓗ ᐃᓛᓐᓂᒃᑯᑦ 
ᖁᕝᕙᓯᑦᑐᐊᓘᕙᓚᐅᖅᑐᖅ. 

ᒪᑉᐱᒐᖅ 53: ᓯᕗᓂᑐᖄᓗᐊᒍᓪᓕ ᓄᓇᓕᙳᓚᐅᖅᑎᓐᓇᒋᑦ ᓱᓕ ᐃᒡᓗᓕᒻᒥ, 
ᐋᖓᓕᒃᑲᒃᑯᑦ ᐊᔪᕆᕐᓱᐃᔨᖏᑦ ᒥᑦᑎᒪᑕᓕᒻᒥ ᐊᒻᒪᓗ ᐃᒃᐱᐊᕐᔫᑉ ᖃᓂᒋᔭᖓᓂ 
ᐃᒡᓗᓕᒻᒨᖃᑦᑕᓚᐅᕐᓯᒪᒻᒥᔪᑦ ᐊᐅᓪᓚᖃᑦᑕᑎᓪᓗᒋᑦ, ᐊᒻᒪᓗ 1959ᒥ, ᓄᐊ ᓇᓱᒃ 
ᐊᔪᕆᕐᓱᐃᔨᓄᑦ ᐃᓪᓗᓕᐅᓚᐅᕐᓯᒪᔪᖅ ᐃᒡᓗᓕᒻᒥ, ᖃᓂᒋᔭᖓᓂ ᓯᐅᕌᕐᔪᒃ, 
ᑖᓐᓇ ᐃᓅᕕᒥᓂᖓ 1916ᒥ. ᓇᓱᒃ ᐊᐅᓪᓚᖃᑦᑕᓯᓚᐅᕐᓯᒪᒻᒪᑦ ᐊᔪᕆᕐᓱᐃᔨᓂᑦ 
ᐃᓚᖃᖅᑐᓂ 1938ᒥ ᐊᒻᒪᓗ “ᐃᓕᑉᐸᓪᓕᐊᓚᐅᕐᓯᒪᓪᓗᓂ ᐊᔪᕆᕐᓴᐃᔩᑦ 
ᐃᖅᑲᓇᐃᔮᖏᓐᓂᒃ.”

ᒪᑉᐱᒐᖅ 54: ᑭᖑᓪᓕᕐᐹᖑᓚᐅᕐᓯᒪᔪᑦ ᐃᓚᒌᑦ ᐃᒡᓗᓕᒻᒧᑦ ᐊᐅᓪᓛᖅᑐᑎᒃ 
ᓄᓇᒋᕙᑦᑕᒥᓐᓂᒃ ᑎᑭᓚᐅᕐᓯᒪᔪᑦ 1980ᖏᓐᓂ. 

ᒪᑉᐱᒐᖅ 55: ᐊᑐᖓᐅᔭᖅᑎᑐᑦ−ᓴᓇᒪᔪᖅ ᐃᓪᓗ ᓴᓇᔭᐅᓂᑯ ᒪᓐᑐᕆᐊᓪᒥᐅᓄᑦ 
ᑎᒥᖁᑎᓕᓐᓄᑦ ᐃᑑᑦ ᐸᐲᓅ ᒋᐅᕆᓐ−ᓚᔪᐃ ᓚᐸᓛᓐᒃ (ᑖᒃᑯᐊ ᓴᓇᓂᑰᒻᒥᔪᑦ 
ᑯᐸᐃᒃ ᐃᓪᓗᖁᑎᖓᓂᒃ ᑕᑯᔅᓴᐅᑎᑦᑎᕕᐅᓚᐅᕐᓯᒪᔪᒥᒃ 67ᒥ) ᓴᓇᔭᐅᓚᐅᕐᓯᒪᔪᖅ 
1973ᒥ 1974ᒧᑦ. ᐊᒥᓱᓂᑦ ᐊᕐᕌᒍᓂᑦ ᑖᓐᓇ ᐃᓪᓗ ᐊᖏᕐᕋᕆᔭᐅᓚᐅᕐᓯᒪᔪᖅ 
ᐃᒡᓗᓕᒻᒥ ᑕᐃᔅᓱᒪᓂᓴᓕᕆᔪᓄᑦ. 

ᒪᑉᐱᒐᖅ 56: ᑲᑐᔾᔨᖃᑎᒌᓪᓚᑦᑖᓂᑦ ᑲᑐᔾᔨᖃᑎᒌᓪᓚᑦᑖᖑᙱᑦᑑᒐᓗᐊᓂᓪᓗ 
ᐊᒻᒪᓗ ᐱᓕᕆᖃᑎᒌᓂᑦ ᓴᖅᑭᐊᔪᓂᑦ ᐃᒡᓗᓕᒻᒥ, ᑭᓯᐊᓂᓕ, ᐃᓚᖏᑦ 
ᑐᕌᖓᓚᐅᕐᓯᒪᒻᒪᑕ ᖃᐅᔨᑎᑦᑎᓂᕐᒧᑦ ᐃᓄᐃᑦ ᐅᐊᑦᑎᐊᕈ ᐊᑐᖃᑦᑕᕐᓯᒪᖏᓐᓂᒃ 
ᐅᕝᕙᓘᓐᓃᑦ ᐱᖅᑯᓯᖏᓐᓂᒃ. 

ᒪᑉᐱᒐᖅ 56: ᖃᐅᔨᒪᔭᐅᒋᐊᓕᒃ: ᑖᓐᓇ ᐱᒻᒪᕆᐅᓪᓗᓂ ᐊᓯᔾᔨᕐᓂᐅᒻᒪᑦ
ᐊᖏᔪᐊᓗᒃ ᐃᒡᓗ ᒪᑑᖅᑕᐅᓕᓚᐅᕐᓯᒪᔪᖅ ᐊᒻᒪᓗ ᓱᕋᐃᔭᖅᑕᐅᓪᓗᓂ 1995ᒥ 
ᖁᓛ ᓱᕋᒻᒪᑦ.

ᒪᑉᐱᒐᖅ 57: ᓄᐊᑦᑎᓚᐅᕐᓯᒪᔪᑦ 500 ᐅᖓᑖᓃᑦᑐᓂᑦ ᐊᐱᕐᓱᕈᑕᐅᓯᒪᔪᓂᑦ 
ᐊᕙᑎᑦ ᐊᕐᕌᒍᑦ ᐅᖓᑖᓂ.

ᒪᑉᐱᒐᖅ 57: 1974 ᖃᓂᒋᔮᓂ, ᓄᐊ ᐱᐅᒑᑦᑐᖅ ᐅᖃᐅᓯᖃᓚᐅᕐᓯᒪᔪᖅ ᐃᓄᐃᑦ 
ᓄᓇᒥᒃ ᐊᑐᖃᑦᑕᕐᓯᒪᓂᖏᓐᓂᒃ ᓄᓇᖃᕐᓯᒪᐃᓐᓇᕐᓂᖏᓐᓂᓪᓗ ᐱᓕᕆᐊᕐᒥᒃ 
ᐊᓯᐅᕙᓪᓕᐊᓕᕐᓂᖏᓐᓂᒃ ᐅᖓᓯᔅᓴᕐᓂᖏᑦ ᓴᐳᔾᔨᓯᒪᓚᐅᕐᓯᒪᒐᓗᐊᕐᖓᑦ 
ᐃᒡᓗᓕᒻᒥᑦ ᐊᒥᑦᑐᕐᒥᐅᓂᓪᓗ. 

ᑐᕌᖅᑎᑕᐅᔪᖅ
ᑖᓐᓇ ᐅᖃᓕᒫᒐᖅ ᑐᕌᖅᑎᑕᐅᕗᖅ ᕿᑭᖅᑕᓂ ᐃᓄᖏᓐᓄᑦ.
ᐳᐃᒍᖅᑕᐅᓚᐅᖅᓯᒪᖁᙱᓚᕗᑦ ᑕᐃᔅᓱᒪᓂᑕᐃᑦ ᓂᐱᕗᓪᓗ 
ᓴᙱᔫᒃᑲᓐᓂᖁᓪᓗᒍ

ᑎᑎᖅᑲᐅᓯᐅᖅ 
ᐊᖏᔪᖅᑳᒥᑦ

ᐊᖓᔪᖅᑳᖑᓪᓗᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ, 
ᖁᕕᐊᓱᒻᒪᕆᑉᐳᖓ ᑖᓐᓇ ᐅᑕᖅᑭᔭᐅᓯᒪᒻᒪᕆᑦᑐᖅ ᐅᓂᒃᑳᓕᐊᕕᓃᑦ 
ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑎᒃᑯᓐᓄᑦ ᑐᓂᓯᒍᓐᓇᕋᒪ. 

ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ: ᓄᓇᓖᑦ ᑕᐃᔅᓱᒪᓂᑕᖏᑦ 
1950ᒥ-1975ᒧᑦ ᐊᒻᒪᓗ ᕿᑭᖅᑕᓂ ᓱᓗᔪᒥᒃ ᑭᒡᓕᓯᓂᐊᖅᑏᑦ: ᐊᕕᑦᑐᖅᓯᒪᔪᑦ 
ᐅᓂᒃᑳᓕᐊᑦ ᐊᒻᒪᓗ ᖃᐅᔨᓴᕈᑏᑦ ᐊᔾᔨᐅᖏᑦᑐᑦ ᑭᒡᒐᖅᑐᐃᕗᑦ ᐃᓄᐃᑦ 
ᐊᑐᖅᓯᒪᔭᕕᓂᖏᓐᓂᒃ ᑕᕝᕙᓂ ᐊᕐᕌᒍᓂᑦ ᓵᓚᓯᐊᖑᔭᐅᓚᐅᖅᓯᒪᑎᓪᓗᒋᑦ, 
ᐃᓄᐃᑦ ᐅᓂᒃᑳᖅᑎᓪᓗᒋᑦ. ᑖᒃᑯᐊᑦ ᐅᓂᒃᑳᓕᐊᑦ ᑐᑭᓯᐅᒪᔾᔪᑎᑖᖅᑎᑦᑎᕗᑦ 

ᒐᕙᒪᒃᑯᑦ ᑐᑭᑖᕈᑎᒋᕙᑦᑕᕕᓂᖏᓐᓂᒃ ᑕᒪᒃᑯᐊᓗ ᑐᑭᑖᕈᑎᕕᓂᖏᑦ ᖃᓄᖅ 
ᐊᑦᑐᐃᓂᖃᕐᓂᕐᒥᖔᑕ ᐃᓄᖕᓄᑦ, ᓱᓕ ᐅᓪᓗᒥᒧᑦ ᐃᒃᐱᒋᔭᐅᕙᑦᑎᓪᓗᒋᑦ. 

ᑖᒃᑯᐊᑦ ᐊᕐᕌᒍᖏᑦ ᑕᐃᔅᓱᒪᓂᕋᑖᖑᑎᓪᓗᒋᑦ ᐅᓪᓗᒥ ᐆᒻᒪᑦᑎᐊᖅᑯᑦ 
ᕿᑭᖅᑖᓗᒻᒥᐅᓄᑦ, ᐊᒻᒪᓗ ᑭᒡᓕᓯᓂᐊᖅᑎᒃᑯᓐᓄᑦ ᐅᓂᒃᑳᕆᐊᖅᑐᖃᑦᑕᕐᓂᒃᑯᑦ, 
ᐃᓄᐃᑦ ᐅᖃᐅᓯᖃᓚᐅᖅᑯᑦ ᐊᑐᖅᓯᒪᔭᑦᑎᓐᓂᑦ ᑕᐃᔅᓱᒪᓂ.  ᑖᒃᑯᐊᑦ ᐅᓂᒃᑳᓕᐊᑦ 
ᑎᑎᖅᑲᐃᓪᓗ ᐃᑲᔪᖅᑐᐃᔪᑦ ᐅᕙᑦᑎᓐᓅᖓᕗᑦ.  ᑕᒪᓐᓇ ᐱᓕᕆᐊᖑᓯᒪᓂᖓ 
ᐅᖃᐅᓯᒃᑯᑦ ᐅᓂᒃᑳᓕᐅᖃᑦᑕᕐᓂᕆᕙᑦᑕᑐᖃᕆᔭᖏᓐᓂ ᐃᓄᐃᑦ ᑐᙵᕕᒋᔭᐅᓪᓗᓂ 
ᓇᑭᙶᖅᓯᒪᓂᑦᑎᓐᓄᑦ ᐃᓄᖕᓄᑦ ᐅᓂᒃᑳᖅᑕᐅᑎᓪᓗᒋᑦ, ᐃᓄᐃᑦ 
ᐅᓂᒃᑳᕐᕕᐅᑎᓪᓗᒋᑦ, ᐃᓄᖕᓄᓪᓗ ᑐᕌᖓᓪᓗᓂ. 

ᐅᕙᓐᓄᑦ ᐊᑦᑐᐊᖓᒻᒥᔪᖅ ᐊᓈᓇᑦᓯᐊᕆᓚᐅᖅᑕᕋ ᖃᐅᔨᓚᐅᖅᓯᒪᖏᑦᑕᕋ, 
ᑐᖁᓚᐅᖅᓯᒪᒻᒪᑦ ᐋᓐᓂᐊᕕᓕᐊᖅᓯᒪᓪᓗᓂ ᖃᓪᓗᓈᓂ ᕼᐋᒻᒥᐅᓪᑕᓐᒥ; ᐅᓇ 
ᐃᕐᖓᑕᓐᓅᖓᕗᖅ, ᑐᑭᓯᒍᓐᓇᕐᓂᐊᕐᒪᑕ ᐃᓚᕗᑦ ᐊᑐᖅᓯᒪᔭᖏᓐᓂᒃ; ᑐᕌᖓᒻᒥᔪᖅ 
ᒪᒃᑯᓐᓂᖅᓴᓄᑦ ᑲᓇᑕᒥ, ᐅᓂᒃᑳᕆᔭᑦᑎᓐᓂ ᑐᑭᓯᒍᓐᓇᕐᓂᐊᒪᑎᑦᑕᐅᖅ. 

ᐃᓚᒃᑲᓄᑦᑕᐅᖅ ᑕᐃᒪᐃᒻᒪᑦ, ᑕᐃᒪᐃᒃᑭᕗᖅ ᐊᓯᖏᓐᓄᑦ ᐃᓚᒌᓄᑦ 
ᓄᓇᑦᑎᓐᓂ. 

ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᖅᑲᐅᒪᓇᑦᑎᐊᖅᑐᒥᒃ ᐱᔾᔪᑎᖃᖅᑐᒥᒃ 
ᐱᓕᕆᐊᒃᓴᐅᓯᒪᕗᖅ ᕿᑭᖅᑕᓂ ᐃᓄᖁᑎᖏᓐᓄᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᐅᐱᒍᓱᒻᒪᕆᒃᑭᕗᑦ ᑎᒍᒥᐊᖅᑎᐅᓯᒪᓂᕐᒥᓄᑦ ᑕᒪᑐᒥᖓ 
ᐱᓕᕆᐊᕐᒥᒃ. 

E7-1865

ᔫ. ᐅᑲᓕᖅ ᐃᔨᑦᓯᐊᖅ

ᐊᖓᔪᖅᑳᖅ
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ
ᐃᖃᓗᐃᑦ, ᓄᓇᕗᑦ
2013

ᓄᓇᓖᑦ ᖃᓄᐃᓕᖓᓚᐅᕐᓂᖏᑦ 1950-1975



ᐃᒡᓗᓕᒃ
Iglulik

Iᐃᒡᓗᓕᒃ ᐅᖓᑖᓄᑦ 1,500 ᐃᓄᖃᖅᑎᓪᓗᒍ ᑐᒡᓕᕆᔭᐅᔪᖅ-ᐊᖏᓂᖅᐹᒧᑦ 
ᓄᓇᓕᐅᔪᒧᑦ ᕿᑭᖅᑖᓘ ᐊᕕᒃᑐᖅᓯᒪᓂᐊᓂ, ᑭᓯᐊᓂ ᑭᖑᓪᓕᖅᐹᖑᓚᐅᖅᑐᖅ 
ᑕᐃᔭᐅᓪᓗᓂ “ᐊᖏᕐᕋᖅ” ᓄᓇᓖᑦ ᐃᓄᖏᓐᓄᑦ. ᐊᔾᔨᒋᔭᐅᒐᓂ 

ᐊᒥᓱᓄᑦ ᐊᓯᖏᑎᑐᑦ ᓄᓇᓕᖕᓂ ᐅᑭᐅᖅᑕᖅᑐᒥ, ᐊᒥᓱᑦ ᐃᒡᓗᓕᖕᒥ ᐃᓚᒌᑦ 
ᓄᓇᖃᓚᐅᖅᑐᑦ ᐃᓚᒌᑦ ᓄᓇᒋᕙᒃᑕᖏᓐᓂ ᑎᑭᒐᓱᐊᖅᑎᓪᓗᒋᑦ ᐊᕐᕌᒍᖏᑦ 
1960s.

ᕼᐊᒻᓕᖓᑦ ᐃᓂᖃᖅᑐᖅ ᐊᒥᑦᑐᕐᒥ, ᓂᒋᐊᓂ Fury ᐊᒻᒪ Hecla Strait, 
ᑕᒫᓂ 70 ᑭᓛᒥᑕ ᐅᐊᖕᓇᖓᓂ ᓴᓂᕋᔭᐅᑉ, 400 ᑭᓛᒥᑕ ᒥᑦᑎᒪᑕᓕᖕᒥᑦ ᐊᒻᒪ 
850 ᐅᐊᖕᓇᐅᑉ ᐱᖓᕐᓇᖅᐸᓯᐊᓂ ᐃᖃᓗᐃᑦ.  ᐱᔨᑦᓯᕋᐅᑎᖃᓚᐅᖅᑎᓐᓇᒍ 
ᐊᒻᒪ ᐃᓄᐃᑦ ᐃᓂᒋᔭᖓᓃᑦᑎᓪᓗᒋᑦ ᒫᓐᓇ ᕼᐊᒻᓕᖃᕐᕕᐅᔫᑉ, ᐃᒡᓗᓕᒃ, 
ᑐᑭᖃᖅᑐᖅ “ᑕᐃᑲᓂ ᐃᒡᓗᑕᓕᒃ”, ᐊᑦᓯᖅᑕᐅᓚᐅᖅᑐᖅ ᑲᑎᖅᓱᖅᓯᒪᔪᓂᒃ 
ᑲᑎᓯᓚᐅᖅᑎᓐᓇᒋᑦ ᐃᒡᓗᑐᖃᕕᓂᕐᓂᒃ ᑲᓇᓐᓇᖓᓂ ᒫᓐᓇ ᓄᓇᓕᐅᔫᑉ.  ᑖᓐᓇ 
ᐊᑎᖓ ᐊᑐᓕᖅᑎᑕᐅᓚᐅᖅᑎᑐᖅ ᐃᒡᓗᓕᐅᑉ ᓄᕗᐊᓄᑦ ᐊᒻᒪ ᐃᒡᓗᓕᒃ 
ᕿᑭᖅᑕᖓᓄᑦ.  ᑖᓐᓇ ᓯᕗᕌᓂ ᐃᒪᖅ ᕼᐊᒻᓕᒃᑯᑦ ᖃᐃᔭᐅᓚᐅᖅᑐᖅ Turton Bay 

ᑎᑭᒐᓱᐊᕐᓂᖏᓐᓂ ᐊᕐᕌᒍᑦ 2000 ᕿᓈᔭᒃᑎᕕᓂᕐᓄᑦ.  ᑕᐃᔭᐅᓕᖅᑐᖅ ᐃᒃᐱᐊᕐᔪᑦ 
- ᐃᒃᐱᐊᕐᔪᒃᑎᑐᑦ - ᐃᓄᐃᑦ ᑕᐃᓯᔾᔪᑎᑐᖃᖓᑦ. 

ᐅᓪᓗᒥ, ᐃᓄᐃᑦ ᑖᒃᑯᓇᓂ ᕼᐊᒻᓕᒃᑯᓐᓃᑦᑐᑦ ᑕᐃᔭᐅᒐᔪᒃᑐᑦ ᐃᒡᓗᓕᖕᒥᐅᑦ, 
ᑭᓯᐊᓂ ᑭᖑᓂᑦᑎᓐᓂ ᑕᐃᔭᐅᓂᖓ ᑕᒪᑐᒪ ᐊᕕᒃᑐᖅᓯᒪᓂᐅᔫᑉ ᐃᓄᖏᑦ 
ᐊᒥᑦᑐᕐᒥᐅᑦ, ᑲᑎᒪᓪᓗᑎᒃ ᐅᑎᖅᑕᕋᖅᐸᓚᐅᖅᑐᑦ ᒥᑦᑎᒪᑕᓕᐅᑉ ᒥᒃᓵᓄᑦ.  
ᑕᒪᒃᑯᐊ ᓂᒋᐊᓃᑦᑐᑦ ᐊᕕᒃᑐᖅᓯᒪᓂᐅᔫᑉ ᐊᑕᓂᖅᓴᐅᓪᓗᑎᒃ ᓇᐅᔮᑦ 
ᐃᓄᖏᓐᓄᑦ, ᑕᐃᔭᐅᔪᑦ ᐊᕐᕕᓕᒡᔪᐊᕐᒥᐅᑦ.  ᐊᕙᓗᔭᐅᓯᒪᔪᑦ ᑕᕆᐅᕐᒧᑦ, ᓄᓇᔪᑦ 
ᐊᒻᒪ ᓯᑯᖏᓐᓄᑦ ᑕᒪᑐᒪ ᐊᕕᒃᑐᖅᓯᒪᓂᐅᔫᑉ ᐊᒻᒪ ᐃᒥᖕᓄᑦ, ᐊᖑᓇᓱᖕᓂᒃᑯᑦ, 
ᐅᖃᐅᓯᒥᒍᑦ, ᐃᓕᖅᑯᓯᒃᑯᑦ ᐱᓕᕆᐊᒥᑎᒍᑦ, ᐃᓚᒌᖕᓂᒃᑯᑦ ᐊᒻᒪ ᐊᕙᑎᒥᓂᒃ 
ᑐᑭᓯᐊᓂᒃᑯᑦ.

ᐊᑐᖅᑕᓂᖓ ᐊᒻᒪ ᐃᓂᒋᔭᐅᓂᖓ ᑕᒪᑐᒪ ᓄᓇᐅᑉ ᑕᐅᕗᖔᓘᖅᓯᒪᔪᑦ 
ᑭᖑᓂᑦᑎᓐᓄᑦ 4,000 ᐊᕐᕌᒍᓄᑦ.  ᐱᔾᔪᑎᒋᓪᓗᒍ ᑕᒪᓐᓇ ᓄᓇ 
ᑕᑯᒃᓴᐅᓕᖅᑎᓪᓗᒍ, ᖃᖔᓗᒃ ᑕᑕᓯᒪᖃᑦᑕᓚᐅᖅᑐᑦ ᓯᕐᒥᓂᒃ, ᑕᒪᓐᓇ 
ᐊᕕᒃᑐᖅᓯᒪᓂᐅᔪᖅ ᐃᑦᑕᕐᓂᑕᓕᕆᔨᓄᑦ ᐅᖃᐅᑕᐅᓯᒪᔪᖅ ᐊᔾᔨᐅᖏᑦᑐᑦ 
ᐃᓅᖃᑎᒌᓚᐅᕐᓂᖏᓐᓄᑦ, ᓴᐅᓂᒥᓂᖏᑦ ᖁᑦᓯᖕᓂᖅᐹᒦᑦᑐᑎᒃ.  ᑕᒪᒃᑯᐊ 
ᖁᑦᑎᖕᓂᖅᓴᐃᑦ, ᐃᓂᐅᖅᑳᓚᐅᖅᑐᑦ ᐃᑦᑕᕐᓂᑕᓕᕆᔨᓄᑦ ᖃᐅᔨᔾᔪᑕᐅᔪᑦ 
ᑕᒪᒃᑯᐊ ᐃᓅᒋᐊᓐᖓᓚᐅᖅᑐᑦ ᐃᒡᓗᒥᓂᖏᑎᒍᑦ, ᓱᓇᒃᑯᑖᖏᑎᒍᑦ ᐊᒻᒪ 
ᒥᑭᔫᑎᑦ ᓴᓇᓐᖑᐊᖅᓯᒪᓂᖏᑎᒍᑦ ᐊᔾᔨᐅᖏᓐᓂᖏᑦ ᑕᒃᑯᐊ ᓴᓂᐊᓂᒃ ᐃᓄᐃᑦ, 
ᓯᕗᓂᕕᓂᖏᑦ ᑕᒫᓂᓯᒪᓂᑯᑦ ᐊᕐᕌᒍᓄᑦ ᑕᒫᓂ 1,000.  ᐃᓄᐃᑦ ᑕᒃᑯᓂᖓ 
ᓯᕗᓂᕕᓂᕐᒥᓂᒃ ᑕᐃᓯᔪᑦ ᑐᓃᑦ.  ᓗᐃ ᐊᓕᐊᓇᑯᓗᒃ ᐅᖃᓚᐅᔾᔨᓚᐅᖅᑐᖅ 
ᖃᐅᔨᓴᖅᑎᓄᑦ ᑕᒫᓂ 1974:

ᐄ, ᐊᒻᒪ ᑕᒪᒃᑯᐊ ᑐᓃᑦ ᑕᒫᓃᖃᑦᑕᓚᐅᖅᑐᑦ ᑭᓯᐊᓂ ᐱᑕᖃᕈᓐᓃᖅᑐᑦ.  
ᑕᒫᓐᓃᒍᓐᓃᖅᑐᑦ ᑭᓯᐊᓂ ᐃᒡᓗᕕᓂᖏᑦ ᓱᓕ ᑕᒫᓃᑦᑐᑦ.  ᑕᒪᒃᑯᐊ 
ᓯᕗᓂᕆᓚᐅᖅᑕᖏᑦ ᓯᕗᓂᑦᑕ.  ᑕᒫᓃᑦᑐᒍᑦ ᓱᓕᖕᒪᑦ ᓯᕗᓂᕕᓂᕗᑦ 
ᐱᓪᓚᑦᑖᖑᖕᒪᑕ.  ᑭᖑᕚᕗᑦ ᖃᓪᓗᓈᖑᓂᕋᖅᑕᐅᔾᔮᖏᑦᑐᑦ.

ᑐᓂᐅᓚᐅᖅᑎᓪᓗᒋᑦ ᐊᕐᕌᒍᕋᓴᕐᔪᐊᓂ ᐃᓄᐃᑦ ᐃᓂᖃᓚᐅᖅᑐᑦ ᑕᒪᑐᒥᖓ 
ᐊᒻᒪ ᐃᓂᓪᓚᒃᑐᑎᒃ ᓯᓚᐅᑉ ᐊᔾᔨᒋᓐᖏᑕᖓᓄᑦ.  ᐊᓕᐊᓇᑯᓗᒃ ᐅᖃᓚᐅᖅᑐᖅ:

ᑕᒫᓃᑦᑐᒍᑦ ᑕᒫᓂᒥᐅᖑᓚᐅᕐᒪᑕ ᓯᕗᓂᕕᓂᕗᑦ.  ᑕᒫᓃᓐᓂᖏᑉᐸᑕ, 

ᖃᓄᐃᒐᔭᖅᑐᒍᒃᑭᐊᖅ, ᑭᓱᖃᕋᔭᓐᖏᑦᑐᒍ.  ᐊᒃᓱᕈᖅᑐᑎᒃ 
ᐊᖑᓇᓱᐊᖃᑦᑕᓚᐅᖅᑐᑦ ᐃᓅᔪᓐᓇᖁᓪᓗᑕ - ᑕᒪᓐᓇ ᐱᓪᓗᒍ ᑕᒫᓃᑉᐳᒍᑦ.

ᑕᒪᒃᑯᐊ ᐃᓂᑐᖃᕕᓃᑦ ᓇᓗᓇᓐᖏᑦᓯᐊᖅᑐᑦ ᑕᑯᓪᓗᒋᑦ.  
ᐊᒥᓱᓄᑦ ᐃᓂᓕᐊᖅᓯᒪᒐᒪ ᕿᒧᒃᓯᒃᑯᒃ, ᒥᒃᓵᓄᑦ ᒥᑦᑎᒪᑕᓕᐅᑉ ᐊᒻᒪ 
ᐊᓯᖏᑦᑕ, ᑕᑯᓯᒪᓪᓗᖓ ᐅᔭᖅᑲᓂᒃ ᖃᓕᕇᓕᖅᑎᓯᒪᔪᓂᒃ (ᐃᓄᒃᑎᑐᑦ).  
ᐃᓅᔮᓕᖅᑎᓯᒪᓪᓗᑎᒃ.  ᓇᒥᑐᐃᓐᓈᖅᑐᑦ.

ᐃᓄᑐᐃᓐᓇᐅᓚᐅᓐᖏᑦᑐᑦ  “ᐊᒥᑐᐃᓐᓈᖅᑐᑦ” ᐃᓅᕕᖃᖃᑦᑕᓚᐅᖅᑐᑦ 
ᐊᖅᑯᑎᒋᔭᐅᕙᒃᑐᓂ ᐅᖓᓯᒃᑐᒥᒃ ᐃᖏᕐᕋᕕᐅᔪᓂᒃ ᐊᑕᒍᑕᐅᔪᑦ ᓇᒥᑐᐃᓐᓇᖅ 
ᕿᑭᖅᑖᓗᖕᒥ ᐃᓂᐅᔪᓄᑦ ᓂᒋᐅᓂᖅᓴᒥ ᐊᒻᒪ ᐱᖓᖕᓇᒧᑦ.  ᓯᕗᓪᓕᖅᐹᖅ 
ᖃᓪᓗᓈᖅ ᐃᖏᕐᕋᓪᓗᓂ ᑎᑭᒋᐅᕐᒪᑦ ᐊᕐᕌᒍᐊᓂ 1822, ᑕᑯᓚᐅᖅᑐᑦ ᐃᓄᖏᑦ 
ᐃᒡᓗᓕᐅᑉ ᓴᕕᕋᔭᖕᓂᑦ ᐊᑐᓕᕇᖅᑐᑦ, ᑕᐅᖅᓰᖃᑎᒌᒍᑎᒋᖃᑦᑕᕐᓂᑯᖏᑦ 
ᓴᓂᓪᓕᒥᓂᒃ.

ᐃᒡᓗᓕᒃ ᐃᓄᖃᕐᓂᖅᐹᖑᓕᖅᑐᖅ ᐃᓄᖕᓄᑦ ᑕᒫᓂᒥᐅᑦ ᐅᐊᖕᓇᖓᓂ 
ᐊᒥᑦᑐᖅ, ᐃᓂᒋᖃᑦᑕᖅᓯᒪᔭᑐᖃᖏᑦ ᐊᒻᒪ ᓄᓇᓕᒋᓯᒪᔭᖏᑦ ᐊᖑᓇᓱᐊᕐᕕᒋᓪᓗᒋᑦ 
ᐱᖓᖕᓇᖓᓅᖅᓯᒪᔪᖅ Melville Peninsula, ᐅᐊᖕᓇᖅᐸᓯᐊᓄᑦ 
ᐃᒃᐱᐊᕐᔪᖕᒨᕆᐊᖅ ᐊᑭᐊᒍᑦ ᐊᒻᒪ ᐊᕙᓗᐊᒍᑦ ᐊᒥᑦᑐᖅ, ᑕᐃᑯᖓ Pil-
ing ᒥᑭᓵᓄᑦ ᕿᑭᖅᑖᓘᑉ ᐱᖓᖕᓇᖓᑕ ᓯᓈᓄᑦ, ᓂᒋᐊᓄᑦ ᓇᐅᔮᑦ.  ᐊᓯᐊᒍᑦ 
ᐃᒡᓗᓕᐅᑉ, ᑕᒪᓐᓇ ᐊᕕᒃᑐᖅᓯᒪᓂᐅᔪᖅ ᐃᓄᒃᑕᓕᒃᑕᖃᕐᒥᔪᖅ ᖃᓂᒋᔭᖓᓂ 
ᓴᓂᕋᔭᖕᒥ, ᓄᓇᓕᐅᔪᖅ ᐱᕈᓚᐅᖅᑐᑦ ᐊᕐᕌᒍᖏᓐᓂᒃ 1950 ᓈᓚᒡᕕᖃᕐᕕᐅᔪᓂ.  
ᐃᒡᓗᓕᒃ ᐊᑕᓂᖃᑦᓯᐊᕋᓗᐊᖅᑎᓪᓗᒍ ᖃᓂᒋᔭᖏᓐᓄᑦ ᓄᓇᓕᖕᓄᑦ 
ᐃᖏᕐᕋᖃᑦᑕᕐᕕᑐᖃᒃᑯᑦ ᐊᒻᒪ ᖃᒧᑕᐅᔭᒃᑯᑦ ᐃᓂᐅᓕᖅᑐᓄᑦ, ᑖᓐᓇ ᐊᒥᑦᑑᑉ ᒥᒃᓵ 
ᐊᕕᒃᓯᒪᑎᑕᐅᖏᓐᓇᖅᑐᖅ ᓴᓂᓕᕆᔭᖏᓐᓂᒃ ᐊᖑᓇᓱᒡᕕᖃᑦᑎᐊᖏᓐᓂᖓᓄᑦ.  
ᓇᐅᔮᑦ ᐃᓂᖃᖅᑐᖅ ᓂᒋᐊᑕ ᑲᓇᓐᓇᖓᓂ ᑕᑭᓂᖅᓴᒻᒪᕆᖕᒥᑦ ᓯᓈᖃᖅᑐᖅ 
ᐊᖑᓇᓱᒡᕕᖃᑦᑎᐊᖏᑦᑐᓂ ᐊᑯᓐᖓᓐᓂ Piling ᐊᒻᒪ ᓯᑯᓯᓛᕐᒥᐅᑦ ᐃᓄᖏᑦᑕ 
ᑭᓐᖓᕐᓂ.  

ᐃᒡᓗᓕᒃ ᓄᓇᓕᐅᔪᖅ ᑕᒪᒃᑯᐊ ᐃᓄᐃᑦ ᐃᓕᖅᑯᓯᖏᑦ ᓴᓐᖏᔪᒻᒪᕆᐅᓪᓗᑎᒃ.  
ᑕᐃᔭᐅᖃᑦᑕᖅᓯᒪᔪᖅ “ᐃᓕᖅᑯᓯᖃᕐᕕᐅᔪᖅ ᐃᓄᖕᓄᑦ”.  ᑕᒪᓐᓇ ᐃᓚᖓ 
ᓱᓕᒃᐸᑦ ᐱᔾᔪᑎᖃᕋᔭᖅᑐᖅ  ᑕᒪᓐᓇ ᐃᒪᖅ ᐃᑲᔪᖅᓯᒪᓂᖓᓂᒃ ᐊᒥᓱᓂᒃ 
ᐃᓄᖕᓂᑦ ᐃᓅᑎᑦᓯᓪᓗᓂ.  ᑕᐃᒪᐃᒻᒪᑦ, ᓯᕗᓪᓕᖅᐹᖅ ᓂᐅᕕᕐᕕᐅᓚᐅᖅᑐᖅ 
ᑕᐅᖅᓰᖃᑦᑕᕐᕕᐅᓪᓗᓂ ᑕᒫᓂ ᐊᕕᒃᑐᖅᓯᒪᓂᐊᓂ ᐅᓪᓗᓕᖅᓯᒪᔪᖅ 

ᑎᑭᑐᐃᓐᓇᖅᑐᒍ 1947.  ᑕᐸᐃᕐᓇᖏᑦᑐᖅ, ᑖᒃᑯᐊ ᐸᓖᓯᒃᑯᑦ ᐊᕐᕌᒍᐊᓂ 1953 
ᐅᖃᓚᐅᖅᑐᑦ, “ᓄᓇᖃᖅᑳᖅᓯᒪᔪᑦ ᓂᐱᓐᖓᔫᔮᖅᑐᑦ ᐱᖅᑯᓯᒥᓄᑦ, ᐊᓐᓄᕌᒥᓄᓪᓗ” 
ᓴᓂᖏᓐᓂ ᐊᓯᖏᑦᑕ ᐃᓄᐃᑦ ᓄᓇᖏᓐᓂ ᐅᐊᖕᓇᖓᓂ ᕿᑭᖅᑖᓘᑉ 
ᐊᒻᒪ ᐊᒥᑦᑐᖅ, ᒥᒃᓵᓂ.  ᑖᒃᑯᐊ ᐃᓕᖅᑯᓯᖃᒻᒪᕆᖕᓂᖏᑦ ᖃᐅᔨᒪᔭᐅᔪᑦ 
ᓯᓚᑖᓂ ᓄᓇᕗᑦ ᐊᑐᖅᑐᑎᒃ ᐊᓯᓱᑎᒍᑦ ᐱᓕᕆᐊᖑᖃᑦᑕᖅᓯᒪᔪᑎᒍᑦ 
ᐃᓚᐅᓪᓗᑎᒃ ᐊᑯᓂᒧᑦ ᐅᖃᐅᓯᒃᑯᑦ ᐅᓂᒃᑳᕐᓂᕐᒥᑦ ᑲᑎᖅᓱᐃᓪᓗᑎᒃ, 
ᐃᓅᖃᑎᒌᓕᕆᔨᖃᑦᑎᐊᖅᑐᑎᒃ ᐊᒻᒪ ᐊᓯᖏᑦ ᐃᓅᓯᕐᓂᒃ ᖃᐅᔨᓴᖅᑎᐅᔪᑦ ᐊᒻᒪ 
ᐃᒡᓗᓕᐅᑉ ᓴᓇᓐᖑᖅᑎᖏᑦ.

ᑖᓐᓇ ᓄᓇᓕᐅᔪᖅ ᐊᒃᓱᕈᕈᑎᖃᖅᓯᒪᖕᒥᔪᖅ ᐱᓕᕆᔾᔪᑎᖃᕋᓱᐊᖅᑐᑎᒃ 
ᐊᑐᐊᒐᕐᓂᒃ ᐊᒻᒪ ᒪᓕᒐᕐᓂᒃ ᓴᖅᑭᑎᑕᐅᓯᒪᔪᓂᒃ ᒐᕙᒪᒃᑯᓐᓄᑦ.  ᑭᖑᒧᑦ 
ᑕᑯᓪᓗᒍ ᐊᑐᖅᓯᒪᔭᖏᑦ ᐃᒡᓗᓕᐅ ᑕᐃᒪᓐᖓᓂᒃ ᐊᕐᕌᒍᓂ 1960 ᐊᒻᒪ 70, 
Fᐊᒥᑦᑐᕐᒧᑦ ᒪᓕᒐᓕᐅᖅᑎ ᒫᒃ ᐃᕙᓗᐊᕐᔪᒃ ᓂᑯᕕᓚᐅᖅᓯᒪᔪᖅ ᒪᓕᒐᓕᐅᕐᕕᐊᓂ 
ᓄᓇᑦᓯᐊᑉ ᐊᒻᒪ ᐅᖃᓕᒪᐅᑎᖃᖅᑐᓂ ᐋᔩᖃᑎᒋᔭᐅᓯᒪᓐᖏᓗᐊᕐᓂᖏᓐᓄᑦ ᐊᒻᒪ 
ᓴᖅᑭᑎᑕᐅᓂᐊᕐᓂᕋᖅᑕᐅᓯᒪᔪᑦ ᓴᖅᑭᓯᒪᓐᖏᓐᓂᖏᓐᓄᑦ ᐊᔾᔨᒌᓐᖏᑦᑐᑎᒍᑦ, 
ᐃᓚᐅᓪᓗᑎᒃ ᐆᒪᔪᓕᕆᓂᕐᒧᑦ ᒪᓕᒐᑦ, ᐃᒡᓗᓕᕆᓂᖅ, ᐅᖄᓚᐅᓯᕆᓂᖅ, 
ᑯᐊᐸᓕᕆᓂᖅ, ᐊᒻᒪ ᓴᐳᔾᔭᐅᓯᒪᒋᐊᖃᕐᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ.

ᑖᓐᓇ ᓄᓇᓕᐅᔪᖅ ᖃᓄᐃᑦᑑᓯᒪᓂᖓᓂᒃ ᓴᖅᑭᑎᑦᓯᔪᓐᓇᕐᒪᑦ ᒥᑭᔪᒥᒃ 
ᐊᖏᔪᒻᒪᕆᐅᔪᒥᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪ ᐃᓱᒪᒋᔭᖏᓐᓂᒃ 
ᐱᐅᖅᓱᐊᕐᓂᕐᒧᑦ, ᓴᖅᑭᑎᑦᓯᓂᕐᒧᑦ ᐊᒻᒪ ᑐᑭᑖᖅᑎᑦᓯᓂᕐᒧᑦ ᓄᓇᕗᒥᐅᓄᑦ 
ᐊᒻᒪ ᑲᓇᑕᒧᑦ, ᓯᓚᕐᔪᐊᕐᒧᓪᓘᓐᓃᑦ ᐱᔾᔪᑎᒋᓪᓗᒍ ᐃᒡᓗᓕᐅᑉ ᒥᒃ ᓵ.  ᐃᒡᓗᓕᒃ 
94%-ᓂᒃ ᐃᓄᒻᒪᕆᖃᖅᑐᖅ.  ᑕᒪᒃᑮᔪᖅ ᐆᒻᒪᕆᒃᑐᓂ ᓄᓇᓕᐅᔪᖅ ᑕᒪᒃᑯᐊ 
ᐃᓄᐃᑦ ᐅᒃᐱᕆᔭᒥᓂᒃ ᐊᒻᒪ ᐊᑐᖅᓯᒪᔭᒥᓂᒃ ᐃᓚᓕᐅᑎᓯᒪᓪᓗᑎᒃ ᖃᐅᑕᒫᑦ 
ᐃᓅᓂᕐᒥᓄᑦ ᐊᒻᒪ ᒐᕙᒪᒃᑯᓐᓄᑦ ᓄᓇᒋᔭᐅᓪᓗᓂ ᐅᐸᒃᑕᐅᓂᓴᔪᖅ ᐃᓄᖕᓄᑦ ᐊᒻᒪ 
ᐃᓄᒻᒪᕆᐅᓐᖏᑦᑐᓄᑦ ᐊᓯᖏᓐᓃᓐᖔᖅᑐᑦ ᑲᓇᑕᒥ.

ᑕᐃᑦᓱᒪᓂ ᓄᓇᒥᐅᑕᐅᑎᓪᓗᑕ
ᐃᓚᒌᑦ ᓄᓇᒋᕙᒃᑕᖏᑦ

ᐊᖏᔫᓪᓗᓂ ᑕᕆᐅᖑᔪᖅ ᐃᒪᖅ, ᑕᐃᒪᓐᖓᓂᑐᖄᓗᒃ, 
ᓯᑯᖃᐃᓐᓇᖅᐸᓚᐅᖅᑐᖅ ᐊᕐᕌᒍᓕᒫᖅ.  ᑖᑦᓱᒪ ᕿᑭᖅᑕᐅᑉ ᐅᐊᖕᓇᖓᑕ ᐃᓱᐊ , 
ᐊᑯᓐᓇᖓᓂ Melville Peninsula ᐊᒻᒪ ᓯᓈᖓᑕ ᕿᑭᖅᑖᓘᑉ, ᐱᕈᕐᕕᐅᑦᓯᐊᖅᑐᖅ 
ᐊᒻᒪ ᑕᕆᐅᖓ ᐆᒪᔪᖃᐅᒻᒪᕆᒃᑐᓂ ᓴᓂᐊᓂ ᒪᑐᐃᖓᓂᖅᓴᐅᑉ ᓂᒋᐊᑕ ᐃᓱᐊᓂ 
ᓴᓂᐊᓂ ᓴᓪᓕᐅᑉ ᕿᑭᖅᑖᓗᐊᑕ ᐊᒻᒪ Foxe Peninsula.  ᐃᖏᕐᕋᓂᐊᓗᐊ 
ᖄᖓᓂ ᐃᖏᕐᕋᔪᖅ ᓯᑯᓕᖅᓯᒪᓂᐊᓂᒃ ᑖᒃᑯᐊ Fury ᐊᒻᒪ Hecla Straits  
ᐅᐊᖕᓇᐅᑉ ᐱᖓᖕᓇᖓᓂ, ᓂᒋᐊᓂ ᓄᕘᑉ 
ᐅᐊᖕᓇᖓᑕ ᐃᓱᐊᓂ ᓴᓪᓕᐅᑉ ᕿᑭᖅᑖᓗᐊᑕ.  
ᐱᑕᖃᖅᑐᖅ ᐃᖏᕐᕋᓂᐅᔪᒥᒃ ᐊᕕᒃᓯᒪᔪᒥᒃ:  
ᐃᖏᕐᕋᓂᐅᔪᖅ ᐱᒻᒪᕆᐅᓪᓗᓂ ᐅᑎᒧᖔᖅ 
ᐃᖏᕐᕋᔪᖅ ᐱᖓᖕᓇᖓᓂ ᕿᑭᖅᑖᓘᑉ, ᐃᓚᖓ 
ᐃᖏᕐᕋᔪᖅ ᓂᒋᐅᕐ ᐱᖓᕐᓇᖅᐸᓯᐊᓄᑦ ᑖᑦᓱᒨᓇ 
Rowe Welcome Sound ᐊᒻᒪ ᐊᒥᐊᒃᑯᖓ 
ᓂᒋᐊᓅᖅᐸᓪᓕᐊᓪᓗᓂ ᑕᒡᕘᓇ Foxe Chan-
nel ᑲᑎᒋᐊᖅᑐᖅᑐᓂ ᕿᑭᖅᑖᓘᑉ, ᐊᑭᐊᓂᒥᐅᓪᓗ 
ᐃᑭᕋᓴᖓᓂᒃ.

ᑕᕆᐅᑉ ᓯᑯᐊ ᐱᒻᒪᕆᐊᓘᔪᖅ 
ᑕᒪᑐᒪ ᓄᓇᓕᖏᓐᓄᑦ ᐊᒻᒪ 
ᖃᓄᐃᑦᑑᓯᒪᓂᖓᓄᑦ.  ᐊᒥᑦᑐᖅ ᓄᓇᒧᑦ 
ᓯᑯᓂ ᓂᐱᓐᖓᕕᐅᔪᖅ ᐊᒻᒪ ᑎᒃᑕᐅᓂᑯᐃᑦ 
ᓯᑯᐃᑦ (ᐊᖏᔫᑎᐅᓪᓗᑎᒃ ᐊᒡᒍᖅᓯᒪᔪᑦ).  
ᑕᒪᓐᓇ ᓯᑯ ᓄᓇᒨᖓᔪᖅ ᐱᒋᐊᖅᓯᒪᔪᖅ 
ᓯᓈᒍᑦ  10 ᑭᓛᒥᑕᒥᒃ ᐅᖓᓯᖕᓂᓕᒃ 
ᐃᒪᖓᓄᑦ.  ᑕᒪᒃᑯᐊ ᓯᑯᐃᑦ ᑎᒃᑕᐅᓂᑯᑦ 
ᓇᓗᓇᓐᖏᔾᔪᑎᖃᖅᑐᑦ ᒪᓂᕋᓐᖏᓐᓂᖏᓐᓄᑦ 
ᐊᒻᒪ ᐊᐅᓚᐃᓐᓇᕐᓂᖏᓐᓪᓄᑦ.  ᓄᑖᒥᒃ 

ᐃᒡᓗᓕᖕᒥ 

ᐊᖑᓇᓱᒃᑎᑦ

ᓄᓇᑦᓯᐊᑉ 

ᑐᖅᑯᖅᑕᐅᓯᒪᕝᕕᐊᓂ

ᓯᑯᑖᖅᐸᓪᓕᐊᕙᒃᑐᖅ ᐊᒃᑑᕝᕙᒥ;  ᓄᕕᒻᐱᕆᒥ, ᐊᒥᑦᑐᕐᒥ ᓯᑯᐃᓐᓇᐅᓕᖃᑦᑕᖅᑐᖅ.  
ᑕᒪᓐᓇ ᓯᑯ ᐊᐅᒃᐸᓪᓕᐊᓕᖅᐸᒃᑐᖅ ᒪᐃ ᐅᕝᕙᓘᓐᓃᑦ ᔫᓂ ᑭᓯᐊᓂ 
ᑎᑭᒐᓱᐊᕐᓂᖓᓂ ᐊᐅᒍᓯ ᓯᑯ ᓄᖑᑉᐸᓪᓕᐊᔪᒻᒪᕆᐅᓕᖅᐸᒃᑐᖅ ᓱᑲᔪᒥᒃ, ᒥᑭᔫᑏᑦ 
ᐊᒥᐊᒃᑰᓪᓗᑎᒃ ᓯᑯᐃᑦ ᑎᑭᒐᓱᕐᓂᖓᓄᑦ ᓯᑦᑏᕝᕙ.

ᐊᒥᑦᑐᕐᒥᐅᑦ ᐊᒥᒐᓐᖏᑦᑐᓂᒃ ᐳᐃᔨᖃᑦᓯᐊᖅᓯᒪᔪᑦ ᓂᕐᔪᑎᓂᒃ - ᓇᑦᓰᑦ, 
ᐊᐃᕖᑦ ᐊᒻᒪ ᕿᓚᓗᒐᐃᑦ - ᐃᓅᒍᓐᓇᖅᐸᒃᑐᑦ ᓂᒡᓕᓇᖅᑐᒥ ᐃᒪᖓᓂ ᐊᓂᑦᑑᑉ.  
ᐊᒥᑦᑐᕐᒥᐅᑦ ᐊᕕᒃᑐᖅᓯᒪᓂᐊ ᑎᑭᓯᒪᔪᖅ ᐱᖓᖕᓇᖅᐸᓯᐊᓄᑦ Melville Pen-
insula (ᑐᒃᑐᒐᓱᒡᕕᐅᓗᐊᖅᑐᓂ), ᐊᖅᑯᑎᖃᑦᓯᐊᖅᑐᓂ ᐊᒻᒪ ᐊᑐᖅᑕᐅᒐᔪᒃᑐᖅ 
ᐃᒡᓗᓕᖕᒥᐅᓄᑦ ᖁᑦᓯᖕᓂᖅᓴᒥᐅᓄᓪᓗ ᕿᑭᖅᑖᓗᖕᒥ.

ᐊᒥᑦᑐᕐᒥᐅᑦ ᒪᓕᖃᑦᑕᓚᐅᖅᑐᑦ ᐊᕐᕌᒎᑉ ᖃᓄᐃᑉᐸᓪᓕᐊᓂᖓᓂᒃ, ᑎᓯᐱᕆᒥ, 
ᑎᓰᕝᕙᒥᓗ, ᐊᖑᑏᑦ ᓇᑦᓯᖅᓯᐅᖃᑦᑕᖅᑐᑎᒃ ᐊᓪᓗᒃᑯᑦ ᐃᔾᔪᔪᐊᓗᖕᒥ ᓯᑯᒥ.  
ᐅᓪᓗᐃᑦ ᑕᑭᓪᓕᕙᓪᓕᐊᓕᖅᑎᓪᓗᒋᑦ, ᐊᖑᓇᓱᐊᕐᓂᖅ ᐊᖏᓪᓕᕙᓪᓕᐊᓪᓗᓂ, 
ᓅᑉᐸᓪᓕᐊᓪᓗᑎᒃ ᓯᑯᒧᑦ ᓇᑦᓯᖅᓯᐅᖅᑐᑎᒃ, ᐊᐃᕕᕐᓂᓪᓗ.  ᒪᕐᕉᒃ ᓯᑯᒥ-
ᓄᓇᒋᔭᐅᔪᑦ ᐋᖅᑭᒃᑕᐅᕙᒃᑐᑎᒃ, ᐱᖃᑖ ᓴᓂᐊᓂ ᐃᒡᓗᓕᐅᑉ ᕿᑭᖅᑕᖓᑕ 
ᐊᒻᒪ ᐱᖃᑖ ᐅᐊᖕᓇᖓᓂ ᓴᓂᕋᔭᐅᑉ ᓴᓂᐊᓂ Foster Bay.  ᐅᐱᕐᖔᖑᕌᖓᑦ, 
ᐃᓚᒌᑦ ᓅᑉᐸᒃᑐᑎᒃ ᓯᓈᓄᑦ ᐊᖑᓇᓱᐊᖏᓐᓇᖅᑐᑎᒃ ᓇᑦᓯᕐᓂᒃ ᐊᒻᒪ ᐊᐃᕕᕐᓂᒃ 
ᐊᒻᒪ ᓄᓇᒨᖅᐸᓪᓕᐊᓕᖅᖅᑐᑎᒃ ᑕᐃᑲᓂ Melville Peninsula ᑐᒃᑐᓯᐅᖅᑐᑎᒃ.  
ᐊᐅᔭᒃᑯᑦ, ᓄᓇᒦᖅᑐᑎᒃ ᑐᒃᑐᒐᓱᐊᒻᒪᕆᑭᑐᒃ ᐊᒥᖁᑎᒃᓴᓂᒃ ᐊᓐᓄᕌᓄᑦ.  
ᓯᑦᑏᕝᕙ ᐊᒻᒪ ᐊᒃᑑᕝᕙ, ᑕᕆᐅᖅ ᓯᑯᕙᓪᓕᐊᓕᖅᑎᓪᓗᒍ ᐊᒻᒪ ᐅᓪᓗᐃᑦ 
ᓇᐃᓕᕙᓪᓕᐊᓕᖅᑎᓪᓗᒋᑦ, ᐃᓄᐃᑦ ᐸᕐᓇᒃᐸᓪᓕᐊᓕᖅᐸᒃᑐᑎᒃ ᐅᑭᐅᖑᓂᐊᖅᑐᒧᑦ 
ᐊᒻᒪ ᓅᑦᑐᑎᒃ ᐅᑭᐅᒃᑯᑦ ᐊᖏᕐᕋᕆᕙᒃᑕᒥᓄᑦ.

ᐊᑕᖃᓂᖅ ᓄᓇᒧᑦ ᐊᑑᑎᖃᖅᑐᑑᓚᐅᓐᖏᑦᑐᖅ;  ᐆᒪᑎᖏᓐᓃᑦᑐᖅ ᑐᑭᖓ 
ᐃᓅᓂᐅᑉ.  ᐃᓐᓇᒻᒪᕆᒃ ᓗᐃ ᐊᓕᐊᓇᑯᓗᒃ ᐅᖃᓚᐅᕐᒪᑦ ᐊᕐᕌᒍᐊᓂ 1974: 

ᐊᐱᕆᔭᐅᒍᒪ (ᖃᓪᓗᓈᒧᑦ), ᖁᕕᐊᓱᒃᐱᑦ ᓄᓇᒦ? ᐅᖃᐅᑎᖃᑦᑕᓚᐅᖅᑕᒃᑲ 
ᖁᕕᐊᓱᖕᓂᕋᖅᑐᖓ.  ᐆᒪᔪᖃᐅᕐᒪᑦ ᐊᒻᒪ ᐊᕗᖔᓗᒃ ᑕᑯᒍᓐᓇᖅᑐᑎᑦ.  
ᑕᑯᓂᖅ ᐆᒪᔪᕐᓂᖅ ᖁᕕᐊᓇᕐᓂᖅᐹᖅ ᐃᓄᖕᓄᑦ.

ᐊᒥᑦᑐᕐᒥᐅᑦ ᐃᓂᓪᓚᒍᓐᓇᓚᐅᖅᑐᑦ ᐊᕐᕌᒍᒐᓴᕐᔪᐊᓂ ᐊᔾᔨᐅᖏᑦᑐᒧᑦ 
ᐊᒃᓱᕈᕐᓇᕐᓂᖏᓐᓄᑦ ᐊᒥᑦᑐᖅ.  ᑐᑭᓯᐊᒪᓂᖏᑦ ᓯᓚᐅᑉ ᖃᓄᐃᑉᐸᖕᓂᖓᓂᒃ, 
ᓯᑯᒥᒃ, ᐆᒪᔪᐃᑦ ᖃᓄᐃᓕᐅᕐᓂᖏᓐᓂᒃ ᐊᒻᒪ ᓯᓚᓕᕆᔪᓐᓇᕐᓂᖅ ᖃᐅᑕᒫᑦ 

ᒪᑉᐱᒐᐅᑉ ᐊᑭᖔᖓᓂ: 

ᒪᒃᑯᒃᑐᖅ ᐃᓄᒃ 

ᕿᐱᒃᓯᒪᔪᖅ 

ᖃᐅᓪᓗᕐᑐᒥᒃ 

ᑎᕆᒐᓂᐊᔭᒥᒃ, 1953

ᐅᖃᓕᒫᒐᖃᕐᕕᖕᒥᑦ ᐊᒻᒪ 

ᑐᖅᑯᖅᑕᐅᓯᒪᕝᕕᖕᒥ ᑲᓇᑕᒥ

ᐊᑐᖅᑕᐅᖃᑦᑕᓚᐅᖅᑐᑦ ᐃᓅᓯᖏᑎᒍᑦ ᐃᓕᓐᓂᐊᖅᑎᑦᓯᔾᔪᑕᐅᓪᓗᑎᒃ 
ᒪᒃᑯᖕᓂᖅᓴᓄᑦ ᐃᓄᖕᓄᑦ ᐊᒻᒪ ᐅᓂᒃᑳᖅᑐᐊᑎᒍᑦ, ᓯᓚᓕᕆᒃᑲᒻᒪᕆᐅᓪᓗᑎᒃ 
ᐊᒻᒪ ᐅᒃᐱᕐᓂᕐᒥᑦ ᓱᓕᔪᖅᓴᖅᑐᒻᒪᕆᐅᓪᓗᑎᒃ.  ᓄᓇᒦᖃᑦᑕᕐᓂᖅ ᒪᓕᒃᓯᒪᔪᖅ 
ᐃᒃᐱᒍᓱᑦᓯᐊᕐᓂᕐᒥᑦ ᐊᒻᒪ ᑐᑭᓯᐅᒪᓂᕐᒥᑦ ᐸᖅᑭᓯᒪᔭᐅᒋᐊᖃᕐᓂᖏᓐᓂᒃ ᓂᕐᔪᑏᑦ 
ᐊᒻᒪ ᓄᓇ ᐊᒻᒪ ᑕᕆᐅᖅ.  ᕼᐃᕗᑦ ᐊᒪᕈᐊᓕᒃ ᐅᖃᑦᓯᐊᓚᐅᕐᒪᑦ ᖃᐅᔨᓴᖅᑎᓄᑦ 
ᐊᕐᕌᒍᐊᓂ 1993:

ᓄᓇ ᐃᓂᒋᔭᐅᔪᓐᓇᖅᑐᖅ ᑭᓯᐊᓂ ᐊᕐᕌᒍᓄᑦ ᐱᖓᓱᐃᓐᓇᕐᓄᑦ.  
ᑭᓇᑐᐃᓐᓇᖅ ᐃᓅᔪᓐᓇᖏᑦᑐᖅ ᓄᓇᒥ ᐅᖓᑖᓄᑦ ᐊᕐᕌᒍᑦ ᐱᖓᓱᑦ.  … 
ᑕᐃᒪᓐᓇ ᐃᓅᓚᐅᖅᑐᒍᑦ, ᓅᑦᑕᐃᓐᓇᖅᑐᑕ ᐊᓯᐊᓄᑦ (ᐃᓂᐅᔪᓄᑦ), 
ᑕᒡᕙᓃᓴᐃᓐᓇᖅᐸᒐᑕ ᓄᓇᒥ ᐅᖓᑖᓄᑦ ᐱᖓᓱᑦ ᐅᑭᐅᑦ… ᑕᐃᒪᓐᓇ ᓄᓇ 
“ᐃᒍᓇᖅᐸᓚᐅᓐᖏᑦᑐᖅ” ᑕᒪᑐᒧᖓ.  ᓄᓇᒦᒍᒪᒍᑎᒃ ᐅᖓᑖᓄᑦ ᐊᕐᕌᒍᑦ 
ᐱᖓᓱᑦ, ᓴᖅᑭᕝᕕᐅᓗᑎᒃ ᑭᓯᐊᓂ ᐊᒃᓱᕈᕐᓇᖅᑐᒧᑦ, ᑕᒪᓐᓇ ᐃᓚᖃᕈᓐᓇᖅᑐᖅ 
ᑐᖁᒥᒃ, ᑕᐃᒪᐃᒻᒪᑦ ᒪᓕᒋᐊᖃᓚᐅᖅᑐᑦ ᑕᒪᑐᒥᖓ ᒪᓕᒐᕐᒥᑦ…

ᑕᒪᓐᓇ ᑐᑭᓯᐅᒪᓂᖅ ᐊᕕᒃᑐᖅᓯᒪᓂᐅᔫᑉ ᐃᑉᑲᔫᑎᒃᓴᖏᓐᓂᒃ ᐊᒻᒪ 
ᐅᑎᖅᑕᕕᐅᔪᓂᒃ ᑐᑭᖃᖅᑐᖅ ᐊᒥᑦᑐᕐᒥᐅᑦ ᑕᒡᕙᓃᑦᓴᐃᓐᓈᖃᑦᑕᓚᐅᓐᖏᑦᑐᑦ 
ᐅᑭᐅᓪᓕᕕᖕᒥᓂ ᐃᓚᒌᑦ ᓄᓇᒋᕙᒃᑕᖏᓐᓂ ᐊᕐᕌᒍᕋᓴᕐᔪᐊᓂᒃ , ᓅᖃᑦᑕᓚᐅᖅᑐᑦ 
ᑕᒪᓐᓇ ᓄᓇ ᐅᑎᖁᓪᓗᒍ ᖃᓄᐃᓐᓂᕆᓚᐅᖅᑕᖓᓄᑦ.  ᖃᐅᔨᓴᖅᑏᑦ 
ᐊᕐᕌᒍᐊᓂ 1960 ᓇᓗᓇᐃᖅᓯᓚᐅᖅᑐᖅ ᓯᑕᒪᐅᔪᖅᑐᓂᒃ 8 ᐊᒥᑦᑐᕐᒥᐅᓄᑦ 
ᐊᖑᓇᓱᒡᕕᕕᓂᕐᓂᒃ ᑕᒫᓂ 1930-1966, ᐊᑐᓂ ᐃᓚᖃᖅᑐᑦ ᓄᓇᓕᖃᕐᕕᕕᓂᕐᓂᒃ 
ᐃᓂᖃᖅᑐᑦ ᐊᕙᓗᐊᓂ ᓄᓇᐅᑉ ᐊᑐᖅᑕᐅᖃᑦᑕᖅᑐᕕᓂᕐᓂ.  ᑕᒪᒃᑯᐊ 
ᐸᔾᔭᕐᓘᑎᓯᒪᕙᒃᑐᑦ ᐃᓚᖓᑎᒍᑦ ᐊᑐᖅᑕᐅᖃᑦᑕᖅᑐᑦ ᓴᓂᓪᓕᖏᓐᓄᑦ, ᑭᓯᐊᓂ 
ᐊᑕᓂᖃᒻᒪᕆᓚᐅᖅᑐᑦ ᐃᓚᒌᖕᓂᕐᒧᑦ.  ᖃᐅᔨᓴᖅᑏᑦ ᓇᓗᓇᐃᖅᓯᓚᐅᖅᑐᑦ 
ᑕᒪᒃᑯᓂᖓ ᖃᓪᓗᓈᑎᑐᑦ ᐊᑦᓯᖅᑐᐃᓪᓗᑎᒃ.  ᐊᑲᐅᓈᖁᓪᓗᒍ, 
ᓇᓗᓇᐃᖅᑕᐅᓯᒪᔪᑦ ᑕᒡᕙᓂ ᑖᒃᑯᓂᖓᑦᓴᐃᓐᓇᖅ ᐊᑎᖃᖅᑎᑕᐅᓪᓗᑎᒃ ᐊᒻᒪ 
ᑐᕌᖓᔪᓂᒃ ᒫᓐᓇ ᕼᐊᒻᓕᖓᓐᓄᑦ ᐃᒡᓗᓕᐅᑉ:

• ᐃᒡᓗᓕᐅᑉ ᕿᑭᖅᑕᖓ, ᕿᑎᐊᓂ ᕿᑭᖅᑕᐅᑉ ᓇᖕᒥᓂ ᐃᓚᖃᖅᑐᖅ 
ᐃᓂᐅᔪᓂᒃ Fury ᐊᒻᒪ Hecla Strait

• ᓂᒋᐊᓄᑦ ᐃᒡᓗᓕᐅᑉ ᕿᑭᖅᑕᖓᑕ ᐊᒻᒪ ᐃᓚᐅᓪᓗᑎᒃ ᐅᓪᓗᒥᐅᓕᖅᑐᖅ 
ᓴᓂᕋᔭᒃ

• ᓂᒋᐊᓂ ᓴᓂᕋᔭᐅᑉ, ᐃᓚᐅᑎᑦᓯᔪᖅ ᓯᓈᓕᒫᖓᓂᒃ 
ᓂᒋᕐᒨᖅᐸᓪᓕᐊᓂᖓᓂᒃ Cape Penrhyn 

• Agu Bay, ᐃᓂᖃᖅᑐᖅ ᐅᐊᖕᓇᖓᓂ ᐊᒻᒪ ᐱᖓᖕᓇᖓᓂ ᐃᒡᓗᓕᐅᑉ, 
9-ᓂᒃ ᐃᓂᑕᖃᖅᑐᓂ ᐃᓂᒋᔭᐅᔪᓐᓇᖅᑐᓂᒃ ᑕᑭᓂᖃᖅᑐᖅ ᑕᒫᓂ 170 
ᑭᓛᒥᑕ ᓯᓈᖓᓂ Melville Peninsula ᐊᒻᒪ ᕿᑭᖅᑖᓘᑉ,  ᐱᖓᖕᓇᖓᓂ 
Fury and Hecla Strait

• ᐅᐊᖕᓇᒧᑦ, ᐊᒻᒪ ᐱᖓᖕᓇᖓᓃᕌᕐᔪᒃᑐᖅ ᐃᒡᓗᓕᐅᑉ ᑕᐃᑲᓂ 
ᐃᓯᕆᐊᕐᕕᐊᓂ Fury ᐊᒻᒪ Hecla Strait, ᑐᐊᑦᑐᑯᑖᖑᔪᖅ ᐱᖓᓱᓂᒃ 
ᐃᓂᒋᔭᐅᔪᓐᓇᖅᑐᓂᒃ ᐱᑕᓕᒃ

• Jens Munk ᕿᑭᖅᑕᖏᑦ ᐊᓯᐊᑦᑕᐅᖅ ᒥᑭᔪᖅ ᐃᓂᐅᓪᓗᓂ, ᐅᐊᖕᓇᐅᑉ 
ᑲᓇᓐᓇᖅᐸᓯᐊᓂ ᐃᒡᓗᓕᐅᑉ, ᒫᓐᓇ ᐊᑐᖅᑕᐅᒻᒪᕆᒃᐸᖅᑐᖅ ᐊᒻᒪ 
ᖃᑦᓯᑲᓪᓚᐃᑦ ᓱᓕ ᖃᖓᓂᐊᓗᒃ ᐃᓂᒋᔭᐅᖃᑦᑕᖅᓯᒪᔪᑦ

• Steensby Inlet, ᐃᒃᐱᑭᑦᑐᕐᔪᐊᖅ, ᕿᑭᖅᑕᕋᓴᐃᑦ ᐊᒻᒪ ᓱᓪᓗᑯᑖᑦ 
ᐅᐊᖕᓇᐅᑉ ᑲᓇᓐᓇᖓᓂ ᐃᒡᓗᓕᖕᒥ ᐅᐊᖕᓇᒻᒪᕆᐊᓂ Foxe Basin

• Piling Bay, ᑲᓇᓐᓇᖓᓂ ᐃᒡᓗᓕᐅ ᐱᖓᖕᓇᖓᓂ ᕿᑭᖅᑖᓘᑉ ᐊᒻᒪ 
ᐃᒻᒪᖄ ᐱᑕᖃᕐᓂᖅᐹᖑᔪᖅ ᓯᑕᒪᐅᔪᖅᑐᓂ 8 ᐃᓂᐅᔪᓂᒃ.

ᐃᓄᐃᑦ ᑕᐃᒎᓯᖏᑦ ᐊᑐᖅᑐᒋᑦ, ᑖᑦᓱᒪ ᐊᕕᒃᑐᖅᓯᒪᓂᐅᔫᑉ 
ᓇᓗᓇᐃᖅᑕᐅᓯᒪᓂᖅᓴᖅ ᑖᑦᓱᒧᖓ Bennett ᐊᒻᒪ Rowley “ᓂᒋᐊᓂ 
ᖄᖏᓚᐅᕐᓗᒍ ᐊᒥᑦᑐᖅ, ᓂᒋᐊᑕ ᐱᖓᖕᓇᖓ ᖃᕐᒪᖅᑕᓕᐅᑉ, ᐅᐊᖕᓇᐅᑉ 
ᐱᖓᖕᓇᖓ ᑕᐃᑯᖓ Agu, ᐅᐊᖕᓇᐅᑉ ᑲᓇᓐᓇᖓᓂ ᑕᐃᑯᖓ ᐃᓱᖅᑐᖅ ᐊᒻᒪ 
ᑲᓇᓐᓇᖓᓄᑦ Piling .”

ᑲᑎᓯᒋᐊᓐᖓᕐᓂᖅ

ᓯᕗᓪᓕᖅᐹᖅ ᑎᑎᕋᖅᑕᐅᓯᒪᔪᖅ ᐳᓛᕆᐊᓂᖏᓐᓂᒃ ᖃᓪᓗᓛᑦ ᑕᒪᐅᖓ 
ᐊᒥᑦᑐᕐᒧᑦ ᐊᕐᕌᒍᖓᓃᓚᐅᖅᑐᑦ 1822-1823, ᑖᓐᓇ ᑳᐱᑕᓐ ᕕᓕᐊᒻ 
ᐱᐅᕆ ᐊᒻᒪ ᔪᐊᔾ ᓚᐃᓐ Captains William Parry ᐊᒻᒪ George F. Lyon 
ᐅᒥᐊᕐᔪᐊᒃᑰᓚᐅᖅᑐᑦ ᐅᓇᑕᖅᑐᒃᓴᑦ ᐅᒥᐊᕐᔪᐊᖓᒍᑦ, HMS Fury ᐊᒻᒪ HMS 
Hecla, ᑕᒪᑐᒧᖓ ᐃᒪᕐᒧᑦ.  ᑭᖑᓂᐊᒍᑦ, ᐊᕐᕌᒍᐊᓂ 1867 ᐊᒻᒪ ᐊᕐᕌᖑᐊᓂ 
1868, ᒥᐊᓕᒐᒃᑯᑦ ᕿᓈᔭᒃᑎᖓᑦ ᓵᕈᔅ ᕼᐋᓪ ᐃᖏᕐᕋᓚᐅᖅᑐᖅ ᑕᒪᑐᒧᖓ ᓄᓇᒧᑦ 
ᖃᐅᔨᓴᕆᐊᖅᑐᖅᑐᓂ ᖃᓄᐃᓕᓐᓂᕐᒪᖔᑦ ᔭᒐᓯᒪᔪᖅ ᕿᓈᔭᒃᑎᐅᓚᐅᖅᑐᑦ 
Franklin Expedition. ᑕᒪᒃᑮᑎᒍᑦ, ᕼᐋᓪ ᕿᒧᒃᓯᒃᑰᖃᑦᑕᓚᐅᖅᑐᖅ ᐅᐊᖕᓇᖓᒍᑦ 
ᓇᐅᔮᑦ ᓯᓈᒍᑦ.  ᐊᒥᓱᑦ ᑎᑭᒋᐊᓐᖓᖃᑦᑕᓚᐅᖅᑐᑦ ᐋᓪᓚᐃᑦ ᐃᖏᕐᕋᔭᕋᑦᑐᑦ 
ᑕᒪᑐᒧᖓ ᐅᐊᖕᓇᖓᓄᑦ ᐊᒥᑦᑑᑉ ᐃᓕᖓᔪᖅ ᐱᒃᐱᐊᕐᔪᖕᒧᑦ ᐅᕝᕙᓘᓐᓃᑦ 

ᒪᕐᕉᒃ ᐊᖑᑏᒃ ᑐᒃᑑᑉ 

ᐊᒥᖏᓐᓂᒃ ᖁᓕᑦᑕᓖᒃ

ᐅᖃᓕᒫᒐᖃᕐᕕᖕᒥᑦ ᐊᒻᒪ 

ᑐᖅᑯᖅᑕᐅᓯᒪᕝᕕᖕᒥ ᑲᓇᑕᒥ

ᒥᑦᑎᒪᑕᓕᖕᒧᑦ ᐱᔾᔪᑎᒋᓪᓗᒋᑦ ᑕᒪᓐᓇ ᐃᒪᖅ ᐅᓗᕆᐊᓇᖃᑦᑕᕐᒪᑦ ᐊᒻᒪ 
ᐃᓛᓐᓂᒃᑯᑦ ᐃᑳᒐᒃᓴᐅᒐᓂ ᑲᑐᓯᒪᓗᐊᕐᓂᖏᓐᓄᑦ ᓯᑯᐃᑦ ᑲᑎᖃᑦᑕᖅᑐᑦ ᐃᒪᖓᓂ.  
ᑲᓇᑕᒥᐅᖅ ᖃᓪᓗᓈᖅ ᑲᑎᓯᒋᐊᓐᖓᕐᓂᖓ ᓴᖅᑭᓚᐅᖅᑐᖅ 1913, ᑖᓐᓇ Alfred 
Tremblay, ᐃᓚᐅᔪᖅ ᑳᐱᑕ ᔫᓯᕝ ᕘᓂᐃ ᕿᓈᔭᒃᑎᖏᓐᓄᑦ, ᐃᖏᕐᕋᔭᕋᓚᐅᖅᑐᖅ 
ᐅᐊᖕᓇᖓᓂ ᐊᒥᑦᑑᑉ ᕿᒧᒃᓯᒃᑯᑦ ᖃᐅᔨᓴᐃᕙᓪᓕᐊᓪᓗᓂ ᑮᓇᐅᔭᓕᐅᕈᑎᒋᓗᒋᑦ 
ᐅᔭᕋᖕᓂᐊᒐᒃᓴᓂᒃ.  ᑕᒪᒃᑯᐊ ᕿᓈᔭᖕᓂᐅᔪᑦ ᑕᑯᑎᑦᓯᔪᑦ ᖃᖓᓂᐊᓗᒃ 
ᑲᑎᒌᖃᑎᒌᓚᐅᕐᓂᖏᓐᓂᒃ ᐃᓄᐃᑦ ᖃᓪᓗᓈᓪᓗ,  ᑕᒪᒃᑯᐊ ᓴᖅᑭᖃᑦᑕᖅᓯᒪᔪᑦ 
ᐃᖅᑲᐅᒪᒋᔭᐅᔪᑦ ᑲᑎᔾᔪᑕᐅᓚᐅᕐᓂᖏᓐᓄᑦ ᐊᒥᑦᑐᕐᒥᐅᑦ ᐅᓂᒃᑳᖏᓐᓄᑦ, 
ᖃᓄᐃᓯᒪᓂᖏᓐᓄᓪᓗ.

ᐊᖑᑎ ᐅᓗᐊᖅᑐᖅ 

ᓂᕿᒥᑦ, ᐊᕐᓇᖅ 

ᑕᑯᓐᓈᖅᑎᓪᓗᒍ, 1953

ᐅᖃᓕᒫᒐᖃᕐᕕᖕᒥᑦ ᐊᒻᒪ 

ᑐᖅᑯᖅᑕᐅᓯᒪᕝᕕᖕᒥ ᑲᓇᑕᒥ



24 | ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ  
 ᓄᓇᓖᑦ ᖃᓄᐃᓕᖓᓚᐅᕐᓂᖏᑦ 1950-1975

ᐊᓯᔾᔨᖅᐸᓪᓕᐊᓂᖓ ᐃᓅᓯᐅᑉ

ᐊᔾᔨᒋᔭᐅᒐᓂ ᐃᓄᐃᑦ ᐊᓯᖏᑎᒍᑦ ᐊᓯᖏᓐᓂ ᕿᑭᖅᑖᓗᖏᒥ, ᐊᒥᑦᑐᕐᒥᐅᑦ 
ᑲᑎᓯᓯᒪᓗᐊᖅᓯᒪᓐᖏᑦᑐᑦ ᓯᑳᑦᓯᓂᒃ ᐅᕝᕙᓘᓐᓃᑦ ᒥᐊᓕᒐᕐᓂᒃ ᐊᕐᕕᖕᓂᐊᖅᑎᓂᒃ, 
ᐳᓛᕆᐊᕋᔪᓚᐅᖅᑐᑦ ᒥᑦᑎᒪᑕᓕᖕᒧᑦ ᐊᕐᕌᒍᐊᓂ 1820 ᐊᒻᒪ ᓇᐅᔮᓄᑦ 
1865.  ᑕᒪᓐᓇᐅᒐᓗᐊᖅᑎᓪᓗᒍ, ᐊᒥᑦᑐᕐᒥᐅᑦ ᑕᐅᖅᓰᖃᑎᖃᖃᑦᑕᓚᐅᖅᑐᑦ 
ᓱᓇᓂᒃ, ᑲᑎᓯᔭᖅᑐᖅᑐᑎᒃ ᐅᖓᓯᒃᑐᒧᑦ ᐊᕐᕙᖕᓂᐊᖅᑎᓂᒃ ᐅᕝᕙᓘᓐᓃᑦ 
ᓂᐅᕕᖅᑎᓂᒃ ᑕᐅᖅᓰᖃᑎᖃᖅᑐᑎᒡᓘᓐᓃᑦ ᐅᐊᖕᓇᖓᓂᒃ ᕿᑭᖅᑖᓘᑉ 
ᐊᒻᒪ ᐊᕐᕕᓕᒡᔪᐊᒥᐅᑦ ᓇᐅᔮᓂ.  ᓴᖅᑭᑎᑕᐅᒋᐊᓐᖓᕐᓂᖏᑦ ᖁᑭᐅᑏᑦ ᐊᒻᒪ 
ᐊᕐᕙᖕᓂᐊᕈᑏᑦ ᐅᒥᐊᑦ ᐊᓯᔾᔩᓚᐅᖅᑐᑦ ᐊᖑᓇᓱᐊᕐᓂᕐᒥᑦ, ᓄᓇᓕᖕᓂᑦ 
ᐊᒻᒪ ᓅᑦᑕᕐᓂᕆᕙᒃᑕᖏᓐᓂᒃ ᐊᒥᑦᑐᕐᒥᐅᑦ.  ᐱᒋᐊᓐᖓᕐᓂᖓᓂ, ᖁᑭᐅᑏᑦ 
ᐊᑐᖅᑕᐅᖃᑦᑕᓚᐅᖅᑐᑦ ᑭᓯᐊᓂ ᓇᓪᓕᐊᓐᓄᓂᑦ ᐊᖑᓇᓲᑕᐅᓪᓗᑎᒃ, 
ᓯᓚᐅᓪᓗ ᖃᓄᐃᓐᓂᖓᓂᒃ, ᓲᕐᓗ ᐅᑭᐅᒃᑯᑦ ᑐᒃᑐᒐᓱᐊᕐᓂᕐᒧᑦ, ᑕᒪᓐᓇ ᐊᐳᑦ 
ᖃᖁᓕᖅᑎᓪᓗᒍ ᐊᒻᒪ ᑎᕐᓕᐊᖅᓯᕕᒃᓴᐅᔪᓐᓃᖅᑎᓪᓗᒍ ᐊᖑᓇᓱᐊᖅᑕᒥᒃ.  
ᐊᑕᒪᒃᑯᐊ ᐱᑕᖃᓗᐊᓐᖏᑎᓪᓗᒋᑦ ᐊᒻᒪ ᐊᑭᑐᑎᓪᓗᒋᑦ ᓴᒃᑯᖏᑦ ᑕᒫᓂ 
ᐊᕕᒃᑐᖅᓯᒪᓂᐅᔪᒥ ᐊᑐᖅᑕᐅᓕᑯᑖᒐᓱᐊᓚᐅᖅᑐᑦ, ᖃᖓᐅᓕᖅᑎᓪᓗᒍ ᖁᑭᐅᑏᑦ 
ᐊᑐᖅᑕᐅᓂᖅᓴᐅᓕᓚᐅᖅᑐᑦ.  ᐊᕐᕌᒍᖏᓐᓂ 1930, ᐊᖑᓇᓱᐊᕐᓂᖅ ᓇᑦᓯᕐᓂᒃ 
ᐊᒻᒪ ᐊᐃᕕᕐᓂᒃ ᐃᓚᐅᑎᑦᓯᓚᐅᖅᑐᑦ ᑕᒪᒃᑮᖕᓂᑦ ᐱᖅᑯᓯᑐᖃᒃᑰᖅᑐᓂ ᐊᒻᒪ 
ᖁᑭᐅᑎᓂᒃ.
ᐊᒥᑦᑐᕐᒥᐅᑦ ᐅᒥᐊᖅᑖᓕᓚᐅᖅᑐᑦ ᑭᓯᐊᓂ ᑭᖑᓂᐊᒍᑦ ᐊᕐᕕᓕᒡᔪᐊᒥᐅᑦ ᓇᐅᔭᓂ 
ᐱᖃᓕᖅᑎᓪᓗᒋᑦ ᐊᒻᒪ ᐊᑐᖃᑦᑕᖅᑐᑎᒃ ᐅᒥᐊᓂᒃ (ᐊᒥᕐᓂᒃ ᓴᓇᓯᒪᔪᓂᒃ):

ᐃᓄᐃᑦ ᕿᔪᖕᓂᑦ ᐱᔪᓐᓇᓚᐅᖅᑐᑦ ᕿᒥᒃᓴᖏᓐᓂᒃ ᐅᒥᐊᖏᑦᑕ.  
ᐅᓂᐊᕈᑕᐅᕙᒃᑐᑎᒃ ᐊᐃᕕᕐᓂᒃᒃ ᐊᒻᒪ ᐃᑭᒪᕕᐅᔪᓐᓇᖅᑐᑎᒃ ᖃᑦᓯᑲᓪᓚᖕᓄᑦ 
ᐃᓄᖕᓄᑦ.  ᕿᓯᖕᓂᑦ ᖄᓕᖅᑐᒍᑦ;  ᓇᑦᓯᐅᑉ, ᐊᐃᕕᐅᓪᓗ ᕿᓯᐊᓂ ᐊᒻᒪ 
ᐊᐃᕕᐅᑉ ᕿᓯᐊᓂ ᐊᓕᒃᑳᖓᑦ.  ᑕᐃᒪᓐᓇ ᐊᑐᖅᐸᓪᓕᐊᓕᓚᐅᖅᑐᑦ ᐅᒥᐊᓂᒃ.

ᓴᖅᑭᑎᑕᐅᓂᖏᑦ ᐊᑦᑕᕐᓇᖏᓐᓂᖅᓴᑦ ᕿᔪᖕᒥᑦ ᓴᓇᓯᒪᔪᑦ 
ᐊᕐᕙᖕᓂᐊᕈᑏᑦ ᐅᒥᐊᑦ ᐊᒃᑐᐃᓂᖃᒻᒪᕆᓚᐅᖅᑐᑦ.  ᐊᑕᐅᓯᖅ ᐃᓄᒃ 
ᐅᖃᕐᒪᑦ, ᑖᒃᑯᐊ ᐊᕐᕙᖕᓂᐊᕈᑏᑦ ᐅᒥᐊᑦ “ᐊᑲᐅᓂᖅᓴᒻᒪᕆᐅᓚᐅᖅᑐᑦ 

ᓴᓂᐊᓂᒃ ᕿᓯᖕᓂᑦ ᐅᒥᐊᓕᐊᕆᓯᒪᔪᓂᒃ, ᑎᑭᐅᑎᕋᑕᖅᑐᒍ ᓴᖑᔭᓕᖅᑐᓂ 
ᐅᒥᐊᖅ ᐊᑐᕐᓂᑰᓗᐊᒧᑦ.  ᐅᓂᐊᕈᓐᓇᓚᐅᖅᑐᑦ ᒪᕐᕉᖕᓂᑦ ᐊᐃᕖᖕᓂᑦ.  … 
ᐱᔾᔪᑎᒋᓪᓗᒍ ᐊᒥᓱᓂᒃ ᓂᕿᖃᕆᐊᖃᕐᓂᕗᑦ ᐃᓅᒐᓱᐊᕐᓗᓂ, ᐅᒥᐊᑦ 
ᐱᒪᕆᐅᓚᐅᕐᒪᑕ ᐊᐃᕙᒐᓱᐊᕈᑎᒋᓪᓗᒋᑦ.”  ᑕᒪᒃᑯᐊ ᓄᑖᑦ ᐅᒥᐊᑦ ᐊᑦᑕᕐᓇᕋᑎᒃ, 
ᑕᑯᓇᕐᓂᖅᓴᐅᓪᓗᑎᒃ ᐊᖑᓇᓱᐊᕐᓗᓂ ᐊᒻᒪ ᐃᖏᕐᕋᓗᓂ ᐊᒻᒪ ᐅᓯᔪᓐᓇᖅᑐᓂ 
ᐊᒥᓲᓂᖅᓴᓂᒃ ᐊᖑᓇᓱᐊᖅᑎᓂᒃ ᐊᒻᒪ ᐅᖁᒪᐃᓐᓂᖅᓴᓂᑦ ᐅᓯᒍᓐᓇᖅᑐᑎᒃ.

ᐊᕐᕌᒍᖏᓐᓂ 1890s, ᐃᓚᖏᑦ ᒥᐊᓕᒐᒃᑯᑦ ᐊᕐᕙᒐᓱᐊᓂᕐᒧᑦ ᐅᒥᐊᕐᔪᐊᖏᑦ 
ᐃᓛᓐᓂᒃᑯᑦ ᐅᑭᐅᓕᕙᓚᐅᖅᑐᑦ ᓇᐅᔮᓂ ᐊᒻᒪ ᒥᑦᑎᒪᑕᓕᖕᒥ, ᑕᒪᒃᑮᒃ 
ᐅᐸᒃᑕᐅᔪᓐᓇᖅᑐᑎᒃ ᐊᒥᑦᑐᕐᒥᐅᓄᑦ.  ᐊᖏᓪᓕᕙᓪᓕᐊᓂᖓ ᓂᐅᕕᖅᑎᒃᑯᑦ 
ᐊᕐᕌᒍᐊᓂ 1919 ᐊᒻᒪ ᒥᑦᑎᒪᑕᓕᖕᒥ ᐊᕐᕌᒍᐊᓂ 1921 ᐊᓂᕙᓪᓕᐊᒍᑕᐅᓚᐅᖅᑐᑦ 
ᑕᒪᒃᑯᓄᖓ ᐊᒻᒪ ᐊᓯᖏᓐᓄᑦ ᑯᐃ ᓄᓇᖓᓐᓃᓐᖔᖅᑐᓄᑦ ᐊᒻᒪ ᑲᓇᑕᒥᐅᓄᑦ 

ᐃᓄᐃᑦ ᓄᑕᕋᑦ ᕿᑎᒃᑐᑦ 

ᐃᒃᓯᕋᕐᔪᐊᕐᒥᐅᑦ 

ᑐᒃᓯᐊᕐᕕᖓᑕ ᓵᖓᓂ, 

ᓯᑎᐱᕆ 1958

ᐅᖃᓕᒫᒐᖃᕐᕕᖕᒥᑦ ᐊᒻᒪ 

ᑐᖅᑯᖅᑕᐅᓯᒪᕝᕕᖕᒥ ᑲᓇᑕᒥ

ᑎᒥᐅᔪᓂ ᖄᖏᓚᐅᖅᑎᓪᓗᒍ ᓯᕗᓪᓕᕐᒥ ᓯᓚᕐᔪᐊᕐᒥᐅᑦ ᐅᓇᑕᕐᔪᐊᓚᐅᖅᑎᓪᓗᒋᑦ.  
ᑕᒪᒃᑯᐊ ᐃᓂᐅᖏᓐᓇᓕᖅᑐᑦ ᐊᒻᒪ ᓱᓇᒃᑯᑖᖃᐅᑦᑎᐊᖅᑐᑎᒃ ᓂᐅᕕᖅᑭᒃᑯᑦ 
ᐊᑐᓕᖅᑕᐅᕙᓪᓕᐊᓕᓚᐅᖅᑐᑦ ᑕᐅᖅᓰᒍᑕᐅᕙᒃᑐᑦ ᐊᒻᒪ ᐃᖏᕐᕋᓂᐅᔪᑦ ᐊᒻᒪ 
ᐱᖃᑕᕈᑕᐅᓪᓗᓂ ᐊᒥᑦᑐᕐᒥᐅᓄᑦ ᓴᓇᓯᒪᔪᓂᒃ ᓂᐅᕕᐊᒃᓴᓂᒃ.

ᑖᒃᑯᐊ ᓂᐅᕕᖅᑎᒃᑯᑦ ᐃᓄᖕᓂᑦ ᐃᖏᕐᕋᑎᑦᓯᕙᓚᐅᖅᑐᑦ ᐅᖓᓯᒃᑐᐊᓗᖕᒧᑦ 
ᐊᒻᒪ ᒥᑭᒋᐊᕐᓂᐊᖅᑎᑦᓯᓂᖅ ᐃᓚᓕᐅᑎᓪᓗᒍ ᐊᕐᕌᒍᑕᒫᖅᓯᐅᑎᓂᒃ 
ᐊᒥᐊᖅᑖᕈᓐᓇᓕᖁᓪᓗᒋᑦ, ᖁᑭᐅᑎᓂᒃ ᐊᒻᒪ ᓴᒃᑯᓂᒃ, ᓂᕿᕈᓘᔭᕐᓂᓪᓗ 
ᐊᓯᖏᓐᓂᓪᓗ ᑎᑭᑎᑕᐅᑎᓯᒪᔪᓂᒃ.  ᐃᓚᖓᖅ ᓴᖅᑭᓚᐅᖅᑐᖅ ᐃᖏᕐᕋᑎᓪᓗᒋᑦ 
ᖃᐅᔨᒪᔭᐅᑦᓯᐊᓕᖅᑐᖅ ᐱᔾᔪᑎᒋᓪᓗᒍ ᐱᐅᓕᑦᓯᓚᐅᖅᓯᒪᖕᒪᑕ ᐱᕐᕈᐊᕿᓯᒪᔪᓂᒃ 
ᐃᖏᕐᕋᓪᓗᑎᒃ ᑕᒪᑐᒨᓇ. ᐊᒥᓱᓄᑦ ᐊᕐᕌᒍᓄᑦ, ᐳᓛᕆᐊᖅᑐᑦ ᐃᒡᓗᓕᖕᒧᑦ 
ᐅᖃᐅᔾᔭᐅᖃᑦᑕᓚᐅᖅᑐᑦ ᑐᓴᕈᒥᓇᓐᖏᑦᑐᓂ ᐊᕐᓇᐅᑉ ᐊᑐᓚᐅᖅᑕᖏᓐᓂᒃ 
ᐊᑎᖃᖅᑐᖅ ᐊᑕᒍᑦᑖᓗᒃ, ᐱᖃᑎᖃᖅᑐᓂ ᑐᒡᓕᐊᓂ ᐅᐃᒋᓕᖅᑕᒥᓂᒃ, 
ᓴᖏᓂᖃᓚᐅᖅᑐᖅ ᐊᕙᔾᔭᒥ ᐊᒻᒪ ᐃᒡᓗᓕᖕᒥ, ᖄᖏᖅᓯᒪᓕᖅᑎᓪᓗᒍ 
1920.  ᒪᒃᑯᒃᑐᓂ ᓄᓕᐊᕆᔭᐅᓪᓗᓂ, ᐊᑕᒍᑦᑖᓗᖕᒧᑦ ᐊᒻᒪ ᓯᕗᓪᓕᖅ ᐅᐃᖓ, 
ᐱᖃᑎᒌᓚᐅᖅᑐᑦ ᐃᓄᕋᓴᐃᑦ ᓂᕿᖃᕈᓐᓃᖅᑐᑦ ᐊᐱᓯᒪᔪᒻᒪᕆᖕᒥ ᕿᑎᕈᔪᐊᓂ 
ᕿᑭᖅᑖᓘᑉ.  ᐱᑕᖃᓐᖏᓐᓂᖏᓐᓄᑦ ᐊᓯᖏᑦ ᐃᓄᐃᑦ  ᐱᖏᒐᒻᒪᕆᓕᓚᐅᖅᑐᑦ 
ᐊᒻᒪ ᕿᓂᕆᐊᖅᑎᑦᓯᓪᓗᑎᒃ ᐃᓚᐅᓪᓗᓂ ᐃᒃᓯᕋᕐᔪᐊᒃᑯᑦ ᑐᓴᐅᒪᑎᑦᑎᔨ ᐊᑐᐊᑦ, 
ᐅᔪᓕᖅᑐᑦ ᓇᖕᒥᓂᖅ, ᓴᑯᑖᕆᐊᖅᑐᖃᓱᐊᖅᓯᒪᓪᓗᑎᒃ.  ᐊᑐᐊᖅ ᐅᓂᒃᑳᓚᐅᕐᒪᑦ 
ᐊᕐᕌᒍᕋᓴᕐᔪᐊᑦ ᐊᓂᒍᖅᓯᒪᓕᖅᑎᓪᓗᒋᑦ, ᓇᓂᓯᓚᐅᖅᑐᑦ ᒪᒃᑯᒃᑐᒥᒃ ᐊᕐᓇᒥᒃ 
ᐊᕙᓗᖏᑦ ᓇᓗᓇᕈᓐᓃᖅᓯᒪᔪᑦ ᐃᓅᖃᑎᒥᓂᒃ ᓂᕆᔪᕕᓃᑦ ᑕᑯᓪᓗᒍ 
ᖃᓄᐃᓐᓂᖓ.  ᑕᑯᓂᐊᕋᒥᐅᒃ ᐊᐅᒃᐸᓪᓕᐊᔪᑦ ᐊᒻᒪ ᓯᖁᑦᑎᖅᑐᖅ ᐃᒡᓗᕕᒐᖅ, 
ᐅᐃᖓ ᑎᒍᒥᐊᖅᑐᓂ ᐅᓈᕐᒥᒃ, ᐃᒡᒐᐅᔭᕐᓂᒃ ᐊᒻᒪ ᖁᑭᐅᑎᒥᒃ ᑕᑯᔭᐅᔪᒪᓪᓗᓂ:

ᑎᑭᒃᑲᒃᑯ ᓯᓈᖓ ᐊᖕᒪᔫᑉ, ᑎᒍᓚᐅᖅᑕᒃᑲ ᐊᓈᓇᒪ ᐊᓐᓄᕌᖏᑦ.  ᐊᑕᒍᑦᑖᓗᒃ 
ᐃᓗᐊᓃᖅᑐᓂ.  ᑭᓯᐊᓂ ᑕᑯᒥᓇᓐᖏᑦᑐᒻᒪᕆᐊᓗᒃ! ᖁᐸᓄᐊᑯᓘᔭᖅᑐᖅ 
ᒪᓐᓂᖕᒥᓃᑦᑐᖅ.  ᓯᒡᒍᐊᖃᖅᑑᔮᖅᑐᓂ ᐊᒻᒪ ᒥᑭᔪᑯᓘᖕᓂᑦ ᐃᔭᕈᖃᖅᑑᔮᖅᑐᓂ 
ᐱᓪᓗᒋᑦ ᐊᐃᖃᕈᓐᓃᕐᒪᑦ, ᓂᕆᔭᕕᓂᐅᓪᓗᓂ ᐃᓚᖓᓂ “ᐊᑎᒋᖓᑕ”.

ᐃᓅᓕᔭᐅᓪᓗᑎᒃ ᐃᓚᒥᓄᑦ, ᐊᑕᒍᑦᑖᓗᒃ ᐅᑎᓚᐅᖅᑐᖅ ᐃᒡᓗᓕᖕᒧᑦ 
ᐊᒻᒪ ᖃᓄᐃᒍᓐᓃᖅᑐᓂ.  ᓴᖑᖅᑳᖃᑕᐅᓚᐅᖅᑐᖅ ᐃᒃᓯᕋᕐᔪᐊᓄᑦ ᐊᕐᕌᒍᐊᓂ 
1930.  ᐃᒡᓗᓕᖕᒥ ᐊᑕᒍᑦᑖᓗᒃ ᐃᓕᓐᓂᐊᕐᕕᒃ ᑕᐃᑦᓱᒥ ᐊᑦᓯᖅᓯᓯᒪᔪᖅ 

ᒪᑉᐱᒐᐅᑉ ᐊᑭᖔᖓᓂ: 

ᐊᕐᓇᖅ ᐱᓕᕆᐊᓕᒃ 

ᑎᕆᒐᓂᐊᑉ ᐊᒥᖓᓂ, 

1953

ᐅᖃᓕᒫᒐᖃᕐᕕᖕᒥᑦ ᐊᒻᒪ 

ᑐᖅᑯᖅᑕᐅᓯᒪᕝᕕᖕᒥ ᑲᓇᑕᒥ

28 | ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ  
 ᓄᓇᓖᑦ ᖃᓄᐃᓕᖓᓚᐅᕐᓂᖏᑦ 1950-1975

ᐃᖅᑲᐅᒪᔭᐅᔾᔪᑎᒃᓴᖓᓂᒃ ᐊᒻᒪ ᐅᐱᒋᔭᐅᓂᖓᓂᒃ.  ᓴᖅᑭᑎᑕᐅᓂᖏᑦ 
ᖃᓪᓗᓈᑦ ᐱᓕᔾᔪᓯᖏᑦ ᐊᒻᒪ ᐅᓄᖅᓯᕚᓪᓕᖅᑐᑎᒃ ᐊᒥᕐᓂᒃ ᑕᐅᖅᓰᖃᑦᑕᕐᓂᖅ 
ᐊᒃᑐᐃᓂᖃᓚᐅᖅᑐᖅ ᐊᕐᕌᒎ ᐃᓗᐊᓂ ᓅᑦᑕᕐᓂᕆᕙᒃᑕᖏᓐᓂᒃ ᐊᒥᑦᑐᕐᒥᐅᑦ.  
ᐃᓄᐃᑦ ᕿᖕᓂᓂᖅᓴᐅᓕᖅᑐᑎᒃ ᓂᕿᒃᓴᓂᒃ ᐊᐅᔭᐅᓂᖓᓂ ᐊᐃᕝᕙᒐᓱᐊᖅᑐᑎᒃ 
ᐊᒻᒪ ᑕᒪᒃᑯᓇᓐᖓᑦ ᕿᖕᓂᐅᔪᓂᒃ ᐃᓅᔾᔪᑎᖃᕈᓐᓇᓚᐅᖅᑐᑦ ᐅᑭᐅᓕᒫᒧᑦ.  
ᐃᑦᑕᕐᓂᑕᓕᕆᔨ ᑏᕕᑦ ᑖᒪᔅ David Damas ᐅᖃᓚᐅᖅᑐᖅ ᓴᖅᑭᑎᑕᐅᓂᖏᑦ 
ᐅᒥᐊᑦ ᐊᒻᒪ ᖁᑭᐅᑏᑦ ᐃᓄᖏᓐᓄᑦ ᐊᕕᒃᑐᖅᓯᒪᓂᐅᔫᑉ ᐊᔾᔨᒌᓐᖏᑦᑐᓂ 
ᐊᑐᕐᓂᖃᓚᐅᖅᑐᑦ ᑮᓇᐅᔭᓕᐅᑦᓯᐊᓂᖅᐹᖑᓕᖅᑐᑎᒃ ᓂᕿᖃᑦᓯᐊᕐᓂᖓᓄᑦ.”  
ᓄᓇᒥᐅᑕᖃᑦᓯᐊᕐᓂᖓ ᐊᒥᑦᑑᑉ ᑎᑭᑕᐅᕙᓪᓕᐊᓚᐅᖅᑐᖅ ᐃᓄᖕᓄᑦ 
ᒥᑦᑎᒪᑕᓕᖕᒥᑦ, ᐃᒃᐱᐊᕐᔪᖕᒥᓪᓗ ᐊᒻᒪ ᓇᐅᔮᓂᑦ ᐊᕐᕌᒍᖏᓐᓂ 1920s ᐊᒻᒪ 
1930s. ᒪᓕᒃᑐᒋᑦ ᐃᓚᖏᑦ ᓇᓚᐅᑦᑖᖅᑕᐅᓯᒪᔪᑦ, ᑖᒃᑯᐊ ᐃᓄᖏᑦᑕ ᐅᓄᕐᓂᖏᑦ 
ᒪᕐᕈᐃᑦᑐᑎᒃ ᐊᒥᑦᑐᕐᒥ ᐅᓄᓕᕐᓂᖅᓴᐅᓚᐅᖅᑐᑦ ᑕᒪᓐᓇ ᐊᑐᖅᑎᓪᓗᒍ.

ᑖᒃᑯᐊ ᐊᕐᕌᒍᖏᑦ 1920s ᓴᖅᑭᑎᑦᓯᕕᐅᓚᐅᕐᒥᔪᑦ ᐊᒥᑦᑐᕐᒥᐅᑦ ᑲᑎᓯᓪᓗᑎᒃ 
ᐸᓖᓯᒃᑯᓐᓂᒃ.  ᑖᒃᑯᐊ ᐸᓖᓯᒃᑯᑦ ᐃᓂᒃᓴᒥᓂᒃ ᐋᖅᑭᒃᓯᓚᐅᖅᑐᑦ ᒥᑦᑎᒪᑕᓕᖕᒥ 
ᐊᕐᕌᒍᐊᓂ 1923, ᐊᒻᒪ ᑎᑎᕋᕆᐅᖅᑕᐅᓯᒪᔪᑦ  ᐃᖏᕐᕋᓪᓗᑎᒃ ᖃᐅᔨᓴᖅᑎᓄᑦ 
ᑕᐃᑲᓐᖓᑦ ᑕᐃᑯᖓ ᐊᒥᑦᑐᕐᒧᑦ ᑎᑭᓚᐅᖅᑐᑦ ᑕᒡᕙᓂᑦᓴᐃᓐᓇᖅ ᐊᕐᕌᒍᒥ, 
ᑖᒃᑯᐊ ᐸᓖᓯᒃᑯᑦ ᑲᑎᖅᓱᐃᓕᖅᑎᓪᓗᒋᑦ ᐃᓚᐅᔪᒃᓴᓂᒃ ᐊᒻᒪ ᐃᓚᖏᑦ ᑕᑯᓯᒪᔪᑦ 
ᐃᓚᐅᓚᐅᖅᑐᑦ ᐊᕐᕌᒍᐊᓂ 1920 ᑐᖁᑕᐅᑎᓪᓗᒍ ᑕᐅᖅᓰᔨ ᕌᐳᑦ ᔭᐃᓐ Robert 
Janes.  ᑕᒪᓐᓇᐅᓚᐅᖅᑎᓪᓗᒍ ᐸᓖᓯᒃᑯᑦ ᐅᑎᖅᑕᕋᓱᓕᓚᐅᖅᑐᑦ ᖃᐅᓴᖅᑐᑎᒃ 
ᓯᓈᖓᓂᒃ ᐊᒥᑦᑑᑉ ᐊᕐᕌᒍᑕᒫᑦ.

ᐊᖏᔪᓂᒃ ᐃᓕᖅᑯᓯᕆᔭᐅᔪᑦ ᐊᓯᔾᔨᓚᐅᖅᑐᑦ ᒥᑦᑎᒪᑕᓕᖕᒥᑦ, ᑎᑭᑦᑐᒍ 
ᐃᒡᓗᓕᐅᑉ ᒥᒃᓵ ᐱᒋᐊᓕᖅᑎᓪᓗᒋᑦ ᐊᕐᕌᒍ 1920.  ᐅᒃᐱᕐᓂᕐᒧᑦ, ᑎᑭᒍᔾᔭᐅᓪᓗᓂ 
ᐃᓄᖕᒧᑦ ᐊᑎᓕᒃ ᐅᒥᒃ, ᐊᔪᕿᖅᑐᐃᖃᑦᑕᓚᐅᖅᑐᖅ ᐊᔪᕿᖅᑐᐃᔨᒃᑯᓐᓄᑦ 
ᐃᓄᒃᑎᑐᑦ ᐅᒃᐱᖅᑐᓕᕆᓪᓗᓂ.  ᑕᒪᓐᓇ ᐃᓚᒋᓚᐅᖅᑕᖓ ᐋᖅᑭᒃᑕᐅᔫᑦ 
ᑐᒃᓯᐊᕐᕕᒃ ᑎᓄᔾᔨᕕᖕᒥ ᐊᕐᕌᒍᐊᓂ 1896, ᐅᒃᐱᖅᑐᓕᕆᓂᖅ ᓯᐊᒻᒪᒃᑎᖅᑕᐅᓪᓗᓂ, 
ᑎᑎᕋᖅᓯᒪᔪᑎᒍᓪᓗ ᑐᒃᓯᐅᑎᑎᒍᑦ ᐃᓄᒃᑎᑐᑦ.  ᖃᖓᐅᓕᖅᑎᓪᓗᒍ, 
ᐃᓱᓕᑦᑎᐊᖅᑐᒋᑦ ᐅᒃᐱᕆᔭᐅᕙᓚᐅᖅᑐᑦ ᐊᒻᒪ ᐃᓕᖅᑯᓯᐅᓚᐅᖅᑐᑦ.  ᑭᖑᓂᐊᒍᑦ, 
ᐅᒃᐱᖅᑐᓕᕆᓂᕐᒧᑦ ᐅᒃᐱᕆᔭᐅᔪᑦ ᐃᓄᐃᑦ ᐃᓕᖅᑯᓯᖏᓐᓅᖅᑲᖅᑕᐅᓚᐅᖅᑐᑦ,  
ᑲᓇᑕᐅᑉ ᒪᓕᒐᖏᑎᒍᑦ, ᐊᒥᓱᑦ ᐃᓄᐃᑦ ᐱᔾᔪᑎᖃᖅᑐᑦ ᑲᑎᑎᑕᐅᓂᕐᒧᑦ ᐊᒻᒪ 
ᐃᓚᒌᖕᓂᕐᒧᑦ ᐃᓚᐅᓪᓗᑎᒃ ᑕᐅᖅᓰᖃᑦᑕᕐᓃᑦ ᐊᐃᑉᐸᕇᓂᒃ, ᓄᖑᑎᖅᑕᐅᓪᓗᓂ.

ᐊᕐᕌᒍᐊᓂ 1931, ᐃᒃᓯᕋᕐᔪᐊᖅ, ᑎᑭᓚᐅᖅᑐᖅ ᑕᒪᐅᖓ ᐊᕕᒃᑐᖅᓯᒪᓂᐅᔪᒧᑦ 

ᐊᒻᒪ ᒥᑭᔪᑯᓗᖕᒥᑦ ᑐᒃᓯᐊᕐᕕᓕᐅᖅᑐᓂ ᐊᕙᔾᔭᒥ, ᐱᖃᑖ ᑕᐃᑲᓂ Coxe Is-
land ᐱᖓᖕᓇᖓᓂ ᐃᒡᓗᓕᐅᑉ ᕿᑭᖅᑕᖓᑕ.  ᐃᑭᓚᐅᖅᑐᖅ ᐊᒻᒪ ᐊᕐᕌᖑᐊᓂ 
1937, ᐃᒃᓯᕋᕐᔪᐊᐅᖅ ᓅᓕᓚᐅᕐᒥᔪᖅ ᑲᓇᓐᓇᖓᓄᑦ ᐃᒡᓗᓕᐅᑉ ᕿᑭᖅᑕᖓᑕ.  
ᐱᖃᑎᑖᖅᑐᓂ ᐃᒃᓯᕋᕐᔪᐊᒃᑲᓐᓂᕐᒥᑦ ᐊᑎᓕᒃ Fr. Jean-Marie Trebaol ᐊᒻᒪ 
ᑖᓐᓇ ᒥᑭᔪ ᐅᒥᐊᕐᔪᐊᖅ St. Thérèse, ᑎᑭᖃᑎᖃᓚᐅᖅᑐᖅ ᐃᒡᓗᓕᐊᒃᓴᓂᒃ 
ᓄᑖᒧᑦ ᑐᒃᓯᐊᕐᕕᒃᓴᒧᑦ.  ᑖᓐᓇ ᓯᕗᓪᓕᖅᐹᖑᓚᐅᖅᑐᖅ ᖃᓪᓗᓈᓄᑦ ᒪᑭᑕᐅᔪᖅ 
ᑕᐃᑲᓂ ᐅᐊᖕᓇᖓᓂ ᐊᒥᑦᑑᑉ.  ᐱᒋᐊᕐᓂᖓᓂ ᑕᒪᓐᓇ ᐊᒃᑐᐃᓗᐊᓚᐅᓐᖏᑦᑐᖅ 
ᐊᖑᓇᓱᐊᕐᓂᕐᒥᑦ ᐊᒻᒪ ᐅᑎᖅᑕᕐᓂᖏᓐᓂᒃ ᐊᒥᑦᑐᕐᒥᐅᑦ, ᑭᓯᐊᓂ ᐃᓚᖏᑦ 
ᐃᓐᓇᒻᒪᕇᑦ ᐊᒻᒪ ᐋᓐᓂᖅᓯᒪᔪᑦ, ᐋᓐᓂᐊᖅᑐᓪᓗ ᐃᓄᐃᑦ ᓴᓂᐊᓃᒍᒪᓚᐅᕐᒪᑕ 
ᑐᒃᓯᐊᕐᕕᐅᑉ.  ᑕᒪᑐᒧᖓᑦᑕᐅᖅ, ᐊᑭᑦᑐᕋᐅᑎᓂᖏᑦ ᐃᒃᓯᕋᕐᔪᐊᑦ, ᐊᔪᕿᖅᑐᐃᔩᓪᓗ 
ᓴᖅᑭᑎᑦᓯᓚᐅᕐᒥᔪᖅ ᐊᕕᑎᑦᓯᓪᓗᓂ ᐃᓄᖕᓂᑦ ᑖᕙᓃᑦᑐᓂᒃ.  ᑕᒪᓐᓇ 
ᐊᕕᑎᑦᓯᑐᐃᓐᓇᓚᐅᓐᖏᑦᑐᑦ, ᑭᓯᐊᓂᑦᑕᐅᖅ ᐅᖓᓯᒌᓚᐅᖅᑐᑦ ᓄᓇᒃᑯᑦ; 
ᐊᔪᕿᖅᑐᐃᔨᑦ ᓄᓇᖃᓕᖅᑐᑎᒃ ᐊᒻᒪ ᐊᖑᓇᓱᐊᕐᕕᖃᖅᑐᑎᒃ ᐅᐊᖕᓇᖓᓂᒃ 
ᐅᕝᕙᓘᓐᓃᑦ ᐅᐊᖕᓇᐅᑉ ᑲᓇᓐᓇᖓᓂ ᐃᒡᓗᓕᐅᑉ ᕿᑭᖅᑕᖓᓂ, ᑖᒃᑯᐊ 
ᐃᒃᓯᕋᕐᔪᐊᒃᑯᑦ ᓂᒋᐊᓃᑎᓪᓗᒋᑦ.

ᐊᕐᕌᒍᐊᓂ 1939, ᑕᒪᒃᑯᐊ ᖃᓪᓗᓈᑦ ᐃᒡᓗᓕᖕᒦᑦᑐᑦ ᐃᓚᒋᐊᓚᐅᖅᑐᑦ 
ᑎᑭᑦᑎᓪᓗᒋᑦ ᓂᐅᕕᖅᑎᒃᑯᑦ HBC ᓂᐅᕕᕐᕕᖓᑦ ᓯᕗᓪᓕᖅᐹᖑᓪᓗᓂ 
ᐊᒥᑦᑐᕐᒥ ᐅᐊᖕᓇᖓᓂ ᓇᐅᔮᑉ.  ᓯᑯᐃᑦ ᓈᒻᒪᓈᖅᑕᖏᓐᓂᖏᓐᓄᑦ 
ᐅᒥᐊᕐᔪᐊᖅᑕᐅᔪᓐᓇᓚᐅᓐᖏᑦᑐᑦ ᐊᒻᒪ ᓂᐅᕕᕐᕕᒃ ᒪᑐᔭᐅᓪᓗᓂ ᑕᒫᓂ 1943 
ᐊᒻᒪ 1947. ᐋᖅᑭᒃᓯᔾᔪᑕᐅᓚᐅᖅᑐᖅ ᐊᒻᒪ ᐅᓄᖅᓯᕚᓪᓕᕈᑕᐅᒻᒪᕆᓚᐅᖅᑐᖅ 
ᐃᓄᐃᑦ ᐅᑎᖅᑕᕐᓂᖅᓴᐅᓕᖅᑐᑎᒃ ᑕᐅᖅᓰᒋᐊᖅᑐᖅᑐᑦ, ᐅᖓᓯᒃᑐᐊᓗᖕᒥᑦ 
ᐃᖏᕐᕋᒋᐊᖃᕈᓐᓃᖅᑐᑎᒃ ᕿᒧᒃᓯᒃᑯᑦ ᓇᓪᓕᐊᓐᓄᑦ ᒥᑦᑎᒪᑕᓕᖕᒧᓪᓘᓐᓃᑦ, 
ᓇᐅᔮᓄᓪᓘᓐᓃᑦ.

ᓴᓂᖏᓐᓂᒃ ᓂᐅᕕᖅᑎᒃᑯᑦ, ᐅᒃᐱᖅᑐᓕᕆᔨᓪᓗ, ᑖᒃᑯᐊ ᐊᒥᑦᑐᕐᒥᐅᑦ 
ᑲᑎᖃᑦᑕᓚᐅᕐᒥᔪᑦ ᐊᒥᓲᓂᖅᓴᓂᒃ ᐃᓛᓐᓂᒃᑯᑦ ᐳᓛᕆᐊᖅᓯᒪᔪᓂᒃ 
ᖃᐅᔨᓴᖅᑎᒻᒪᕆᖕᓂᑦ.  ᐊᕐᕌᒍᐊᓂ 1921, ᓄᓇᕐᔪᐊᖓᓃᓐᖔᖅᓯᒪᔪᑦ Danish 
ᐊᒻᒪ ᐊᑯᑭᑦᑐᒥᒃ ᖃᐅᔨᓴᖅᑎᐅᔪᑦ ᓇᖕᒥᓂᖅ ᑕᐃᓯᒪᓪᓗᑎᒃ ᑕᓪᓕᒪᖓᓐᓂᒃ ᑑᓕ 
ᕿᓈᔭᒃᑎᖏᑦ Fifth Thule Expedition ᐃᓯᓚᐅᖅᑐᑦ ᐊᒥᑦᑐᕐᒧᑦ ᐃᓚᒋᓪᓗᓂᒋᑦ 
ᑲᑎᖅᓱᐃᔪᑦ ᐃᓄᐃᑦ ᐃᓐᖏᐅᓯᖏᓐᓂᒃ ᐊᒻᒪ ᐱᖅᑯᓯᑐᖃᖏᓐᓂᒃ ᐊᒻᒪ 
ᖃᐅᔨᒐᓱᐊᖅᑐᑎᒡᓗ ᓇᑭᓐᖔᖅᓯᒪᖕᒪᖔᑕ ᐃᓄᐃᑦ ᐃᖕᒥᒃᑰᖅᑎᓪᓗᒋᑦ.   ᑖᓐᓇ 
ᓯᕗᓕᖅᑎᖓᑦ ᓄᑦ ᕌᔅᒧᓴᓐ , Knud Rasmussen ᓱᓕ ᐃᖅᑲᐅᒪᔭᐅᔪᖅ 

ᑯᓄᑎ ᐃᒡᓗᓕᖕᒥ.  ᐱᖃᑎᖓ Therkel Mathiassen (ᑎᑭᓕᒃ) ᐊᒻᒪ Pe-
ter Freuchen (ᐲᑕᕐᔪᐊᖅ) ᐃᖅᑲᐅᒪᔭᐅᖕᒥᔪᑦ.  ᑯᓄᑎᐅᑉ ᐅᖃᓕᒫᒐᓕᐊᖏᑦ 
ᐃᓕᖅᑯᓯᖏᑦ ᐃᒡᓗᓕᖕᒥᐅᑦ  ᐱᓪᓗᒋᑦ  Rasmussen’s Intellectual Cul-
ture of the Iglulik Eskimos ᓯᕗᓪᓕᖅᐹᒥ ᓴᖅᑭᓚᐅᖅᑐᖅ ᖃᓪᓗᓈᑎᑐᑦ 
ᐊᕐᕌᒍᐊᓂ 1929. ᑖᒃᑯᐊ ᑕᐃᔭᐅᓂᖃᖅᑐᑦ ᐊᒻᒪ ᐃᓱᒪᒋᔭᐅᔪᓂᒃ ᖃᐅᔨᓴᖅᓯᒪᔪᑦ 
ᐃᓕᖅᑯᓯᖏᓐᓂᒃ ᐃᓄᐃᑦ  ᖃᓪᓗᓈᑑᖅᑐᓄᑦ ᑐᕌᖓᓪᓗᑎᒃ ᐱᑕᖃᕆᐊᖏᓐᓂᒃ 
ᖃᐅᔨᒪᓚᐅᓐᖏᑦᑐᓂᒃ.  ᑖᒃᑯᐊ ᐃᖏᕐᕋᔭᕋᑦᑐᑦ ᖃᐅᔨᓴᕈᑎᖃᓚᐅᕐᒥᔪᑦ ᐃᓄᐃᑦ 
ᐅᖃᐅᓯᖏᓐᓂᒃ ᐊᒻᒪ ᐱᖁᑎᖏᓐᓂᒃ ᐊᒻᒪ ᑕᒪᓐᓇ ᓇᓗᓇᐃᖅᓯᓚᐅᖅᑐᖅ 
ᐱᖃᑎᒌᑦᓯᐊᕐᓂᖏᓐᓂᒃ ᐊᒥᑦᑐᕐᒥᐅᑦ ᐊᒻᒪ ᑐᓄᓂᕈᓯᕐᒥᐅᑦ ᑕᐃᑲᓂ ᓴᓐᓂᕈᑎᐅᑉ, 
ᑐᓄᓂᕈᓯᐅᓪᓗ ᒥᒃᓵᓂ ᐊᒻᒪ ᑐᓄᓂᕐᒥᐅᑦ ᑕᐃᑲᓂ ᑲᖏᖅᖢᐊᕐᔪᒃ ᐊᒻᒪ 
ᒥᑦᑎᒪᑕᓕᒃ.  ᐱᔾᔪᑎᒋᓪᓗᒋᑦ ᑕᒪᒃᑯᐊ ᐊᔾᔨᒌᐸᓗᒌᖕᓂᖏᑦ ᐊᒻᒪ ᓇᓗᓇᕋᑎᒃ 
ᐊᔾᔨᒌᓐᖏᓐᓂᖏᑦ ᐊᕙᓗᖏᓐᓃᑦᑐᑦ ᐃᓄᑦ ᑲᑎᖕᒪᐅᖅᑐᑦ, ᑯᓄᑎᐅ ᐃᓚᒋᔭᖏᓪᓗ 
ᓇᓗᓇᐃᒃᑯᑦᓯᓚᐅᖅᑕᖏᑦ “ᐃᒡᓗᓕᖕᒥᐅᑦ” ᐃᓄᐃᑦ ᑕᒫᓃᑦᑐᑦ ᐊᖏᔪᒥ 
ᐊᕕᒃᑐᖅᓯᒪᓂᐅᔪᒥ.

ᑭᖑᓂᕆᓕᖅᑕᖓᓂ, ᐊᒥᓲᓐᖏᑦᑐᑦ ᒪᒃᑯᒃᑐᑦ ᖃᓪᓗᓈᑦ ᖃᐅᔨᓴᖅᑏᑦ, Tom 
Manning’s Cambridge Arctic Expedition, ᐳᓛᕆᐊᓚᐅᕐᒥᔪᑦ ᐃᒡᓗᓕᖕᒧᑦ 
ᖃᐅᔨᓴᕆᐊᖅᑐᖅᑐᑦ ᖁᐸᓄᐊᓂᒃ ᐊᒻᒪ ᓄᓇᓐᖑᐊᓕᖅᓯᒪᑦᓯᐊᖏᑦᑐᑦ 
ᓯᓈᖓ.  ᐊᕐᕌᒍᐊᓂ 1937, ᑖᓐᓇ Graham Rowley’s ᐃᑦᑕᕐᓂᑕᓕᕆᔨ 
ᓄᓇᒥᒃ ᐲᔭᐃᓪᓗᓂ ᕿᓂᖅᑐᓂ ᑕᐃᑲᓂ ᐊᕙᔾᔭᒥ ᓇᓗᓇᐃᖅᓯᓚᐅᖅᑐᖅ 
ᖃᖓᓂᑖᓗᖕᓂᑦ ᐃᓕᖅᑯᓯᖃᑎᒌᒃᑐᓂᒃ ᐊᒥᑦᑐᕐᒥ ᓯᕗᓪᓕᕐᒥ ᑕᐃᔭᐅᖅᑳᓚᐅᖅᑐᑦ 
ᑭᓐᖓᐃᑦ ᐃᓕᖅᑯᓯᖏᑦ Dorset culture.  ᑭᖑᓂᖏᓐᓂ ᐊᕐᕌᒍᓂ 
ᐅᖃᓕᒫᒐᓕᐅᓕᓚᐅᕐᒥᔪᖅ ᖃᓪᓗᓈᑐᑦ ᑕᐃᔭᐅᔪᖅ Cold Comfort, ᐃᒃᑮᕐᓇᖅᑐᒥ 
ᐊᖃᖅᓴᕐᓂᖅ, ᑖᒃᑯᐊ ᖁᔭᓕᔾᔪᐅᔪᑦ ᐃᒡᓗᓕᖕᒧᑦ ᐊᒻᒪ ᐃᓄᖕᓐᓄᑦ ᐊᕐᕌᒍᖏᓐᓂ 
1930.  ᐊᕐᕌᒍᖏᓐᓂ 1950 ᑖᓐᓇ ᑏᓂᔅᑯᓐᓄᑦ ᐃᑦᑕᕐᓂᑕᓕᕆᔨ ᔪᐊᒋᓐ Jor-
gen Meldgaard, ᐱᓕᕆᓚᐅᖅᑐᖅ ᐃᒡᓗᓕᐅᑉ ᕿᑭᖅᑕᖓᓂ ᐊᒻᒪ ᑖᒃᑯᓇᓂ 
Fury and Hecla Straits ᑲᔪᓯᑎᑦᑐᒋᑦ ᐱᓕᕆᐊᕆᓚᐅᖅᑕᖏᑦ ᑯᓄᑎᐅᑉ ᐊᒻᒪ 
ᕋᐅᓕ, ᕿᒥᕐᕈᓪᓗᒋᑦ ᐃᓅᑦᓯᐊᖅᑐᓄᑦ ᖃᓄᐃᓐᓂᐅᔪᑦ ᑕᒫᓂ ᐊᕕᒃᑐᖅᓯᒪᓂᐅᔪᒥ 
ᐊᕐᕌᒍᕋᓴᕐᔪᐊᓄᑦ ᐅᖓᑖᓄᑦ ᐊᕐᕌᒍᑦ 4,000.  

ᑭᖑᓂᐊᒍᑦ ᐊᕐᕌᒍᑦ 1930” ᑕᒪᒃᑯᐊ ᐅᒃᐱᖅᑐᓕᕆᔩᑦ ᐊᒻᒪ ᐊᒥᕐᓂᒃ 
ᑕᐅᖅᓰᔩᑦ ᐃᓂᑖᓕᓚᐅᖅᑐᑦ ᐃᒡᓗᓕᖕᒥ ᐊᒻᒪ ᖃᑯᖅᑕᐃᑦ ᑎᕆᒐᓂᐊᑦ 
ᑮᓇᐅᔭᓕᐅᕈᑕᐅᓂᖅᐹᖑᓪᓗᑎᒃ, ᐱᑕᖃᓗᐊᓚᐅᓐᖏᑦᑐᖅ ᒐᕙᒪᒃᑯᓐᓃᓐᖔᖅᑐᓂᒃ 



 | 31ᐃᒡᓗᓕᒃ

ᐃᑲᔫᑎᒃᓴᓂᒃ ᐊᒥᑦᑐᕐᒥᐅᓄᑦ.  ᑖᒃᑯᐊ ᐸᓖᓯᒃᑯᑦ ᐊᕐᕌᒍᑕᒫᑦ 
ᐃᖏᕐᕋᔭᒐᓱᖃᑦᑕᒪᐅᖅᑑᒐᓗᐊᑦ ᒥᑦᑎᒪᑕᓕᖕᒥᑦ ᐊᒻᒪ ᑐᓂᐅᖅᑲᐃᓪᓗᑎᒃ 
ᓂᕿᒃᓵᕐᔪᖕᓂᑦ ᐅᕝᕙᓘᓐᓃᑦ ᓴᒃᑯᒃᓴᓂᒃ ᖁᑭᐅᑎᓄᑦ “ᐃᑲᔫᑎᒋᓪᓗᒋᑦ” 
ᑲᑎᓯᒑᖓᒥᒃ ᐃᓄᖕᓂᑦ ᐊᒃᓱᕉᓴᔪᓂᒃ, ᑭᓱᓕᒫᓂᒃ ᐱᔾᔪᑎᖃᖅᑐᓂᒃ ᐋᓐᓂᐊᕐᓂᕐᒥᑦ 
ᐊᒻᒪ ᐊᓯᖏᓐᓂᒃ ᐃᑲᔫᑎᖃᖅᑐᑎᒃ ᑲᒪᒋᔭᐅᔪᓂᒃ ᓂᐅᕕᖅᑎᒃᑯᓐᓄᑦ ᐅᕝᕙᓘᓐᓃᑦ 
ᐅᒃᐱᖅᑐᓕᕆᔨᓄᑦ.  ᐃᓕᓐᓂᐊᕐᕖᑦ ᓱᓕ ᓯᕗᓂᒃᓴᒦᑎᓪᓗᒋᑦ, ᐊᕐᕌᒍᑕᒫᑦ 
ᐅᒥᐊᕐᔪᐊᖁᑎᖏᑦ ᒐᕙᒪᒃᑯᑦ ᑎᑭᖃᑦᑕᖅᑐᑎᒃ ᐅᑭᐅᖅᑕᖅᑑᑉ ᑲᓇᓐᓇᖓᓄᑦ, 
ᑎᑭᖃᑦᑕᓚᐅᓐᖏᑦᑐᑦ ᑕᒪᐅᖓ ᖁᑦᓯᓂᐊᓄᑦ ᐊᒥᑦᑑᑉ ᐊᒻᒪ ᖃᖓᑕᔫᑦ, 
ᑕᑯᔭᐅᓯᒪᔫᒐᓗᐊᑦ ᐊᑕᐅᓯᐊᖅᑐᑎᒃ, ᒪᕐᕈᐊᖅᑎᖅᑐᑎᒡᓘᓐᓃᑦ ᓄᓐᖑᖏᓐᓂ 
1930 ᑕᑯᔭᐅᒐᔪᓚᐅᓐᖏᑦᑐᑦ ᐳᓛᕆᐊᖅᑐᑦ.  ᑕᒪᓐᓇ ᐊᓯᔾᔨᑲᓪᓚᓚᐅᖅᑐᖅ 
ᐊᕐᕌᒍᐊᓂ 1955, ᑖᒃᑯᐊ ᒥᐊᓕᒐᒃᑯᑦ ᐅᓇᑕᖅᑐᒃᓴᖏᑦ ᐋᖅᑭᒃᓯᖕᒪᑕ ᓈᓚᒡᕕᖕᓂᑦ 
ᓴᓂᕋᔭᖕᒥ, ᐊᓯᖏᓐᓂᓪᓗ ᑕᒪᑐᒧᖓ ᐊᑕᔪᓂᒃ ᐊᒻᒪ ᐃᓂᒋᔭᐅᑲᐃᓐᓇᕐᓂᐊᖅᑐᓂᒃ 
ᐊᑭᐊᓂ ᐊᒥᑦᑑᑉ.  ᑕᒫᓂ ᒐᕙᒪᒃᑯᑦ ᐃᓚᐅᓂᖅᓴᐅᓕᓚᐅᖅᑐᑦ ᐱᓕᕆᐊᒥᑎᒍᑦ 
ᓂᒋᖅᐸᓯᐊᓂ ᐊᒥᑦᑑᑉ ᐊᕕᒃᑐᖅᓯᒪᓂᐊᑕ, ᑕᒪᓐᓇᓗ ᓯᐊᒻᒪᒃᑐᓂ 
ᐊᕕᒃᑐᖅᓯᒪᓂᐅᔪᓕᒫᒧᑦ.  ᐊᕐᕌᒐᓂ 1958, ᑕᒫᓃᑲᓴᓚᐅᖅᑐᑦ 150 ᐃᓄᐃᑦ 
ᓄᓇᓕᓕᐊᕆᓯᒪᓪᓗᑎᒃ ᐃᒡᓗᓕᐅᑉ ᕿᑭᖅᑕᖓᓂ 100 ᓄᓇᖃᓚᐅᖅᑐᑦ 
ᑕᒡᕙᓂ ᓄᓇᓕᐅᔪᒥ ᐊᒻᒪ ᐊᖑᓇᓱᐊᕆᐊᖅᐸᒃᑐᑎᒃ ᓯᓈᓄᑦ, ᑖᒃᑯᐊ ᐊᓯᖏᑦ 
50 ᓄᓇᖃᖅᑐᑎᒃ 8 ᑭᓛᒥᑕᒥᒃ ᑲᓇᓐᓇᖓᓂ ᓂᐅᕕᖅᑎᒃᑯᓐᓂᒃ ᑕᐃᑲᓂ 
ᐃᒡᓗᓕᐅᑉ ᕿᑭᖅᑕᖓᓂ.  ᑖᒃᑯᐊ ᐊᕕᒃᑐᖅᓯᒪᓂᐅᔪᒥ ᐃᓄᐃᑦ ᐅᓄᕐᓂᖏᑦ 600 
(ᐃᓚᐅᓪᓗᓂ ᓴᓂᕋᔭᒃ) ᐅᓄᕐᓂᖅᓴᒻᒪᕆᐅᓚᐅᖅᑐᑦ, ᓈᓴᖅᑕᓪᓗᑎᒃ 642 ᐊᕐᕌᒍᐊᓂ 
1965.

ᓴᖑᓴᖅᑕᐅᓕᖅᑎᓪᓗᑕ,  
1955-1966

ᐊᒥᑦᑐᕐᒥᐅᑦ ᐊᑐᓚᐅᖅᑐᑦ ᒪᕐᕉᖕᓂᑦ ᐊᓯᔾᔨᐅᑕᐅᑲᓪᓚᒃᑐᓂᒃ ᑭᖑᓂᖓᒍᑦ 
ᑐᒡᓕᐊᓂ ᓄᓇᕐᔪᐊᒥᐅᑦ ᐅᓇᑕᕐᔪᐊᓚᐅᖅᑎᓪᓗᒋᑦ.  ᕿᑭᖅᑕᓂ ᓱᓕᔪᓂᒃ 
ᑭᒡᓕᓯᓂᐊᖅᑏᑦ ᓄᓇᓕᖕᓄᑦ ᖃᓄᐃᒍᓯᕕᓃᑦ, ᑕᒪᒃᑯᐊ ᐊᓯᔾᔨᐅᑕᐅᑲᓪᓚᒃᑐᑦ 

ᑕᐃᔭᐅᔪᑦ ᓴᖑᓴᖅᑕᐅᓕᖅᑎᓪᓗᑕ, ᑕᒪᑐᒪ ᑐᑭᖓᓂ ᒪᓕᒃᑐᑎᒃ, ᐅᕝᕙᓘᓐᓃᑦ 
ᓴᖑᓴᖅᑕᐅᓪᓗᑎᒃ ᓇᐅᒃᑯᕈᓘᔭᖅ.”  ᑕᒪᒃᑯᐊ ᐅᖃᐅᓰᑦ ᑐᑭᖃᖅᑐᑦ ᐃᓄᐃᑦ 
ᐊᖏᔪᒥᒃ ᐊᓯᔾᔨᐅᔾᔭᐅᓚᐅᕐᓂᖏᓐᓄᑦ ᓇᐃᑦᑐᑯᓗᖕᒥ.  ᐊᓯᔾᔨᐅᑕᐅᔪᓕᒫᑦ 
ᐱᐅᓐᖏᑦᑑᓚᐅᓐᖏᑦᑐᑦ ᑭᓯᐊᓂ ᐃᓘᓐᓇᑎᒃ ᐃᓂᓪᓚᒐᓱᐊᕐᓇᕆᐊᖃᓚᐅᖅᑐᑦ 
ᐱᖁᓯᑐᖃᒃᑯᑦ ᐃᓱᒪᖃᑦᑕᕐᓂᕐᒥᑦ ᐊᒻᒪ ᐃᓅᒐᓱᐊᕐᕕᖏᑦ ᖃᓄᐃᑦᑑᓂᖏᓐᓄᑦ 
ᒪᓕᒃᑐᒋᑦ.  ᑕᒪᑐᒪᓂ ᐊᑐᖅᑕᐅᔪᒥ ᓱᕋᒃᑎᕆᓂᐅᓚᐅᖅᑐᑦ ᐃᓅᓯᖏᓐᓂᒃ 
ᐱᓕᕆᐊᕆᕙᒃᑕᖏᑦᑕ ᐃᓚᒌᓕᒫᑦ ᐊᒻᒪ ᐃᓚᒌᑦ ᐃᑲᔪᖅᑎᒌᒃᐸᓚᐅᖅᑐᑦ 
ᓂᕿᖃᕈᑎᒃᓴᓂᒃ ᐊᒻᒪ ᐋᖅᑭᐅᒪᔾᔪᑎᖏᓐᓂᒃ ᐃᓅᖃᑎᒌᑦ.  ᐱᒋᐊᕐᓂᖓᓂ, 
ᑕᐃᓱᒪᓂ ᓴᖑᓴᖅᑕᐅᓕᖅᑎᓪᓗᑕ, ᐅᐸᒃᑕᐅᕕᐅᓚᐅᖅᑐᑦ ᓲᕐᓗ ᐃᒡᓗᓕᒃᑎᑐᑦ 
ᑕᐅᖅᓰᕕᐅᑐᐃᓐᓇᖅᑐᑎᒃ ᓱᓇᒃᑯᑖᓂᒃ ᐊᒻᒪ ᐊᓯᖏᓐᓂᒃ ᑎᑭᑎᑕᐅᓯᒪᔪᓂᒃ 
ᐱᔨᑦᑎᕋᐅᑎᓄᑦ ᐃᓄᖕᓄᑦ, ᓄᓇᖃᐃᓐᓇᖅᑐᓄᑦ ᓯᐊᒻᒪᒃᑎᖅᓯᒪᔪᓂ ᓇᒧᑐᐃᓐᓇᖅ 
ᑕᒫᓂ ᐊᕕᒃᑐᖅᓯᒪᓂᐅᔪᒥ.  ᑕᒫᓂ ᓴᖑᓴᖅᑕᐅᓕᖅᑎᓪᓗᑕ, ᐃᓄᐃᑦ 
ᑲᑎᑕᐅᓕᓚᐅᖅᑐᑦ ᐅᕝᕙᓘᓐᓃᑦ ᓄᖅᑲᖓᑎᑕᐅᑐᐃᓐᓇᖅᑐᑦ” ᓄᓇᓕᖕᓂ ᐊᒻᒪ 
ᕿᒪᐃᕙᓪᓕᐊᓕᖅᑐᑎᒃ ᐱᖁᓯᑐᖃᒃᑯᑦ ᐱᓕᕆᐊᕆᕙᒃᑕᓂ.  ᐅᖃᐅᓯᖏᑎᒍᑦ 
ᐊᓯᐊᑕ, ᑖᒃᑯᐊ ᐃᓄᐃᑦ ᓅᓚᐅᖅᑐᑦ ᐊᑕᓂᖃᕐᓂᕐᒥᑦ ᓄᓇᒧᑦ “ᐱᔭᕆᐊᑭᑦᑐᖅ 
ᐊᒻᒪ ᐱᒻᒪᕆᐅᓪᓗᓂ” ᓄᑖᒧᑦ ᐃᓚᒌᖕᓂᐅᒋᐊᖃᖅᑐᓄᑦ ᓄᑖᒥ ᓄᓇᓕᐅᔪᓂ 
ᐅᓄᕐᓂᖅᓴᐅᓪᓗᑎᒃ ᐃᓄᒻᒪᕇᑦ ᑭᓯᐊᓂ ᖃᓪᓗᓈᓄᑦ ᐊᐅᓚᑕᐅᓪᓗᑎᒃ, 
ᐱᓕᕆᐊᖑᔪᑦ ᐱᔮᖅᑯᒻᒥᒃ ᐅᓅᖃᑎᒌᖕᓂᕐᒥᑦ ᐊᓯᔾᔨᒐᓱᐊᖅᑐᑎᒃ”. 

ᐊᒥᑦᑐᕐᒥᐅᓄᑦ ᐅᐊᖕᓇᖓᓂ ᐊᒥᑦᑑᑉ, ᑕᒪᒃᑯᐊ ᐊᓯᔾᔩᔪᑦ ᓴᖅᑭᓚᐅᖅᑐᑦ 
ᒪᕐᕈᐃᓕᖓᓪᓗᑎᒃ.  ᑖᒃᑯᐊ ᒥᐊᓕᒐᒃᑯᑦ ᐅᓇᑕᖅᑐᒃᓴᖏᑦ ᐊᔭᐅᕆᓚᐅᖅᑐᑦ 
ᒐᕙᒪᑐᖃᒃᑯᓐᓂᒃ ᐱᓕᕆᐊᖅᑎᑦᓯᓪᓗᑎᒃ ᐊᕐᕌᒍᐊᓂ 1954  ᑖᒃᑯᐊ 
ᐸᕐᓇᐅᑎᖏᑦ ᐊᖏᖅᑕᐅᖕᒪᑕ ᓴᓇᓂᐊᖅᑎᓪᓗᒋᑦ ᐊᖏᔫᑎᒻᒪᕆᖕᓂᑦ 
ᓈᓚᒡᕕᒃᓴᓂᒃ, ᖃᐅᔨᒪᔭᐅᕙᒃᑐᑦ ᑕᐃᔭᐅᓪᓗᑎᒃ ᑑᓚᐃᓐ (DEW) Line, 
ᐅᑭᐅᖅᑕᖅᑐᓕᒫᒥ ᐱᒋᐊᖅᑐᒍ ᐊᓛᓯᑲᒥᑦ ᐊᑯᑭᑦᑐᓄᑦ.  ᑖᒃᑯᐊ ᒥᐊᓕᒐᒃᑯᑦ 
ᐅᓇᑕᖅᑐᒃᓴᖏᑦ ᐋᖅᑭᒃᓯᖕᒪᑕ ᐃᓂᐅᔪᒥ FOX-Main DEW ᓂᒋᐊᓂ 
ᐃᒡᓗᓕᐅᑉ, ᓴᓂᕋᔭᖕᒥ, ᓄᑖᑦ ᐃᖅᑲᓇᐃᔭᑲᐃᓐᓇᕐᕕᒃᓴᐅᔪᑦ ᓴᖅᑭᓚᐅᖅᑐᑦ, 
ᐋᓐᓂᐊᖅᑐᓕᕆᓂᖅ ᐊᒻᒪ ᐊᓯᖏᑦ ᑎᑭᑉᐸᓪᓕᐊᔾᔪᑕᐅᓕᓚᐅᖅᑐᑦ ᑕᒫᓐᖓᑦ 
ᐊᕕᒃᑐᖅᓯᒪᓂᐅᔪᒥᒃ.  ᓴᓂᕋᔭᒃ ᐃᓄᖃᓕᓚᐅᖅᑐᖅ ᐃᕌᒍᓕᒫᖅ ᓄᓇᖃᖅᑐᓂᒃ.  
ᑕᒪᓐᓇ ᐸᒡᕕᓴᐃᓂᖅ ᒥᒃᓵᓂ ᓴᓂᕋᔭᐅᑉ ᐅᖃᐅᓯᐅᔪᑦ ᑕᒡᕙᓂ ᑭᒡᓕᓯᓂᐊᖅᑏᑦ 
ᓄᓇᓖᑦ ᖃᓄᐃᓯᒪᓂᖏᓐᓄᑦ ᑕᒡᕗᖓ ᕼᐊᒻᒥᓕᒧᑦ; ᐃᒡᓗᓕᒃ ᑕᒡᕙᓃᑦᑐᖅ 1955 
ᑎᑭᑦᑐᒍ 1966 ᐅᖃᐅᓯᐅᔪᑦ ᑕᒪᑐᒪᓂ.

ᑐᒡᓕᐊᓂ ᓴᖅᑭᓚᐅᖅᑐᖅ ᐸᕐᓇᐅᑕᐅᓯᒪᓂᖅᓴᐅᓚᐅᖅᑐᖅ ᐊᒻᒪ 
ᑎᓕᐅᖅᑕᐅᓪᓗᓂ ᒐᕙᒪᑐᖃᒃᑯᓐᓄᑦ ᐃᓚᒋᓪᓗᓂᐅᒃ ᐱᓕᕆᐊᖏᑦᑕ 
ᓴᖅᑭᑎᑕᐅᖁᓪᓗᒋᑦ ᒐᕙᒪᒃᑯᑦ ᐱᔨᑦᓯᕋᐅᑎᖏᑦ ᐅᑭᐅᖅᑕᖅᑐᒧᑦ ᐊᒻᒪ 
ᐸᕐᓇᐃᕙᓪᓕᐊᓪᓗᑎᒃ ᐱᕙᓪᓕᐊᑎᑦᓯᓂᒃᓴᓂᒃ.  ᑕᒪᒃᑯᐊ ᓴᖅᑭᑎᑕᐅᑎᓪᓗᒋᑦ 
ᐊᓯᔾᔨᐅᑕᐅᔪᑦ ᓈᓚᒡᕕᖕᓄᑦ, ᒐᕙᒪᑐᖃᒃᑯᑦ ᐃᓄᓕᕆᔨᑐᖃᒃᑯᖏᑦ 
ᕿᒥᕐᕈᒋᐊᒃᑲᓐᓂᓕᓚᐅᖅᑐᑦ ᐊᑐᐊᒐᕆᓚᐅᖅᑕᒥᓂᒃ ᑎᓕᐅᕆᓪᓗᑎᒃ ᐃᓄᖕᓂᑦ 
ᐊᖑᓇᓱᐊᖏᓐᓇᖁᔨᓪᓗᑎᒃ ᐊᒻᒪ ᒥᑭᒋᐊᕐᓂᐊᖏᖏᓐᓇᖁᔨᓂᕐᒥᓂᒃ 
ᓇᒥᑐᐃᓐᓇᖅ ᓄᓇᒋᕙᒃᑕᒥᓂ.  ᕿᑎᕈᔪᖏᓐᓂ ᐊᕐᕌᒍᑦ-1950s, ᐃᓕᑕᕆᐅᔭᓯᒪᔪᖅ 
ᐊᑐᐊᒐᕆᔭᐅᓕᓚᐅᖅᑐᖅ ᑎᓕᐅᕐᓗᒋᑦ ᐃᓄᐃᑦ ᐃᓂᓪᓚᖁᓪᓗᒋᑦ ᖃᓪᓗᓈᑦ 
ᐱᖅᑯᓯᖏᓐᓂᒃ, ᑲᑎᑕᐅᓯᒫᓂᒃᑐᓄᑦ ᑭᓯᐊᓂ ᐃᓂᓪᓚᒃᐸᓪᓕᐊᕕᐅᖁᓪᓗᒋᑦ 
ᐅᖓᓯᒃᑐᓃᓐᖔᖅᑐᑦ ᓄᓇᓕᒋᕙᒃᑕᒥᓂ ᐊᓯᔾᔨᑲᓪᓚᒍᔾᔭᐅᓗᐊᖁᓇᒋᑦ.  ᐱᖓᓱᑦ 
ᐱᒻᒪᕆᐅᔪᑦ ᐊᑐᐊᒐᑦ ᐊᑐᓕᖅᑎᑕᐅᓚᐅᖅᑐᑦ ᓄᓇᓕᓕᒫᓂ, ᑭᓯᐊᓂ ᑖᒃᑯᐊ 
ᒐᕙᒪᒃᑯᑦ ᑐᑭᓯᐅᒪᔫᔮᓚᐅᓐᖏᑦᑐᑦ ᖃᓄᑎᒋ ᑕᒪᓐᓇ ᐊᒃᑐᐃᓂᖃᓛᓂᖓᓂᒃ.

ᑖᓐᓇ ᓯᕗᓪᓕᖅᐹᖑᓚᐅᖅᑐᖅ ᐊᖏᔫᓪᓗᓂ ᐃᓕᕆᐊᖑᔪᖅ 
ᐋᓐᓂᐊᖅᑐᓕᕆᓂᕐᒧᑦ, ᑲᑦᓱᖅᐹᓪᓕᖁᓪᓗᒍ ᐳᕙᒡᓗᖕᓂᖅ, 
ᐊᐅᓚᕈᑕᐅᖃᑦᑕᓚᐅᖅᑐᑦ ᐋᓐᓂᐊᖅᑐᓄᑦ ᐃᓄᖕᓄᑦ ᖃᓪᓗᓈᑦ ᓄᓇᖏᓐᓄᑦ.  
ᐃᓄᖏᓐᓄᑦ ᐃᒡᓗᓕᐅᑉ ᑕᒪᓐᓇ ᑐᑭᖃᓚᐅᐅᖅᑐᖅ ᐊᐅᓚᖅᑎᑕᐅᓗᓂ 
ᑭᓯᐊᓂ ᖃᖓᑕᔫᒃᑯᑦ.  ᑐᒡᓕᐊ ᐊᑐᐊᒐᖅ ᓴᖅᑭᑎᑦᓯᒍᑕᐅᓚᐅᖅᑐᖅ 
ᐃᓕᓐᓂᐊᖅᑐᓕᕆᓂᕐᒥᑦ, ᓴᖅᑭᑎᑕᐅᓪᓗᑎᒃ ᐱᐅᔪᒻᒪᕆᖕᓂᑦ ᑐᓂᓂᐊᕐᓂᕋᐃᒍᑎᓂᒃ 
ᐃᖅᑲᓇᐃᔭᕐᕕᒃᓴᓂᒃ ᓄᓇᓕᖕᓂ.  ᐱᖓᔪᐊᑦ ᐱᓕᕆᐊᖑᓚᐅᖅᑐᖅ 
ᐃᒡᓗᖃᖅᑎᑦᓯᐊᕐᓂᕋᕐᓂᖅ, ᐱᑕᖃᖅᑎᑦᓯᒍᑕᐅᓂᐊᕐᓂᕋᖅᑕᐅᓚᐅᖅᑐᑦ 
ᐊᑲᐅᔪᓂᒃ ᐊᒻᒪ ᐃᓅᓯᐊᕐᓇᖅᑐᓂᒃ, ᑕᐃᒪᓐᓇᐃᓚᐅᖅᑑᒐᓗᐊᖅ ᑭᓯᐊᓂ 
ᐅᖓᑕᐅᔾᔨᓗᐊᓚᐅᕐᒪᑕ ᐱᔾᔪᑎᒋᒐᓱᐊᖅᑕᖏᑦ.  ᑖᒃᑯᐊ ᐱᖓᓱᑦ ᐊᑐᐊᒐᐃᑦ 
ᑕᐊᐃᖅᑕᐅᓚᐅᖅᑐᑦ ᓴᖅᑭᑎᑦᓯᓚᐅᕐᒪᑕ ᓱᑲᔪᒥᒃ ᓄᒃᑎᖅᑕᐅᓪᓗᑎᒃ ᐃᓘᓐᓇᑲᓴᑎᒃ 
ᐃᓚᒌᑦ ᐃᓅᓯᖃᕐᕕᒋᓂᐊᓕᖅᑕᒥᓄᑦ ᐊᒥᓲᓐᖏᑦᑐᓂ ᕿᑎᕈᔪᖕᓃᑦᑐᓂᒃ 
ᓄᓇᓕᖕᓂ.  ᑕᐃᒪᐃᒻᒪᑦ, ᑕᒪᒃᑯᐊ ᑕᐅᑐᒃᑕᐅᔪᓐᓇᖅᑐᑦ ᓴᖑᓴᕈᑕᐅᓚᐅᕐᓂᖓᓄᑦ 
ᑕᒪᓐᓇ ᐊᑐᖅᑎᓪᓗᒍ ᑭᓯᐊᓂ ᐊᒃᑐᐃᔾᔪᑎᖏᑦ ᑭᖑᓂᐊᓗᐊᒍᑦ ᓴᖅᑭᒐᔭᖅᑐᑎᒃ.

ᐊᓯᔾᔨᕈᑕᐅᓗᐊᓚᐅᖅᑐᖅ ᐊᑐᖅᑎᓪᓗᒋᑦ ᐊᕐᕌᒍᐃᑦ 1960s 
ᐃᓕᑕᕆᔭᐅᓯᒫᓂᒐᑎᒃ ᑕᐃᑦᓱᒪᓂ.  ᒪᕐᕉᒃ ᐅᒃᐱᖅᑐᓕᕆᔨᐅᔫᒃ ᐊᒻᒪ ᓂᐅᕕᖅᑎᒃᑯᑦ 
ᐃᓚᒋᐊᓕᓚᐅᕐᒥᔪᑦ ᒥᑭᔪᑯᓗᖕᒧᑦ ᐃᓕᓐᓂᐊᕐᕕᖕᒧᑦ ᐊᕐᕌᒍᐊᓂ 1960, ᐋᓐᓂᐊᕐᕕᒃ 
1962 ᐊᒻᒪ ᐃᓚᖏᑦ ᐃᒡᓗᒃᓴᑦ ᐃᓄᖕᓄᑦ.  ᑕᒪᑐᒪᓂᐅᑎᓪᓗᒍ, ᓇᑦᓰᑦ ᕿᓯᖏᓐᓂᒃ 

ᑕᐅᖅᓰᒍᑎᖃᖃᑦᑕᕐᓂᖅ ᑲᑕᓚᐅᖅᑐᖅ ᐊᕐᕌᒍᐊᓂ 1964. 
ᑕᒪᓐᓇᐅᑎᓪᓗᒍ, ᑭᓯᐊᓂ ᓱᕈᓰᑦ ᐊᒥᕈᖅᐸᓪᓕᐊᓚᐅᖅᑐᑦ ᐊᕕᒃᑎᑕᐅᔪᑦ 

ᐊᖓᔪᖅᑳᒥᓂᒃ ᐋᓐᓂᐊᕐᕕᓕᐊᖅᑐᑎᒃ, ᐃᓕᓐᓂᐊᕐᕕᓕᐊᑐᑎᒡᓘᓐᓃᑦ.  ᐃᓚᖏᑦ 
ᐃᓕᓐᓂᐊᖅᑏᑦ ᓱᕈᓯᕐᓄᑦ ᑐᔪᕐᒥᕕᒃᑯᕕᖕᒦᖃᑦᑕᓚᐅᖅᑐᑦ ᓄᓇᓕᖕᓂ ᐊᓯᖏᑦ, 
ᐱᓗᐊᖅᑐᒥᒃ ᐃᒃᓯᕋᕐᔪᐊᓅᖓᔪᑦ ᐃᒡᓗᓕᒑᕐᔪᖕᒧᑦ ᐊᐅᓪᓚᖅᑎᑕᐅᕙᒃᑐᑎᒃ 
ᐃᓕᓐᓂᐊᕐᕕᖕᒧᑦ ᐊᒻᒪ ᑐᔪᕐᒥᕕᐊᓄᑦ, Turquetil Hall.  ᑎᑎᕋᖅᑕᕕᓂᖏᓐᓂ 
ᐹᓪ ᖁᐊᓴᖅ ᓇᓗᓇᐃᔭᐃᔪᖅ ᐊᐃᔭᐅᓂᕐᒥᓂᒃ ᒥᑦᑎᒪᑕᓕᖕᒥᑦ ᖃᖓᑕᔫᒃᑯᑦ 
ᐅᑭᐅᖃᖅᑐᓂ ᑕᓪᓕᒪᓂ 5, ᐱᖓᓲᔪᖅᑐᓂᓪᓘᓐᓃᑦ 6.  ᐋᖓᒍᑦ 
ᐅᖃᐅᓯᐅᓯᒪᔪᑦ ᓄᓕᐊᕋᓱᐊᕐᓂᕐᒨᖓᔪᑦ, ᑎᑎᕋᐅᓯᖃᖅᓯᒪᖕᒥᔪᖅ ᑎᒥᒃᑯᑦ 
ᐋᓐᓂᖅᑎᕐᓂᐅᖃᑦᑕᓚᐅᖅᑐᓂᒃ.  “ᐊᓇᐅᔭᐅᒻᒪᕆᖃᑦᑕᓚᐅᖅᑐᒍᑦ “, ᑎᑎᕋᖅᑐᓂ 
“ᐃᖅᑲᐅᒪᔪᖓ ᐊᑕᐅᓯᖅ ᐱᓗᐊᖅᑐᑦ ᐃᓕᓴᐃᔨ ᑑᖅᓯᒻᒪᕆᖃᑦᑕᖅᑐᖅ 
ᐃᓕᓐᓂᐊᖅᑎᓂᒃ.”  ᓱᕈᓰᑦ ᐊᕕᒃᓯᒪᑎᑕᐅᖃᑦᑕᓚᐅᖅᑐᑦ ᐊᑯᓂᐊᓗᒃ ᓯᓚᑖᓂᒃ 

ᐃᓕᓐᓂᐊᕐᑎ 

ᐃᓕᓐᓂᐊᕐᑎᑕᐅᔪᖅ 

ᐃᓕᓐᓂᐊᕐᑎᑦᑎᔨᒥᓄ

ᐅᖃᓕᒫᒐᖃᕐᕕᖕᒥᑦ ᐊᒻᒪ 

ᑐᖅᑯᖅᑕᐅᓯᒪᕝᕕᖕᒥ ᑲᓇᑕᒥ

ᐊᑦᑕᕐᓇᖏᑦᑐᑦ ᐊᒻᒪ ᓇᒡᓕᖕᓂᖏᓐᓂᒃ ᐃᓚᖏᑦᑕ.  ᐃᓂᖏᑦ, ᓇᔭᖏᑦ 
ᑕᑰᑎᒍᓐᓇᖃᑦᑕᓚᐅᖅᑐᑦ ᐊᑭᐊᓄᑦ ᑕᐅᑐᒃᑐᑎᒃ, ᓯᓚᒥᓘᓐᓃᑦ ᑭᓯᐊᓂ 
ᐃᓄᑑᖃᑎᒌᒋᐊᖃᓚᐅᓐᖏᑦᑐᑦ.

ᐃᓄᐃᑦ ᐅᓄᖅᓯᕙᓪᓕᐊᑎᓪᓗᒋᑦ ᐃᒡᓗᓕᖕᒥ, ᐃᓄᐃᑦ ᐃᓅᓕᒻᒪᒃᓯᒪᔪᑦ 
ᐊᒥᓲᓐᖏᑦᑐᓂ ᐃᓚᒌᓂ ᑲᑎᖕᒪᔪᑦ ᖃᐅᔨᓕᓚᐅᖅᑐᑦ ᓴᖅᑭᕝᕕᐅᒐᒥᒃ 
ᐃᓄᕋᓴᕐᔪᐊᓄᑦ, ᐋᓚᒋᔭᒥᓄᑦ, ᐃᓚᒻᒪᕆᒋᓐᖏᑕᖏᓐᓄᑦ.  ᐃᓚᖏᑦ 
ᐃᓐᓇᒻᒪᕇᑦ ᐃᓅᕕᖃᓕᓚᐅᖅᑐᑦ ᖃᓂᒃᓴᖅᑐᓂᒃ ᐋᓐᓂᐊᕐᕕᖕᓂᒃ.  ᑯᐊᐸᒃᑯᑦ 
ᓴᖅᑭᑎᑕᐅᓕᓚᐅᕐᒥᔪᑦ ᐊᑭᑦᑐᕋᐅᑎᖃᓕᖅᑐᑎᒃ ᓂᐅᕕᖅᑎᒃᑯᑦ ᐊᒻᒪ 
ᐊᒥᕐᓂᒃ ᑕᐅᖅᓰᖃᑦᑕᕐᓂᖅ ᐊᒻᒪ ᐃᑲᔫᑎᓪᓗᑎᒃ ᓴᓇᓐᖑᐊᖅᑐᓕᕆᓂᕐᒧᑦ 
ᐋᖅᑭᒃᓯᒪᔾᔪᑕᐅᔪᖅ.  ᒐᕙᒪᑐᖃᒃᑯᑦ ᐊᐅᓚᑦᑎᔨᖏᑦ ᐱᕈᖅᑐᒻᒪᕆᐅᓚᐅᖅᑐᑦ, 
ᓄᓇᓕᖕᓂ ᐊᐅᓚᑦᑎᔨᑖᖅᑐᑎᒃ, ᐃᓄᓕᕆᔨ, ᓄᑖᖅ ᐸᓖᓯᖃᕐᕖᑦ ᐊᒻᒪ 
ᐃᓄᖕᒥᑦ ᐃᖅᑲᓇᐅᔭᖅᑎᖃᖅᑐᑎᒃ ᐊᑐᓂ.  ᑕᒪᒃᑯᐊ ᐊᓯᔾᔨᐅᑕᐅᔪᑦ 
ᐅᓄᖅᓯᒋᐊᕈᑕᐅᓚᐅᖅᑐᑦ ᐊᒻᒪ ᓴᓐᖏᒃᑎᑉᐹᓪᓕᕈᑕᐅᓪᓗᑎᒃ ᖃᓪᓗᓈᓄᑦ 
ᐊᐅᓚᑦᓯᔪᓄᑦ ᐃᓄᖕᓂᑦ.  ᐃᓚᖏᑦ ᓴᓐᖏᓂᐅᔪᑦ ᐃᑲᔫᑎᓚᐅᖅᑐᑦ ᐃᓄᖕᓄᑦ 
ᐊᒻᒪ ᐃᓚᒌᓄᑦ;  ᐃᓚᖏᑦ ᐊᓯᔾᔨᐅᑕᐅᔪᑦ ᑭᓯᐊᓂ ᓱᖃᐃᔪᒻᒪᕆᐅᓚᐅᖅᑐᑦ ᐊᒻᒪ 
ᐊᓯᖏᑦ ᖁᕕᐊᓇᕈᓐᓃᕈᑕᐅᓪᓗᑎᒃ.

ᐊᓯᔾᔨᐅᑕᐅᓗᐊᓚᐅᕐᒥᔪᖅ, ᐊᑐᖅᑕᐅᓚᐅᕐᒥᔪᑦ ᕿᑭᖅᑖᓗᖕᒥ 
ᓄᓇᓕᐅᔪᓄᑦ ᐊᑕᐅᑦᑎᒃᑰᖅᑕᕋᑎᒃ ᑕᒫᓂ ᐊᕐᕌᒍᖏᓐᓂ 1950s 
ᐅᕝᕙᓘᓐᓃᑦ 1960s ᓄᖑᑎᖅᑕᐅᑎᓗᒋᑦ ᕿᒻᒦᑦ, ᐊᑑᑎᖃᑦᓯᐊᒻᒪᕆᓚᐅᖅᑐᑦ 
ᐃᓅᓯᖃᕐᓗᓂ ᓄᓇᒥ ᑭᓯᐊᓂ ᐱᔭᕆᐊᑐᓚᐅᖅᑐᖅ ᓂᕆᑎᒋᐊᒃᓴᖏᑦ 
ᐅᕝᕙᓘᓐᓃᑦ ᐊᐅᓚᑕᐅᒋᐊᒃᓴᖏᓐᓄᑦ ᐃᓄᖃᐅᖅᑐᓂ ᓄᓇᓕᐅᔪᓂ.  
ᕿᒻᒦᑦ ᐱᒻᒪᕆᐅᓂᖅᐹᖑᓚᐅᖅᑐᑦ ᐃᓚᒌᓄᑦ ᐱᔭᐅᓪᓗᑎᒃ;  
ᕿᑐᓐᖏᐅᓴᕋᐃᒃᑲᓗᐊᖅᑎᓪᓗᒋᑦ, ᐃᓕᓐᓂᐊᖅᑎᑕᐅᓯᒪᒋᐊᖃᒻᒪᕆᓚᐅᕐᒪᑕ ᐊᒻᒪ 
ᓂᕆᖃᑦᑕᕆᐊᖃᖅᑐᑎᒃ ᐅᓂᐊᖅᑎᐅᓪᓗᑎᒃ ᐅᖁᒪᐃᑦᑐᓂᒃ ᐅᓯᔭᐅᔪᓂᒃ, ᐃᓄᖕᓄᑦ 
ᓅᑦᑕᕈᑕᐅᓪᓗᑎᒃ ᐊᖑᓇᓱᐊᕐᓂᕐᒧᑦ.  ᕿᒻᒦᑦ ᐃᑲᔪᖃᑦᑕᓚᐅᕐᒥᔪᑦ ᐃᓄᖕᒥᓂᒃ 
ᐊᑦᑕᕐᓇᖏᑦᑐᒦᑎᑦᑎᓪᓗᑎᒃ ᓇᓄᕐᓄᑦ ᐊᒻᒪ ᖃᐅᔨᒪᓪᓗᑎᒃ ᓇᐅᒃᑰᕆᐊᒃᓴᖅ 
ᐊᐃᕝᕙᒐᓱᐊᖅᑎᓪᓗᒋᑦ ᓯᑯᒃᑰᖅᑐᑎᒃ.  ᐃᓄᐃᑦ ᐊᖏᕐᕋᖃᐃᓐᓇᕐᓂᐊᓕᕋᒥᒃ 
ᐃᒡᓗᓕᖕᒥ ᐊᔭᐅᖅᑕᐅᖏᓐᓇᓕᓚᐅᖅᑐᑦ ᕿᒻᒥᖃᖁᔭᐅᔪᓐᓃᖅᑐᑎᒃ ᐊᒻᒪ ᑕᒪᓐᓇ 
ᓴᖅᑭᒍᑕᐅᓕᓚᐅᖅᑐᖅ ᐊᖓᔪᖅᑲᐅᑏᑦ ᖁᑭᐊᓕᖅᑐᑎᒃ ᑕᒫᓂᖅᑭᔪᓂᒃ ᕿᒻᒥᓂᒃ, 
ᐳᓛᕆᐊᖅᓯᒪᑐᐃᓐᓇᕋᓗᐊᖅᐸᑕ ᖃᓂᒋᔭᖏᓐᓂ ᓄᓇᓕᕋᓛᓂ.

ᐃᒡᓗᓕᐅᑉ ᕿᒻᒥᖏᑦ ᐱᐅᓂᖅᐹᖑᖃᑕᐅᓚᐅᖅᑐᑦ ᐅᑭᐅᖅᑕᖅᑐᒥ.  

ᐱᔾᔪᑎᒋᓪᓗᒋᑦ ᐱᒻᒪᕆᐅᓂᖏᑦ ᐃᓄᖕᓄᑦ, ᖃᓪᓗᓈᑦ ᖃᐅᔨᓴᖅᑎᖏᑦ ᐊᒻᒪ 
ᐅᖃᓕᓚᐅᖅᑐᑦ ᐋᑐᕚᒧᑦ ᐊᓯᔾᔨᕐᓂᖏᓐᓂᒃ ᖃᓄᐃᓐᓂᖏᑦᑕ ; ᐅᖃᐅᓯᐅᓚᐅᖅᑐᑦ 
ᕿᒻᒦᑦ ᐃᒡᓗᓕᖕᒥ ᑕᒫᓂ ᐊᕕᒃᑐᖅᓯᒪᓂᐅᔪᒥ ᐊᕐᕌᒍᐊᓂ 1949 ᐊᒻᒪ ᓱᓕ 
1958  ᑕᒪᓐᓇ ᕿᒻᒥᓄᑦ ᐋᓐᓂᐊᓇᖅᑐᖅ ᐱᓪᖤᖏᓴᖅᑐᓄᑦ ᐋᓐᓂᐊᖅᑐᓄᑦ 
ᑐᖁᒍᑕᐅᓚᐅᖅᑐᖅ 300-ᓄᑦ ᕿᒻᒥᓄᑦ.  ᐅᓄᕐᓂᖏᑦ ᐅᑎᓕᖅᑎᓪᓗᒋᑦ, ᐃᒡᓗᓕᒃ 
ᓄᑖᒥ ᓇᒃᓯᐅᔾᔨᕕᐅᓚᐅᖅᑐᖅ ᐊᐅᓚᑦᑎᔨᐅᓂᐊᖅᑐᒥᒃ ᑖᓐᓇ ᐃᖅᑲᐅᒪᔭᐅᒻᒪᕆᒃᑐᑦ 
ᐱᐅᓚᐅᓐᖏᓐᓂᖓᓄᑦ ᕿᒻᒥᓄᑦ.  ᑖᓐᓇ ᐊᖑᑦ A. P. Wight, ᐃᓂᖅᑎᕆᓚᐅᖅᑐᖅ 
ᐊᖓᔪᖅᑳᒥᓂᒃ ᐋᑐᕚᒥ ᑕᒪᒃᑯᐊ ᐊᑦᑕᕐᓇᕈᓐᓇᕐᓂᖏᓐᓂᒃ ᕿᒻᒦᑦ ᑕᒫᓂᖅᑭᔪᑦ 
ᓄᓇᓕᐅᔪᓂ.  ᐃᒡᓗᓕᒃ ᕿᒻᒥᒃᑯᕕᖃᓚᐅᓐᖏᒻᒪᑦ ᐊᕙᓗᓕᖅᓯᒪᔪᒥᒃ ᐅᕝᕙᓘᓐᓃᑦ 
ᐃᐱᕐᕕᓯᒪᕕᖕᓂᑦ.  ᐊᐱᕈᓚᐅᖅᑐᖅ ᑖᒃᑯᓂᖓ ᐱᑕᖃᖅᑎᑦᓯᖁᔨᓪᓗᓂ 
ᓴᕕᕋᔭᖕᓂᑦ ᐊᑦᑐᓈᒃᓴᓂᒃ ᐋᖅᑭᒃᓯᒪᐃᓐᓇᕋᔭᖅᑐᓂ ᓄᓇᒧᑦ ᑲᑉᐅᑎᓯᒪᔪᒥᒃ, 
ᐅᒋᐊᖅᑕᐅᔪᖃᓚᐅᓐᖏᒃᑲᓗᐊᖅᑎᓪᓗᒍ.  ᓱᓕ ᐃᒪᐃᓐᓇᓚᐅᕐᒪᑦ 
ᑕᒪᓐᓇ”ᐃᒻᒪᕆᐅᓂᖓᓂᒃ”, ᐃᓱᒪᒋᓪᓗᒋᑦ ᐊᓐᓂᐊᕐᓂᖅ ᐊᒻᒪ ᐊᑦᑕᕐᓇᕐᓂᖏᑦ 
ᓄᑕᖅᑲᓄᑦ ᓄᓇᓕᐅᔪᓃᑦᑐᓂᒃ.”  ᐅᖃᓚᐅᖅᑐᖅ ᑕᒪᓐᓇ ᒪᓕᒐᔭᕐᓂᖓᓂᒃ ᖃᓄᖅ 
ᐊᐅᓚᑕᐅᓯᐊᕈᓐᓇᕐᓂᖏᑦ ᕿᒻᒦᑦ. “ᐃᓱᒪᓂᕐᓘᑕᐅᓕᕈᓐᓇᖅᑐᖅ ᐃᓄᖕᓄᑦ ᑕᒪᓐᓇ 
ᖃᓪᓗᓈᓄᑦ, ᑎᓕᐅᕈᒃᑭᑦ ᐃᐱᖅᑐᐃᖁᓗᒋᑦ, ᐃᐱᖅᓯᒪᒍᑎᒃᓴᖃᖅᑎᓐᓇᒍ ᐊᒻᒪ 
ᖁᑭᐊᒍᒃᑭᑦ ᑎᓕᐅᕆᔾᔪᑕᐅᔪᓂᒃ ᓈᓚᓐᖏᑉᐸᑕ.

ᓱᓕ, ᐃᓚᖓᑦ ᐃᓐᓇᒻᒪᕆᑦ ᐃᖅᑲᐅᒪᔪᖅ ᑖᓐᓇ ᐊᐅᓚᑦᑎᔨᐅᔪᖅ 
ᖁᑭᖅᓯᖃᑦᑕᓚᐅᕐᓂᖓᓂᒃ ᕿᒻᒥᓂᒃ, ᓗᐃ ᐅᓴᒃ ᐅᖃᐅᔾᔨᓚᐅᖅᑐᖅ ᐊᓖᓯᒃᑯᑦ 
ᐊᐱᖅᓱᖅᑎᖓᓐᓂᒃ ᐃᖅᑲᐅᒪᓂᕋᖅᑐᓂ ᑖᓐᓇ ᕋᐃᑦ ᐊᐅᓚᑦᑎᔨᐅᔪᖅ 
ᑐᖂᑦᓯᑎᓪᓗᒍ ᐊᒥᓱᒻᒪᕆᖕᓂᑦ ᕿᒻᒥᓂᒃ. ᕿᒻᒦᑦ ᖁᑭᖅᑕᐅᖃᑦᑕᓚᐅᖅᑐᑦ 
ᑕᒫᓂᖅᑭᒑᖓᑕ, ᓇᒦᒃᑲᓗᐊᖅᐸᑕ ᐱᓯᒪᒐᓗᐊᖅᐸᒋᑦ ᕿᒻᒥᖃᖅᑑᑉ, 
ᐱᓯᒪᓐᖏᒃᑲᓗᐊᖅᐸᒋᑦ. 

ᕿᒻᒦᑦ ᑕᒫᓂᖅᑭᓕᕌᖓᑕ, ᖁᑭᖅᑕᐅᕙᒃᑐᑎᒃ.  ᐱᐅᓐᖏᑦᑐᒻᒪᕆᐅᓚᐅᖅᑐᖅ.  
ᐃᓚᖓᓐᓂ ᓴᖅᑭᑦᑐᖃᓚᐅᕐᒥᖕᒪᑦ ᑖᓐᓇ ᐃᓄᒃ ᕿᒻᒥᒥᓂᒃ 
ᐃᐱᖅᓯᓂᐊᑐᐃᓐᓇᖅᑎᓪᒍ ᐅᑎᕋᒥ, ᐃᐱᖅᓯᔪᓐᓇᖅᓯᓚᐅᖅᑎᓐᓇᒍ 
ᕿᒻᒥᓕᒫᖏᑦ ᖁᑭᓚᐅᖅᑕᖏᑦ.  ᐅᑎᕋᑖᑦᓯᐊᖅᑎᓪᓗᒍ ᐃᖏᕐᕋᓚᐅᖅᑐᓂ.  
…ᐊᓄᖏᓐᓂᒃ ᐲᔭᖅᑕᐅᕙᓚᐅᕐᒪᑕ ᐊᒻᒪ ᑕᒫᓂᖅᑭᑲᐃᓐᓇᖅᑐᑎᒃ 
ᐃᐱᖅᑕᐅᓚᐅᓐᖏᓐᓂᖏᓐᓂ.  ᓇᒧᑐᐃᓐᓈᖅᑕᓚᐅᖅᑐᑎᒃ, ᐅᑎᖃᑦᑕᔪᔪᑦ, 
ᓴᓂᐊᓄᑦ ᐃᓄᖓᑕ.  ᑕᐃᒪᓐᓇ ᕿᒻᒦᑦ ᐃᓕᖅᑯᓯᖃᓚᐅᕐᒪᑕ.  … 

ᒪᑉᐱᒐᐅᑉ ᐊᑭᖔᖓᓂ: 

ᐃᓕᓐᓂᐊᕐᑎᑦ ᐃᒃᓯᕚᕐᑐᑦ 

ᑎᑎᕋᕐᕕᖕᒥᓂᒃ

ᐅᖃᓕᒫᒐᖃᕐᕕᖕᒥᑦ ᐊᒻᒪ 

ᑐᖅᑯᖅᑕᐅᓯᒪᕝᕕᖕᒥ ᑲᓇᑕᒥ

ᐅᖃᓚᐅᕐᒥᔪᖓ ᑖᓐᓇ ᖃᓪᓗᓈᖅ ᖁᑭᖅᓯᖃᑦᑕᓚᐅᕐᓂᖓᓂᒃ ᐆᒻᒪᕆᒃᑐᓂᒃ 
ᕿᒻᒥᓂᒃ, ᑕᐃᒪᐃᒻᒪᑦ, ᐊᓐᓂᕆᔭᐅᓂᖅᐹᖑᓪᓗᑎᒃ.  …ᐄᒻᒪᕆᐊᓗᒃ, 
ᐃᓅᔾᔪᑎᑐᐊᕗᑦ ᐊᖑᓇᓲᑎᒋᓪᓗᒋᑦ, ᒐᕙᒪᒃᑯᑦ ᑎᑭᒻᒪᑕ, ᖁᑭᐊᓕᓚᐅᖅᑐᑦ 
ᕿᒻᒥᑦᑎᓐᓂᒃ.

ᔨᒻ ᑲᒥᖕ Jim Cumming ᓂᐅᕕᖅᑎᒃᑯᓐᓄᑦ ᐊᖓᔪᖅᑳᖑᓚᐅᖅᑐᖅ 
ᐃᒡᓗᓕᖕᒥ ᑕᒫᓂ 1963-64, ᑖᓐᓇ ᓄᓇᓕᖕᓄᑦ ᕿᒻᒥᓕᕆᔨᐅᓚᐅᖅᑐᓂ.  
ᐅᖃᐅᔾᔨᓚᐅᖅᑐᖅ ᐸᓖᓯᒃᑯᑦ ᖃᐅᔨᓴᕐᓂᖏᓐᓄᑦ ᐊᕐᕌᒍᐊᓂ 2005 
ᖃᓄᐃᒃᓴᓚᐅᓐᖏᓐᓂᕐᒥᓂᒃ ᖁᑭᖅᓯᖃᑦᑕᕆᐊᒃᓴᖅ ᑕᒫᓂᖅᑭᔪᓂᒃ ᕿᒻᒥᓂᒃ 
ᑕᑯᓚᐅᖅᑐᓂ ᓱᕈᓯᕐᒥᑦ ᐅᒋᐊᖅᑕᐅᔪᓕᒥᒃ ᑐᖁᑕᐅᓪᓗᓂ ᕿᒻᒥᓄᑦ ᒥᑦᑎᒪᑕᓕᖕᒥ 
ᑐᖔᓂ ᑕᒪᒃᑯᐊ ᐊᕐᕌᒍᑦ.  ᓯᕗᓪᓕᖅᐹᖅ ᐸᓖᓯ ᐃᒡᓗᓕᖕᒦᖏᓐᓇᕐᓂᐊᖅᑐᖅ 
ᐃᓕᔭᐅᓚᐅᖅᑐᖅ 1965, ᑕᐃᒫᑦᓴᐃᓐᓇᖅ ᐅᖃᐅᓯᖃᓚᐅᖅᑐᖅ ᐃᖅᑲᐅᒪᔭᒥᓂᒃ 
ᑐᖁᕋᖅᑕᐅᓂᖏᓐᓂᒃ ᕿᒻᒦᑦ ᑭᓯᐊᓂ ᖁᑭᖅᓯᓯᒪᓂᕋᖅᑐᖅ ᒪᕐᕈᐃᓐᓇᐃᓐᓈᖕᓂᑦ 
ᐋᓐᓂᐊᖃᖅᑑᖕᓂᑦ. ᐊᕐᕌᒍ ᐊᓂᒍᖅᓯᓴᓕᖅᑎᓪᓗᒍ, ᓄᓇᓖᑦ ᑲᑎᒪᔨᖏᑦ 
ᓴᖅᑭᑎᑕᐅᓕᓚᐅᕐᒥᔪᑦ ᐊᒻᒪ, ᐱᓕᕆᐊᖃᓕᖅᑐᑎᒃ ᕿᒻᒥᓂᒃ, ᓄᒃᑎᖅᑕᐅᓪᓗᑎᒃ 
ᑲᑎᒪᔨᓄᑦ.

Gerhard Anders, ᐳᓛᕆᐊᖅᓯᒪᔪᖅ ᖃᐅᔨᓴᖅᑎ ᐊᕐᕌᒍᐊᓂ 1965, 
ᐅᖃᐅᓯᖃᖅᑐᖅ ᐊᑕᓂᖏᓐᓂᒃ ᐅᓄᖅᓯᕙᓪᓕᐊᓂᖏᑦᑕ ᐃᓄᐃᑦ ᐃᒡᓗᓕᖕᒥ 
ᑖᑦᓱᒧᖓ ᐊᐅᓚᑦᑎᔨᐅᔫᑉ ᐃᓱᒫᓘᑎᒋᔭᖏᓐᓄᑦ ᕿᒻᒥᓄᑦ:

ᐊᒥᓲᓂᖅᓴᑦ ᓅᑉᐸᓪᓕᐊᓕᖅᑎᓪᓗᒋᑦ ᐃᒡᓗᓕᖕᒧᑦ ᐊᒻᒪ ᓴᓂᕋᔭᖕᒧᑦ, 
ᓇᑲᑎᕆᒐᓱᒻᒪᕆᓚᐅᖅᑐᑦ ᐅᓄᕐᓂᖏᓐᓂᒃ ᕿᒻᒦᑦ.  ᑕᒪᓐᓇ 
ᐊᔭᐅᖅᑐᐃᓂᖓᓄᑦ ᐊᐅᓚᑦᑎᔨᐅᔪᖅ ᑲᑎᒪᓕᒫᒥᓂᖏᑦ ᐊᒃᑐᖅᑕᐅᓯᒪᔪᑦ, 
ᖃᐅᔨᓴᖅᑕᐅᓚᐅᖅᑎᓪᓗᒋᑦ ᐊᑐᓂ ᓴᖅᑭᓚᐅᖅᑐᑦ.

Anders ᐅᖃᓚᐅᖅᑐᖅ ᑕᒡᕙᓂᑦᓴᐃᓐᓇᖅ ᐅᓂᒃᑳᒥ ᑕᒃᑯᐊ ᐃᓄᐃᑦ 
ᓱᓕ ᓄᓇᒥᐅᑕᐅᓚᐅᖅᑐᑦ, ᕿᒥᖃᕆᐊᖃᖅᑐᑎᒃ ᐃᖏᕐᕋᔾᔪᑎᑐᐊᕆᒐᒥᐅᒃ.  
ᑕᒪᒃᑯᐊ ᖃᒧᑕᐅᔭᐃᑦ ᓱᓕ ᐱᕙᓪᓕᐊᓕᑕᐃᓐᓇᖅᑎᓪᓗᒋᑦ ᐊᒻᒪ ᐊᒥᓲᓐᖏᑦᑐᑦ 
ᓂᐅᕕᕈᓐᓇᓚᐅᕐᒪᑕ.  ᓄᓇᓕᖕᓂ ᐊᒡᓛᑦ, ᓱᓕ ᕿᒻᒦᑦ ᐊᑐᖅᑕᐅᓂᖅᓴᐅᓚᐅᖅᑐᑦ 
ᐊᕐᕌᖑᐊᓂ 1965.  21 ᕿᒧᒃᓯᕈᑏᑦ ᐃᒡᓗᓕᖕᒥ ᐊᒻᒪ 7 ᖃᒧᑕᐅᔭᐃᑦ. ᐊᕐᕌᒍᑦ 
ᐱᖓᓱᑦ ᐊᓂᒍᖅᓯᒪᓕᖅᑎᓪᓗᒋᑦ, ᐊᕐᕌᒍᐊᓂ 1968, ᑖᒃᑯᐊ ᐸᓖᓯᒃᑯᑦ 

ᐅᖃᓚᐅᖅᑐᑦ ᐅᒥᓲᓂᖏᑦ ᑕᐃᒫᑦᓴᐃᓐᓇᑲᓴᐅᓂᕋᖅᑐᒋᑦ ᖃᒧᑕᐅᔭᐃᑦ, 
ᕿᒻᒥᓪᓗ ᑭᓯᐊᓂ ᐊᓯᖏᑎᑑᓐᖏᔪᑦᑐᖅ ᓄᓇᓕᒃᑎᑐᑦ, ᑕᒪᒃᑯᐊ ᕿᒧᒃᓯᐅᑕᐅᔪᑦ 
ᐃᓇᖏᖅᑕᐅᔪᐃᓐᓇᐅᓚᐅᓐᖏᑦᑐᑦ ᖃᒧᑕᐅᔭᕐᓄᑦ.  ᑎᑭᑦᑐᒋᑦ ᐊᕐᕌᒍᑦ 
1970s, ᐊᒥᓱᑦ ᐃᒡᓗᓕᖕᒥᐅᑦ ᕿᒧᒃᓯᖔᕈᒪᖃᑦᑕᓚᐅᖅᑐᑦ ᓴᓂᐊᓂᒃ 
ᖃᒧᑕᐅᔭᐃᑦ, ᐊᑦᑕᕐᓇᕐᓂᖅ ᐱᓪᓗᒍ.  ᐊᑐᖅᑕᐅᓂᖏᑦ ᕿᒻᒦᑦ ᐃᒡᓗᓕᖕᒥ 
ᓄᖑᒻᒪᕆᓚᐅᖅᓯᒪᓐᖏᑦᑐᑦ, ᐊᑐᖅᑕᐅᓗᐊᓕᕋᓗᐊᖅᑎᓪᓗᒋᑦ ᐳᓚᕋᑦᑐᓄᑦ, 
ᐊᐅᓪᓛᖅᑎᑦᑎᓂᕐᒧᑦ ᐆᒪᔾᔪᑕᐅᓪᓗᓂ ᐊᔪᓐᖏᑕᑐᖃᐅᔪᒧᑦ. 

ᓄᓇᓕᓐ ᖑᖅᑎᑕᐅᓕᖅᑎᓪᓗᑕ, 
1966-1975
ᖃᓄᐃᒐᓱᐊᕐᓂᐅᔪᑦ, ᑐᓂᓯᓂᐊᓂᕋᖅᓯᒪᓃᓪᓗ

ᐅᓄᖅᓯᕚᓪᓕᕐᓂᖏᑦ ᒐᕙᒪᒃᑯᑦ ᐱᓕᕆᐊᖏᑦᑕ ᐃᑲᔫᑏᑦ ᒪᓂᒪᑎᑕᐅᔪᑦ 
ᐃᒡᓗᓕᖕᒥ ᐊᕐᕌᒍᖏᓐᓂ 1960 ᐊᓯᔾᔩᓚᐅᖅᑐᑦ ᓄᓇᓖᑦ ᐃᓂᓪᓚᒋᐊᖃᓕᖅᑐᑦᒃ 
ᐊᓯᔾᔨᖅᑕᐅᔪᓄᑦ ᖃᓪᓗᓈᑦ ᓄᓇᖓᓐᓂᒥᐅᓄᑦ.  ᑕᒪᒃᑯᐊ ᐃᑲᔫᑏᑦ 
ᐃᖅᑲᓇᔭᖅᑎᑦᓯᓂᖅᓴᐅᒐᓱᐊᖅᑐᑎᒃ, ᓂᐅᕈᑎᖃᕐᓂᕐᒧᑦ ᐊᒻᒪ ᒪᓕᒋᐊᖃᓕᕐᓂᕐᒧᑦ 
ᒪᓕᒃᑕᐅᖁᔭᖏᓐᓂᒃ ᐊᐅᓚᑦᑎᔨᐅᔫᑉ.  ᑕᒪᒃᑯᐊ ᐋᖅᑭᒃᓱᖅᓯᒪᓂᐅᔪᑦ 
ᒪᓕᓚᐅᖅᑐᑦ ᖃᓪᓗᓈᑦ ᓄᓇᖏᑦᑕ ᐋᖅᑭᒃᓯᒪᔾᔪᑎᖏᓐᓂᒃ, ᐃᓄᐃᑦ 
ᐋᖅᑭᒃᓯᒪᔾᔪᑎᒋᓐᖏᑕᖏᓐᓂᒃ ᐃᓄᐃᑦ ᐃᓚᒌᖕᓂᖏᓐᓄᑦ ᐊᒻᒪ ᐃᓂᓪᓚᒍᓯᖏᓐᓄᑦ 
ᓄᓇᒧᑦ.  ᐃᓚᖓᑦ ᓴᖅᑭᑎᑕᐅᓚᐅᖅᑐᖅ ᒐᕙᒪᒃᑯᓐᓂᒃ ᑕᐅᑐᒐᖃᓗᐊᖅᑐᒧᑦ 
ᐃᒡᓗᓕᖏᒥᒃ ᑎᑭᓚᐅᖅᑐᖅ ᖃᐅᔨᓴᖅᑎ ᖃᐅᔨᒍᒪᓂᖅᓴᐅᓚᐅᖅᑐᖅ ᐊᒻᒪ 
ᐸᕐᓇᐅᑎᖃᖅᑐᓂ ᐃᓂᓪᓚᐃᓂᕐᒥᑦ, ᑐᑭᓯᐅᒪᓂᕐᒥᐅᖏᑦᑐᖅ ᐱᖁᓯᑐᖃᒃᑯᑦ 
ᐃᓅᖃᑎᒌᖕᓂᕐᒥᑦ.

ᑕᒪᓐᓇ ᐊᒃᓱᕈᕐᓇᖅᑎᓪᓗᒍ ᐊᒻᒪ ᓇᓗᓈᕿᑎᓪᓗᒍ, ᓯᓚᑖᓃᓐᖔᖅᓯᒪᔪᖅ 
ᑮᑦ ᑯᕉ, ᐅᓂᒃᑳᖅᓯᒪᒻᒪᕆᒃᑐᓂᒃ ᐊᒻᒪ ᓂᕆᐅᑦᓯᐊᖅᑐᓂᒃ ᖃᓄᖅ ᓄᑖᖅ ᐃᓅᓯᖅ 
ᐃᓂᓪᓚᒃᐸᓪᓕᐊᖕᒪᖔᑦ.  ᑯᕉ ᑎᑭᓚᐅᖅᑐᑦ ᐃᒡᓗᓕᖕᒧᑦ ᐊᕐᕌᖑᐊᓂ 1965 
ᖃᐅᔨᓴᕆᐊᖅᑐᖅᑐᓂ ᑕᒫᓂ ᑮᓇᐅᔭᓕᐅᕈᑕᐅᔪᓂᒃ ᐊᒻᒪ ᐃᓕᓐᓂᐊᖅᑕᒥᓂᒃ 

ᑎᑎᕋᕆᐊᖅᑐᖅᓯᒪᓪᓗᓂ.  ᓄᓇᕕᖕᒦᖃᑦᑕᖅᓯᒪᔪᖅ ᐊᒻᒪ ᐸᓐᓂᖅᑑᒥ, 
ᐃᓄᒃᑎᑑᕈᓐᓇᑦᓯᐊᖅᑐᖅ ᐊᒻᒪ ᐃᓕᓐᓂᐊᖅᓯᒪᓪᓗᓂ ᓇᓗᓇᐃᔭᐃᔪᓐᓇᖅᑐᖅ 
ᐊᒻᒪ ᐅᓂᒃᑳᖃᕈᓐᓇᖅᑐᖅ ᓴᖑᔾᔪᑕᐅᕙᓪᓕᐊᓗᐊᖅᑐᓂᒃ.  ᑯᕉ ᐅᖃᐅᓯᕐᒥᑦ 
ᐊᑐᓚᐅᖅᑐᖅ “ᓴᐳᔾᔭᐅᓯᒪᔪᑦ” ᓇᓗᓇᐃᔭᐃᓪᓗᓂ ᐃᓄᐃᑦ ᖃᓄᐃᓕᖓᓂᖏᓐᓂᒃ 
ᐃᒡᓗᓕᖕᒥ.  ᑲᑎᒪᐅᖅᑐᑎᒃ ᐃᓄᐃᑦ ᐊᒥᓱᑦ ᐃᓕᖅᑯᓯᕆᓐᖏᑕᒥᓂᒃ 
ᐃᓕᑉᐸᓪᓕᐊᔪᑦ, ᓇᖕᒥᓂᖃᕐᓂᕐᒥᑦ ᐊᒻᒪ ᐊᓯᖏᓐᓂᒃ ᐊᑐᕈᓐᓇᖅᑐᓂᒃ 
ᐃᖅᑲᓇᐃᔭᖃᑎᒌᑦᓯᐊᕈᓐᓇᕐᓂᖏᓐᓄᑦ ᐃᓄᐃᑦ, ᖃᓪᓗᓈᓪᓗ.  ᐃᖅᑲᐅᒪᔭᒥᑎᒍᑦ 
ᐃᓄᐃᑦ ᐃᓱᒪᖓᒍᑦ, ᔭᐃᒻᔅ ᐊᕐᕚᕐᓗᒃ, ᒐᕙᒪᓕᕆᔨᐅᖃᑕᐅᓯᒪᔪᖅ ᐃᒡᓗᓕᖕᒥᑦ 
ᐊᒻᒪ ᓯᕗᓪᓕᖅᐹᖑᓯᒪᓪᓗᓂ ᐊᖓᔪᖅᑳᖑᓪᓗᓂ ᐃᓄᐃᑦ ᑕᐱᕇᒃᓴᑦ 
ᑲᓇᑕᒥ, ᑕᐃᒫᑦᓴᐃᓐᓇᖅ ᐃᓱᒪᔪᑦ, ᑭᓯᐊᓂ ᐃᓚᒋᐊᕆᓪᓗᑎᒃ ᑕᒪᒃᑯᐊᓕᒫᑦ 
ᐊᓯᔾᔨᐅᑕᐅᓚᐅᖅᑐᑦ ᐊᒻᒪ ᐸᕐᓇᐅᑕᐅᓯᒪᔪᑦ ᓴᖅᑭᑎᑦᓯᔾᔪᑕᐅᓚᐅᕐᓂᖏᓐᓂᒃ 
“ᐃᓄᖃᑎᒌᑲᐃᓐᓇᕈᑕᐅᓂᐊᖅᑐᓂᒃ” ᐱᔾᔪᑎᒋᓪᓗᒋᑦ ᐃᓄᐃᑦ ᑕᑯᒍᓐᓇᖏᒻᒪᑕ 
“ᓄᖑᑎᖅᑕᐅᒐᓱᐊᕐᓂᖏᓐᓂᒃ ᐃᓄᐃᑦ ᐅᒃᐱᕆᔭᖏᑦ, ᐃᓄᐃᑦ ᐊᑑᑎᖃᖅᑎᑕᖏᑦ, 
ᐅᕝᕙᓘᓐᓃᑦ ᐃᓅᓃᑦ.” 

ᑯᕉ ᐊᕕᒃᓯᓚᐅᖅᑐᖅ ᑲᑎᒥᐅᔪᓂᒃ ᑲᑎᑕᐅᓯᒪᔪᓂᒃ ᐅᕝᕙᓘᓐᓂᑦ 
“ᓴᐳᔾᔨᓯᒪᔪᓂᒃ”, ᑕᐃᒪᓐᓇᐃᓚᐅᕐᒪᑦ ᐊᑕᐅᓯᐊᖅᑐᓂ ᐊᓯᔾᔨᖅᑐᒻᒪᕆᐅᑎᓪᓗᒋᑦ, 
ᒪᕐᕉᐃᓕᖓᓪᓗᒋᑦ - ᒐᕙᒪᒃᑯᑦ - ᒐᕙᒪᓅᖓᓐᖏᑦᑐᓪᓗ.  
ᓴᓐᖏᓂᖅᓴᒻᒪᕆᐅᓚᐅᖅᑐᑦ ᐊᒻᒪ ᐊᐅᓚᑦᓯᓂᖅᓴᐅᓪᓗᑎᒃ ᖃᓪᓗᓈᑦ 
ᑖᒃᑯᐊ ᑕᐃᔭᐅᔪᑦ ᐃᓄᓕᔨᑐᖃᒃᑯᑦ ᐃᓄᓕᕆᔨᑐᖃᒃᑯᑦ ᑲᓇᑕᒥ, ᑲᓇᑕᒥ 
ᐋᓐᓂᐊᖅᑐᓕᕆᔩᑦ (INHS) ᐊᒻᒪ ᐸᓖᓯᒃᑯᑦ.  ᑖᒃᑯᐊ ᒐᕙᒪᒃᑯᓐᓅᖓᓐᖏᑦᑐᑦ 
ᑎᒥᐅᔪᑦ ᐅᑯᐊᖑᓪᓗᑎᒃ:  ᓂᐅᕕᖅᑎᒃᑯᑦ HBC; ᐃᒃᓯᕋᕐᔪᐊᒃᑯᑦ, ᐊᔪᕿᖅᑐᐃᔨᒃᑯᑦ; 
ᑯᐊᐸᒃᑯᑦ; ᑐᓴᒐᒃᓴᓕᕆᔩᑦ;  ᓄᓇᓕᖕᓂ ᑲᑐᔾᔨᖃᑎᒌᑦ; ᕗᐃᓯᑲᐅᑦᓰᑦ ᐊᒻᒪ 
ᐅᕕᒃᑲᕐᓄᑦ ᑲᑐᔾᔨᖃᑎᒌᑦ

ᑎᑭᕋᑖᓚᐅᖅᑐᖅ ᑭᓯᐊᓂ ᐱᔪᓐᓇᕐᓂᖃᕐᓂᖅᐹᖑᔪᑦ ᒐᕙᒪᒃᑯᑦ 
ᑎᒥᖁᑎᖏᑦ ᑖᒃᑯᐊ ᐃᓄᓕᕆᔨᑐᖃᒃᑯᑦ, ᐊᐅᓚᑦᓯᓪᓗᑎᒃ ᐃᓕᓐᓂᐊᕐᕕᖕᓂᑦ, 
ᐃᒡᓗᖃᕈᑕᐅᔪᓂᒃ, ᐅᓄᓕᕆᓂᕐᒥᑦ ᐊᒻᒪ ᖃᐅᔨᒪᖃᕈᑕᐅᔪᓂᒃ ᐊᐅᓚᐅᑎᖃᕐᕕᖕᓂᑦ.  
ᑖᒃᑯᐊ ᐃᓄᓕᕆᔨᑐᖃᒃᑯᑦ ᐊᐅᓚᑦᑎᔨᖓ ᐊᑎᖅᑖᖅᑎᑕᐅᑲᐅᑎᒋᓚᐅᖅᑐᖅ 
“ᐊᖑᒃᑲᖅ” ᐃᖅᑲᓇᐃᔭᕐᓂᒃᑯᑦ ᑮᓇᐅᔭᓕᐅᕋᓗᐊᖅᑎᓪᓗᒋᑦ ᐊᕐᕉᒍᖏᓐᓂᒃ 
1960 ᑐᒡᓕᕆᓚᐅᖅᑕᖓ ᐊᖑᓇᓱᐊᖃᑦᑕᕐᓂᐅᑉ, ᐃᖅᑲᓇᐃᔭᕐᓂᖅ 
ᐱᒻᒪᕆᕈᖅᐸᓪᓕᐊᑐᐃᓐᓇᓚᐅᖅᑐᖅ ᑮᓇᐅᔭᓕᐅᕈᑕᐅᓪᓗᑎᒃ 
ᐊᒻᒪ ᐃᓄᓕᕆᔨᑐᖃᒃᑯᑦ ᐊᐅᓚᑦᓯᓂᖃᒻᒪᕆᓚᐅᖅᑐᑦ ᑭᓇᒃᑯᑦ 

ᐃᖅᑲᓇᐃᔭᖅᑖᕐᓂᐊᕐᓂᖏᓐᓂᒃ.
ᐊᕐᕌᒍᐊᓂ 1950s, ᐃᓱᒪᓕᐅᕈᑎᖃᓚᐅᖅᑐᑦ ᐃᓕᓐᓂᐊᕐᕕᒃ 

ᖃᓂᒋᔭᖓᓅᖁᓪᓗᒍ ᓂᐅᕕᕐᕕᐅᑉ ᑲᓇᓐᓇᖓᓂ ᐅᑭᐅᖅᑕᖅᑑᑉ, ᐊᖏᔫᓐᖏᑦᑐᓂ 
ᐃᓕᓐᓂᐊᖅᑎᓄᑦ ᑐᔪᕐᒥᕕᖃᕐᓗᓂ ᓄᑕᖅᑲᖏᓐᓄᑦ ᐊᖓᔪᖅᑳᕆᔭᐅᔪᑦ 
ᐊᖑᓇᓱᐃᓐᓇᕈᒪᔪᑦ.  ᓯᕗᓪᓕᖅᐹᖅ ᐃᓕᓐᓂᐊᕐᕕᒃ ᒪᑭᑎᑕᐅᓚᐅᖅᑐᖅ ᐃᒡᓗᓕᖕᒥ 
ᐊᕐᕌᒍᐊᓂ 1960 ᐊᒻᒪ ᒪᕐᕉᒃ 2 ᓯᑕᒪᐅᔪᖅᑐᓂ 8 ᐃᒡᓕᓖᑦ ᐃᓚᒋᐊᕈᑕᐅᓪᓗᑎᒃ 
ᐊᕐᕌᖑᐊᓂ 1961.  ᐊᕐᕌᖑᐊᓂ 1962 ᑖᓐᓇ ᐃᓕᓐᓂᐊᕐᕕᒃ ᐱᕈᓚᐅᖅᑐᖅ 
ᐱᖓᓱᓂᒃ ᐃᒡᓗᕈᓯᖃᓕᖅᑐᓂ, 50-ᓂᒃ ᐃᓕᓐᓂᐊᖅᑎᖃᖅᑐᑎᒃ ᖁᑦᓯᖕᓂᓖᑦ 
ᐊᑕᐅᓯᕐᒥᑦ 1 ᑎᑭᑦᑐᒍ ᑕᓪᓕᒪᑦ 5.

ᕿᑎᖏᓐᓂ -1960s, ᐸᕐᓇᐃᔩᑦ ᐋᑐᕚᒥᑦ ᓇᓚᐅᑦᓵᓚᐅᖅᑐᑦ ᐃᒡᓗᓕᒃ 
ᒫᓐᓇᒫᖅ ᐱᒋᐊᖃᕐᓂᐊᕐᓂᖓᓂᒃ 100-ᐃᒡᓕᖃᖅᑐᓂᒃ ᐃᓕᓐᓂᐊᖅᑎᓄᑦ 
ᑐᔪᕐᒥᕕᖕᓂᑦ ᐃᓘᓐᓇᖏᓐᓄᑦ ᒪᒃᑯᒃᑐᓄᑦ ᒫᓐᓇ ᓄᓇᖃᖅᑐᑦ ᒥᑭᔫᑎᓂ 
ᓄᓇᒋᕙᒃᑕᖏᓐᓂ, ᐃᓕᓐᓂᐊᕐᕕᖃᕐᕕᒃᓴᐅᖏᑦᑐᓂ.” ᐊᒥᓱᑦ ᐊᒥᑦᑐᕐᒥᐅᑦ 
ᓄᑕᕋᖏᑦ, ᐱᓗᐊᖅᑐᒥ ᐃᒃᓯᕋᕐᔪᐊᒨᖓᔪᑦ ᐃᓕᓐᓂᐊᓕᐊᓂᓚᐅᖅᑐᑦ:  50 
ᐃᒡᓗᓕᒑᕐᔪᖕᒦᑦᑐᑎᒃ ᐊᕐᕌᒍᐊᓂ 1965, ᖃᑦᓰᓐᓇᐃᑦ ᑰᒡᔪᐊᕌᓘᑉ ᐃᓕᓐᓂᐊᕐᕕᐊᓂ.  
ᑖᓐᓇ ᐃᒡᓗᓕᖕᒥ ᑐᔪᕐᒥᕕᒃ ᒪᑐᓚᐅᖅᑐᖅ ᑕᒫᓂ 1968, ᐱᔾᔪᑎᒋᓪᓗᒋᑦ 
ᐃᓘᓐᓇᑲᓴᑎᒃ ᐃᓕᓐᓂᐊᖅᑏᑦ ᐃᓚᖏᑦ ᐊᖏᕐᕋᖃᓕᓚᐅᕐᒪᑕ ᓄᓇᓕᖕᓂ.

ᑕᒪᒃᑯᐊ ᐃᓱᒫᓘᑎᖏᑦ ᐃᓄᐃᑦ ᐃᓕᓐᓂᐊᑦᓯᐊᖁᔨᓪᓗᑎᒃ ᐊᒻᒪ 
ᐃᓕᓐᓂᐊᖅᑏᑦ ᖁᑦᓯᖕᓂᖅᓴᓄᑦ ᐃᓕᓐᓂᐊᕆᐊᓖᑦ ᓄᓇᓕᖕᓃᖏᓐᓇᖁᔭᐅᓪᓗᑎᒃ, 
ᐃᖃᓗᖕᓅᑦᑕᓐᖏᓪᓗᑎᒃ, ᑰᒡᔪᐊᕌᓗᖕᒧᓪᓘᓐᓃᑦ, ᑕᑯᒃᓴᐅᓚᐅᖅᑐᑦ 1968 ᑖᓐᓇ 
ᐃᓗᓕᐅ ᓄᓇᓕᐊᓄᑦ ᑲᑐᔾᔨᖃᑎᒌᑦ ᐊᑎᓕᐅᖅᓯᒪᔪᓂᒃ ᑐᒃᓯᐅᑎᖃᖅᑎᓪᓗᒋᑦ 
ᐃᓕᓐᓂᐊᕐᕕᒃᓴᓂᒃ ᖁᑦᓯᖕᓂᖅᓴᓄᑦ, ᐃᖅᑲᓇᐃᔭᕆᐅᖅᓴᓂᕐᒧᓪᓗ.  ᑭᐅᓪᓗᓂᒋᑦ 
ᑎᑎᕋᓚᐅᖅᑕᖏᑦ ᐃᒃᓯᕋᕐᔪᐊᐅᑉ ᐱᓪᓗᒍ ᑐᒃᓯᕋᐅᑕᐅᔪᖅ, ᒐᕙᒪᒃᑯᓐᓃᓐᖔᖅᑐᖅ 
ᐃᓕᓐᓂᐊᖅᑐᓕᕆᔨᖏᓐᓂᒃ ᐃᓄᓕᕆᔨᑐᖃᒃᑯᑦ ᓇᓗᓇᐃᖅᓯᑦᓯᐊᓚᐅᖅᑐᖅ 
ᐃᓕᓐᓂᐊᖅᑏᑦ ᐃᓕᓂᐊᕆᐊᖃᕐᓂᖏᓐᓂᒃ ᐊᔾᔨᒌᓐᖏᑦᑐᓂᒃ ᐸᕐᓇᒡᓗᒋᑦ 
ᐃᖅᑲᓇᐃᔭᓕᕈᓐᓇᕐᓂᕐᒧᑦ ᑕᒪᒃᑮᖕᓂ ᓄᓇᓕᖕᓂ ᐊᓯᖏᓐᓂᓗ” ᐊᒻᒪ ᒥᑭᔪᑎ 
ᓄᓇᓖᑦ ᑕᒪᒃᑯᓂᖓ ᐃᓕᓐᓂᐊᖅᑎᑦᓯᕕᒃᓴᖃᖅᑎᓐᓇᒋᑦ.

ᐃᓕᓐᓂᐊᕆᐊᖅᓯᒪᔪᑦ ᐃᒡᓗᓕᐅᑉ ᐃᓕᓐᓂᐊᕐᕕᐊᓂ 
ᐱᕈᖅᐸᓪᓕᐊᓚᐅᓐᖏᑦᑐᖅ ᓄᓇᓕᐅᑉ ᐱᕈᖅᐸᓪᓕᐊᒐᓗᐊᖅᑎᓪᓗᒍ.  
ᓯᑕᒪᐅᔪᖅᑐᑦ 8 ᖃᓪᓗᓈᑦ ᐃᓕᓴᐃᔩᑦ ᖁᑦᓯᖕᓂᓕᖕᓄᑦ 1-6 ᐃᓕᓴᐃᓚᐅᖅᑐᑦ 
187 ᐃᓕᓐᓂᐊᖅᑎᓂᒃ ᐊᕐᕌᒍᐊᓂ 1970, ᑕᒡᕙᓂᑦᓴᐃᓐᓇᖅ ᐊᕐᕌᒍᒥ ᑖᒃᑯᐊ 

ᐊᖓᔪᖅᑲᐅᑏᑦ ᐱᔪᓐᓇᐅᑎᖏᑦ ᓄᒃᑎᖅᑕᐅᓕᓚᐅᕐᒥᔪᑦ ᓄᓇᑦᓯᐊᕐᒧᑦ 
ᐃᓄᓕᕆᔨᑐᖃᒃᑯᓐᓂᒃ.  ᐃᓄᐃᑦ ᓯᕗᓕᖅᑏᑦ ᐊᔭᐅᕈᑎᖃᐃᓐᓇᓚᐅᖅᑐᑦ 
ᖁᑦᓯᖕᓂᖅᓴᐃᑦ ᐃᓚᓕᐅᑎᖁᔭᐅᓪᓗᑎᒃ ᓄᓇᓖᑦ ᐃᓕᓐᓂᐊᕐᕕᖏᓐᓄᑦ.  
ᐊᕐᕌᒍᐊᓂ 1979, ᑭᓯᐊᓂ ᐃᒡᓗᓕᐅ ᐊᑕᒍᑦᑖᓗᒃ ᐃᓕᓐᓂᐊᕐᕕᒃ 
ᐃᓕᓐᓂᐊᖅᑎᑦᒍᓐᓇᓚᐅᖅᑐᖅ ᑎᑭᑦᑐᒍ ᖁᑦᓯᓂᓕᒃ 9, ᐃᓕᓴᐃᔨᖃᒡᒐᐃᓐᓇᖅᑐᑎᒃ 
ᐊᑕᐅᓯᖅ ᖁᑦᓯᖕᓂᓕᒃ.

ᐱᔾᔪᑎᒋᓪᓗᒍ ᐃᓕᓐᓂᐊᖅᑐᓕᕆᓂᖅ ᓄᓇᓕᖏᓐᓂ, ᐃᒡᓗᓕᖕᒥᐅᑦ 
ᓯᕗᒃᑲᖅᑕᓚᐅᖅᑐᑦ ᓇᓗᓇᐃᔭᐃᓪᓗᑎᒃ ᐅᑭᐅᖅᑕᖅᑐᒥ ᐊᑲᐅᓐᖏᔾᔪᑕᐅᔪᓂᒃ 
ᐊᒻᒪ ᐋᖅᑭᒋᐊᕈᑎᒃᓴᓂᒃ ᓴᖅᑭᑦᑎᓪᓗᑎᒃ.  ᐊᑲᖅᓴᖏᓐᓂᖅ ᐊᕐᕌᒍᐊᓂ 1970 
ᓴᖅᑭᒋᐊᓪᓚᓚᐅᖅᑐᖅ  ᐊᑎᓕᐅᖅᓯᒪᔪᓂᒃ ᑐᒃᓯᕋᐅᑎᑎᒍᑦ ᒪᓕᒐᓕᐅᕐᕕᖕᒥ 
ᐊᐃᐳᕈ 1978 ᐃᖅᑲᓇᐃᔭᖅᑎᖏᓐᓄᑦ ᐃᓕᓐᓂᐊᕐᕖᑦ ᐃᒃᐱᒍᓱᑦᓯᐊᕋᔭᖅᑐᓂᒃ 
ᐃᓄᐃᑦ ᐱᖅᑯᓯᖏᓐᓂᒃ ᐊᒻᒪ ᐸᕐᓇᒡᓗᒋᑦ ᒪᒃᑯᒃᑐᑦ ᓇᖕᒥᓂᖅ ᐊᕙᓗᒥᐅᑕᖏᓐᓄᑦ.  
ᑭᒡᒐᖅᑐᖅᑐᒋᑦ ᐃᓄᐃᑦ ᐊᖓᔪᖅᑳᖏᑦ, ᑖᓐᓇ ᑐᒃᓯᕋᐅᑕᐅᔪᖅ ᐊᑎᓕᐅᖅᓯᒪᔪᖅ 
ᐅᖃᖅᓯᒪᓚᐅᖅᑐᖅ:

ᑖᒃᑯᐊ ᐃᒡᓗᓕᐅᑉ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᖏᑦ 
ᐊᐱᕆᕗᑦ ᐃᓄᖕᒥᑦ ᐃᓕᓴᐃᔨᒃᓴᒥᒃ ᐃᓕᓴᐃᖏᓐᓇᕐᓂᐊᕐᓗᓂ 
ᐊᕐᕌᒍᓕᒫᖅ ᐃᓕᓐᓂᐊᕐᓇᒥ.  ᑖᓐᓇ ᐃᓕᓴᐃᔨ ᓇᓗᓇᐃᖅᑕᐅᓯᒪᓗᓂ 
ᐃᓕᓴᐃᔨᒻᒪᕆᒃᑎᑐᑦ ᐊᒻᒪ ᑕᐃᒫᑦᓴᐃᓐᓇᖅ ᑮᓇᐅᔭᓕᐅᕈᑎᖃᕐᓗᓂ.  
ᐱᔭᕆᐊᑐᖕᒪᑦ ᐃᓅᒐᓱᐊᕆᐊᒃᓴᖅ ᐅᑭᐅᖅᑕᖅᑐᒥ.  ᐃᓕᓐᓂᐊᖅᑏᑦ 
ᑕᒪᑐᒥᖓ ᖃᐅᔨᒪᒋᐊᖃᕐᒪᑕ.  ᐅᖃᓐᖏᑦᑐᖓ ᐊᑭᕋᖅᑐᕐᓂᕐᒥᒃ 
ᖃᓪᓗᓈᓂᒃ ᐃᓕᓴᐃᔨᓂᒃ.  ᓇᓗᓇᕈᓐᓃᕐᒪᑦ ᐃᓕᓐᓂᐊᖅᑏᑦ 
ᐃᓕᓐᓂᐊᖅᑎᑕᐅᒋᐊᖃᕐᓂᖏᑦ ᐱᖅᑯᓯᑐᖃᒃᑯᑦ ᖃᐅᔨᒪᔭᐅᒋᐊᖃᖅᑐᓂᒃ 
ᐊᒻᒪ ᑕᒪᕐᒥᓕᒫᖅ ᐃᓕᓐᓂᐊᖅᑏᑦ ᐃᖅᑲᓇᐃᔭᕈᓐᓇᔾᔮᖏᒻᒪᑕ 
ᐃᓕᓐᓂᐊᕌᓂᒃᑯᑎᒃ.  ᐃᓕᓐᓂᐊᖅᑏᑦ ᓄᓇᑐᐃᓐᓇᕐᒦᑎᑕᐅᓐᖏᓗᐊᕐᒪᑕ.  
ᐱᕕᒃᓴᖃᓐᖏᒻᒪᑕ ᐃᓕᒐᓱᐊᕐᓂᕐᒥᑦ ᐃᓅᒐᓱᐊᕐᓂᕐᒥᑦ ᓄᓇᒥ.  ᐅᓪᓗᓕᒫᖅᑐᒥᒃ 
ᐃᓄᖕᒥᑦ ᐃᓕᓴᐃᔨᑖᕈᑎᒃ, ᐃᓕᒍᓐᓇᕐᓂᐊᖅᑐᑦ ᖃᓄᖅ ᐃᓅᒐᓱᐊᕆᐊᒃᓴᖅ 
ᓄᓇᒥ ᑕᒪᓐᓇ ᐱᐅᓂᖅᓴᒻᒪᕆᐅᒐᔭᖅᑐᖅ.  ᐱᖅᑯᓯᑐᖃᒃᑯᑦ ᐃᓅᕐᓯᖅ 
ᐳᐃᒍᖅᑕᐅᒋᐊᖃᓐᖏᒻᒪᑦ.

ᑎᑭᑦᑎᓪᓗᒋᑦ ᐊᕐᕌᒍᑦ 1980s, ᐊᔭᐅᕆᓂᖏᓐᓄᑦ ᐃᒡᓗᓕᖕᒥᐅᑦ 

ᐊᒻᒪ ᐊᓯᖏᑦ ᑕᒪᓐᓇ ᓯᕗᒻᒧᐊᒃᐸᓪᓕᐊᓕᓚᐅᖅᑐᖅ ᐃᓄᖕᓂᑦ 
ᐃᓕᓴᐃᔨᑕᖃᕐᓂᖅᓴᐅᓕᖅᑐᓂ ᐊᒻᒪ ᐃᓕᓴᐃᔩᑦ ᐃᓄᖕᓂᑦ ᐃᑲᔪᖅᑎᖃᓕᖅᑐᑎᒃ 
ᐃᒡᓗᕈᓯᕐᓂ, ᐃᓚᒋᐊᕆᓪᓗᑎᒃ ᖁᑦᓯᖕᓂᖅᓴᓂᒃ ᐃᓕᓐᓂᐊᒐᒃᓴᓂᒃ 
ᑲᑦᓱᕆᐊᖁᓪᓗᒋᑦ ᓄᖅᑲᑐᐃᓐᓇᖃᑦᑕᖅᑐᑦ ᐊᒻᒪ ᑐᔪᕐᒥᕕᓕᖕᓄᑦ ᐃᓕᓐᓂᐊᕐᓂᖅ, 
ᐋᖅᑭᒃᓱᐃᓪᓗᑎᒃ ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᓂᒃ ᐊᒻᒪ 
ᐃᓕᓐᓂᐊᒐᒃᓴᖃᕐᓂᖅᓴᐅᓕᖅᑐᓂ ᐱᓪᓗᒍ ᓄᓇᑐᐃᓐᓇᕐᒦᓐᓂᖅ.  ᑕᒪᒃᑯᐊ 
ᐱᓕᕆᐊᖑᒐᓗᐊᖅᑎᓪᓗᒋᑦ, ᐊᒥᓱᑦ ᐃᓐᓇᒻᒪᕇᑦ ᐃᓱᒪᓚᐅᕐᒪᑦ ᓱᓕ 

ᕕᓕᐊᒻ ᑳᓪᑐᕐ 

ᓂᐅᕕᕐᕕᖕᒥ ᐃᒡᓗᓕᖕᒥ 

ᐅᖃᓕᒫᒐᖃᕐᕕᖕᒥᑦ ᐊᒻᒪ 

ᑐᖅᑯᖅᑕᐅᓯᒪᕝᕕᖕᒥ ᑲᓇᑕᒥ



44 | ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ  
 ᓄᓇᓖᑦ ᖃᓄᐃᓕᖓᓚᐅᕐᓂᖏᑦ 1950-1975



 | 45ᐃᒡᓗᓕᒃ

ᐃᓕᓐᓂᐊᖅᑎᑕᐅᓐᖏᓗᐊᕐᓂᖏᓐᓂᒃ, ᐃᓚᐅᓪᓗᑎᒃ ᖃᔨᒪᔭᐅᒋᐊᓖᑦ 
ᖃᓄᖅ ᐅᒥᐊᓂ ᐊᖁᒋᐊᖃᕐᓂᖅ ᐊᒻᒪ ᓄᓇᐃᑦ ᑕᐃᔭᐅᔾᔪᑎᖏᑦ.  ᓄᐊ 
ᐱᐅᒑᑦᑐᐊᓗᒃ, ᐆᒃᑑᑎᒋᓗᒍ ᐅᖃᐅᔾᔪᐃᓚᐅᖅᑐᖅ ᐊᑲᖅᓴᕋᓂ ᒪᕐᕉᖕᓂᑦ 
ᒪᒃᑯᒃᑑᖕᓂᑦ ᔭᒐᖃᑦᑕᓚᐅᖅᑐᓂᒃ ᒪᕐᕈᐃᖅᑐᑎᒃ ᒥᑦᑎᒪᑕᓕᖕᒨᖅᐸᓪᓕᐊᓪᓗᑎᒃ, 
“ᐅᖃᐅᑎᓚᐅᖅᑕᒃᑲ ᐅᔾᔨᖅᑐᕐᓂᖃᓐᖏᓐᓂᖏᓐᓂᒃ. …ᐅᑭᐅᖏᑎᒍᑦ 
ᖃᐅᔨᒪᓪᓗᐊᓕᕋᓗᐊᕐᒪᑕ ᑭᓯᐊᓂ ᖃᐅᔨᒪᒐᓱᐊᓐᖏᒻᒪᑕ ᑕᒪᒃᑯᓂᖓ.”

ᐃᓕᓐᓂᐊᖁᔨᓂᖅ ᐃᓚᖃᓚᐅᖅᑐᖅ ᐅᓄᖅᓯᒋᐊᒻᒪᕆᒃᑐᑎᒃ ᐃᒡᓗᐃᑦ 
ᐃᒡᓗᓕᖕᒥ ᐊᑯᓐᖓᓐᓂ 1965 ᐊᒻᒪ 1967.  ᐅᓄᖅᑐᒻᒪᕇᑦ ᐃᓄᐃᑦ 
ᐊᔭᐅᖅᑕᐅᔾᔪᑎᖃᓚᐅᖅᑐᑦ ᓄᓇᓕᖕᓂ ᐃᒡᓗᑖᕐᓂᐊᕐᓂᕋᖅᑕᐅᓪᓗᑎᒃ.  
ᓯᑕᒪᐅᔪᖅᑐᑐᐃᓐᓇᐃᑦ ᐃᒡᓗᐃᑦ ᓴᓇᔭᐅᓚᐅᖅᑐᑦ ᐊᕐᕌᒍᐊᓂ 1962-
64; ᐅᖓᑖᓄᑦ 60 ᒪᑭᑎᑕᐅᓚᐅᖅᑐᑦ ᐊᕐᕌᖑᐊᓂ 1965-67.  ᑕᒪᓐᓇ 
ᓴᖅᑭᕝᕕᐅᑳᓪᓚᖕᓂᖅ ᐊᓂᒍᖅᑐᓂ, ᐊᒥᓲᓐᖏᑦᑐᑦ ᐃᓚᒌᑦ ᓄᓇᖃᓚᐅᑦ ᓯᓚᑖᓂ 
ᓄᓇᓖᑦ.

ᑕᒪᓐᓇ ᐱᓕᕆᐊᖑᔪᖅ ᐃᒡᓗᓕᐅᕐᓂᖅ ᐃᒡᓗᓕᖕᒥ ᐃᓚᒋᓚᐅᖅᑕᖓ 
ᐊᖏᓂᖅᓴᐅᑉ ᐱᓕᕆᐊᖑᔫᑉ.  ᐊᕐᕌᒍᐊᓂ 1956, ᑖᒃᑯᐊ ᒐᕙᒪᑐᖃᑯᑦ 
ᐊᖏᕈᑎᖃᓚᐅᖅᑐᑦ ᐃᒡᓗᖃᖅᑎᑦᓯᔾᔪᑎᒃᓴᒥᓂᒃ 1,560 ᓯᒃᑭᑦᑕᑲᓪᓚᐃᑦ ᐃᒡᓗᐃᑦ 
ᐅᑭᐅᖅᑕᖅᑐᒧᑦ.  ᑕᒫᓂ ᐊᕐᕌᒍᒥ 23 ᐃᒡᓗᐃᑦ ᒪᑭᑎᑕᐅᓚᐅᖅᑐᑦ ᐃᒡᓗᓕᖕᒥ, 
ᐊᐅᓚᔾᔭᐃᓪᓗᑎᒃ ᐸᓖᓯᐅᔪᖅ ᐊᑭᕋᖅᑐᖅᑐᓂ ᑐᑭᒧᐊᒍᑎᖏᓐᓂᒃ ᒫᓐᓇ 
ᒐᕙᒪᑐᖃᒃᑯᑦ ᐊᑐᐊᒐᖓᑦᑕ:

ᐅᒃᐱᕈᓱᒃᑲᒪ ᐊᖏᓂᖅᓴ ᐃᓗᐊᓐᖏᔾᔪᑕᐅᔪᖅ, ᑕᒪᒃᑯᐊ ᐊᖓᔪᖅᑳᖑᔪᓄᑦ 
ᓴᖅᑭᑎᑕᐅᓂᐊᖅᑐᑦ ᑕᒫᓂ ᐅᖓᓯᓐᖏᑦᑐᒥ, ᓴᖅᑭᑎᑕᐅᓂᐊᖅᑐᖅ 
ᐃᓄᐃᑦ ᑲᑎᑦᑐᐊᓘᒃᐸᑕ ᓄᓇᓕᐊᓄᑦ ᐃᒡᓗᓕᐅ ᐊᒻᒪ ᓴᓂᕋᔭᐅᑉ, 
ᐱᓗᐊᖅᑐᒥᒃ ᐃᒡᓗᓕᒃ.  ᑕᒪᒃᑯᐊ ᐃᓄᐃᑦ ᑎᓕᐅᖅᑕᐅᖔᖅᑐᒃᓴᐅᔪᑦ 
ᓄᓇᒋᕙᒃᑕᒥᓃᖏᓐᓇᖁᓪᓗᒋᑦ ᑕᐃᒪᓐᓇᒍᓐᓇᖅᐸᑕ.  ᑖᓐᓇ 
ᐱᓕᕆᖃᑎᖃᑦᓯᐊᓂᖅᓴᐅᔪᒪᒃᐸᑦ ᐃᓄᖕᓂᑦ ᐳᓛᕆᐊᖔᖅᐸᒡᓗᓂ 
ᓄᓇᒋᕙᐅᕙᒃᑐᓄᑦ.  ᑕᒪᓐᓇ ᑐᕋᖓᓐᖏᓪᓗᓂ ᐊᖓᔪᖅᑳᑐᐊᖑᓐᖏᑦᑐᓄᑦ, 
ᐃᓄᖕᓂᑦ ᑲᒪᒋᐊᓕᓕᒫᑦ.  ᑕᒪᓐᓇ ᓄᓇᒥᐅᑕᐅᑕᖏᓐᓇᖅᓂᖏᑦ 
ᐃᑲᔫᑎᓂᖅᓴᐅᒐᔭᖅᑐᖅ ᐃᓅᑦᓯᐊᕆᐊᖃᕐᓂᖏᓐᓄᑦ ᐊᒻᒪ ᑮᓇᐅᔭᓕᐅᕐᓗᑎᒃ.

ᑖᑦᓱᒪ ᐃᓱᒪᒋᔭᖓ ᒪᓕᓐᖏᒻᒪᕆᓚᐅᖅᑐᖅ ᒐᕙᒪᒃᑯᑦ ᐋᖅᑭᒐᓱᐊᖅᑕᖏᓐᓂᒃ 

ᒪᑉᐱᒐᐅᑉ ᐊᑭᖔᖓᓂ: 

ᐃᓄᐃᑦ ᓂᐅᕋᐃᔪᑦ 

ᓂᐅᕕᕐᕕᑉ ᓵᖓᓂ, 

ᓯᑎᐱᕆ 1958 

ᐅᖃᓕᒫᒐᖃᕐᕕᖕᒥᑦ ᐊᒻᒪ 

ᑐᖅᑯᖅᑕᐅᓯᒪᕝᕕᖕᒥ ᑲᓇᑕᒥ

ᐸᕐᓇᒡᓗᒋᑦ ᐃᓄᐃᑦ ᐱᕙᓪᓕᐊᑎᑕᓂᒃᓴᖓᓄᑦ ᐅᑭᐅᖅᑕᖅᑐᖅ.  ᐊᓯᖏᑦ 24 
ᐃᒡᓗᐃᑦ ᒪᑭᑎᑕᐅᓚᐅᖅᑐᑦ 1966.  ᐅᒥᐊᕐᔪᐊᒃᑯᑦ ᑎᑭᑎᑕᐅᓪᓗᑎᒃ ᐃᒡᓗᐃᑦ, 
ᐃᓚᖃᓕᓚᐅᖅᑐᑦ ᒐᕙᒪᒃᑯᑦ ᐃᓕᓐᓂᐊᖅᑎᑦᓯᔪᒃᓴᐅᓪᓗᑎᒃ ᐃᓄᖕᓂᑦ ᖃᓄᖅ 
ᐃᓅᕕᖃᓐᓇᕐᓂᖏᓐᓂᒃ  ᐊᒻᒪ ᐊᐅᓚᑦᓯᔪᓐᓇᕐᓂᖏᑦ ᓄᑖᓂᒃ ᐃᒡᓗᓂᒃ ᐊᒻᒪ 
ᐃᓅᒐᓱᐊᕐᓂᕐᒥᑦ ᓄᓇᓕᐅᔪᓂ ᖃᓪᓗᓈᑦ ᐃᓅᔾᔪᓯᖏᓐᓂᒃ.

ᐃᒡᓗᓕᖕᒥᐅᑐᖃᖅ ᐃᓚᐃ ᐊᒫᖅ, ᐃᖅᑲᐅᒪᔪᖅ ᑖᓐᓇ ᒐᕙᒪᒃᑯᓐᓄᑦ 
ᐊᖓᔪᖅᑳᖑᔪᖅ ᓄᓇᓕᒋᕙᒃᑕᖏᓐᓅᖅᑎᓪᓗᒍ ᑐᓂᓯᓂᐊᕐᓂᕋᖅᑐᑎᒃ 
ᐊᑭᖃᓐᖏᑦᑐᓂ ᐃᒡᓗᓂᒃ ᐃᓄᖕᓄᑦ ᓅᑦᑐᓂᒃ ᓄᓇᓕᐅᔪᓄᑦ.  ᐅᖃᖅᑐᓂ 
ᐃᒡᓗᖃᖅᑎᑕᐅᓂᖅ ᐱᔾᔪᑕᐅᓗᐊᓚᐅᕐᓂᖓᓂᒃ ᓅᒍᑕᐅᓪᓗᓂ ᓄᓇᓕᖕᓄᑦ.  
ᓴᖅᑭᑎᑦᓯᓪᓗᑎᒃ ᐃᓚᒌᓄᑦ ᓅᒍᑕᐅᔪᓐᓇᖅᑐᓂᒃ ᐃᒡᓗᓕᖕᒧᑦ ᑕᓐᓇ 
ᐊᖓᔪᖅᑳᖑᔪᖅ ᐅᖃᕋᔪᓚᐅᓐᖏᑦᑐᖅ, ᐅᖃᖃᑦᑕᖏᑦᓯᐊᒻᒪᕆᒃᑐᓂᓗ, ᐅᓂᒃᑳᕐᓗᓂ 

ᐃᒡᓗᓕᖕᒥ ᑐᒃᓯᐊᕐᕕᒃ

ᐅᖃᓕᒫᒐᖃᕐᕕᖕᒥᑦ ᐊᒻᒪ 

ᑐᖅᑯᖅᑕᐅᓯᒪᕝᕕᖕᒥ ᑲᓇᑕᒥ

ᓇᓗᓇᐃᖅᓯᒪᑦᓯᐊᖅᑐᓂᒃ ᐊᑭᖏᑦ ᑭᓲᒐᔭᕐᓂᖏᓐᓂᒃ, ᐃᓕᖅᑯᓯᒃᑯᑦ, ᑮᓇᐅᔭᑎᒍᓪᓗ.  
ᓄᓇᓕᖕᒥᐅᖑᓕᕈᑎᒃ, ᐃᓚᒌᑦ ᐊᑭᓖᒋᐊᖃᖃᑦᑕᓚᐅᖅᑐᑦ ᐊᑐᖅᑐᐊᕈᑎᒥᓂᒃ ᐊᒻᒪ 
ᐅᖅᑰᓴᐅᑎᓄᑦ ᑮᓇᐅᔭᓕᐊᒥᓂᒃ ᐊᒻᒪ ᐃᓄᓕᕆᔨᒃᑯᓐᓂᒃ ᓂᖃᐃᓲᑎᓄᑦ ᐊᒻᒪ 
ᐋᖅᑭᐅᒪᑎᑦᓰᓐᓇᕈᓐᓇᓚᐅᓐᖏᑦᑐᑦ ᐊᑐᖅᑕᐅᒋᐊᓕᖕᓂᑦ ᓲᕐᓗ ᐋᖅᑭᐅᒪᑎᑦᓯᓂᖅ 
ᑭᖑᕚᕇᕋᓴᖕᓂᑦ ᐃᒡᓗᒥ ᐊᑕᐅᓯᕐᒥ ᐊᒻᒪ ᓂᕿᖃᖅᑎᑦᓯᓂᕐᒥᑦ, ᓄᑖᓂ ᐃᒡᓗᓂ.

ᐃᓚᖏᑦ ᐸᓖᓯᒃᑯᑦ ᐱᐅᓴᒻᒪᕆᓚᐅᖅᑐᑦ ᐃᒡᓗᖃᕈᑕᐅᔪᓂᒃ ᐃᒡᓗᓕᖕᒥ, 
ᐱᒋᐊᓕᕋᑖᖅᑎᓪᓗᒍ.  ᐊᕐᕌᒍᑕᒫᖅ ᐅᓂᒃᑳᖏᓐ ᐸᓖᓯᒃᑯᑦ ᐊᕐᕌᒍᐊᓂ 1967, 
ᐃᒡᓗᓕᐅᑉ ᐸᓖᓯᖏᑦ ᐅᖃᓚᐅᖅᑐᑦ ᓄᓇᓕᖕᓂ ᐃᒡᓗᓕᕆᓂᕐᒧᑦ ᑲᑎᒪᔨᕋᓛᑦ 
ᐃᓄᐃᓐᓇᐅᓪᓗᑎᒃ ᐊᒻᒪ ᐃᒡᓗᓄᑦ ᐊᑭᓕᖅᑑᑎᒃᓴᓂᒃ ᐋᖅᑭᒃᓯᓪᓗᑎᒃ 
$2 ᑎᑭᑦᑐᒍ $467 ᑕᖅᑭᑕᒫᑦ, ᒪᓕᒃᑐᒋᑦ ᐊᑭᓖᔪᓐᓇᖅᑐᑦ.  ᐊᕐᕌᒍ 
ᐊᓂᒍᖅᓯᒪᓕᖅᑎᓪᓗᒍ, ᐅᖃᐅᓯᖃᓕᓚᐅᕐᒥᔪᑦ ᐃᓄᒋᐊᓗᐊᕐᓂᖏᓐᓂᒃ ᐃᒡᓗᐃᑦ 
ᐃᓱᒫᓘᑕᐅᓕᖅᐸᓪᓕᐊᓂᖏᓐᓂᒃ ᐃᒡᓗᑭᒃᓴᓗᐊᕐᓂᖅ.

ᐊᕐᕌᒍᐊᓂ 1969, ᐃᓄᓕᕆᔨᑐᖃᒃᑯᑦ ᓱᓕ ᑲᒪᒋᔭᖃᓚᐅᖅᑐᑦ ᓄᓇᓕᖕᓂ 
ᐱᔨᑦᓯᐅᑕᐅᔪᓂᒃ ᓇᒥᑐᐃᓐᓇᖅ ᓄᓇᑦᓯᐊᒥ ᐃᓚᐅᓐᖏᑦᑐᑑᓪᓗᓂ ᔭᓗᓇᐃᕝ ᐊᒻᒪ 
ᑕᒪᓐᓇ ᓴᖑᑕᐅᕙᓪᓕᐊᓕᓚᐅᖅᑐᖅ ᓄᓇᑦᓯᐊᑉ ᒐᕙᒪᖏᓐᓄᑦ ᐊᕐᕌᒍᐊᓂ 1970.  
ᐊᕐᕌᒍᖏᓐᓂ 1960, ᐃᒡᓗᓕᒃ ᐱᔨᑦᓯᖅᑕᐅᓕᓚᐅᖅᑐᖅ ᓇᐃᑦᑐᒥᒃ  ᒪᓂᕋᓐᖏᑦᑐᒥ 
ᒥᑦᑕᕐᕕᒃᑖᖅᑐᑎᒃ ᖃᖓᑕᔫᓚᒧᑦ ᒥᕝᕕᐅᔪᓐᓇᖅᑐᖅ.  ᑕᒪᕐᒥᑲᓴᒃ ᐃᑭᒪᔪᑦ ᐊᒻᒪ 
ᐱᖁᑏᑦ ᐃᒡᓗᓕᖕᒧᑦ ᐊᒡᔭᖅᑕᖃᑦᑕᓚᐅᖅᑐᑦ ᐅᒥᐊᒃᑯᑦ ᐅᕝᕙᓘᓐᓃᑦ ᖃᒧᑎᒃᑯᑦ 
ᓴᓂᕋᔭᒃᑯᑦ, ᐊᑕᒍᑕᐅᓪᓗᓂ ᐊᖏᓂᖅᓴᓄᑦ ᑐᑦᑕᕐᕕᐅᔪᓄᑦ ᓲᕐᓗ ᐃᖃᓗᐃᑦ, 
ᕖᓂᐲᒃ ᐊᒻᒪ ᒪᓐᑐᕆᔮ.  ᐃᓚᐅᓪᓗᑎᒃ ᐊᕐᕌᒍᐊᓂ 1965-67 ᐃᒡᓗᓕᐅᕈᑕᐅᔪᑦ 
ᓴᓇᒍᑕᐅᓚᐅᖅᑐᑦ ᐅᖅᓱᐊᓗᖃᐅᑎᓂᒃ ᐅᖅᓱᐊᓗᒃᑐᖅᑐᓄᑦ ᐅᖅᑰᓴᐅᑎᓄᑦ 
ᐊᖏᕐᕋᕆᔭᐅᔪᓂᒃ ᐊᒻᒪ ᓄᓇᓯᐅᑎᒃᑯᑦ ᐊᒡᔭᖅᑕᕙᒡᓗᑎᒃ ᐅᖅᓱᐊᓗᐃᑦ, ᐃᒪᐃᑦ 
ᐊᒻᒪ ᐊᓯᖏᑦ ᐱᔨᑦᓯᐅᑕᐅᒋᐊᓖᑦ ᐱᕈᖅᐸᓪᓕᐊᔪᒧᑦ ᓄᓇᓕᖕᒧᑦ.  ᐃᒪᐃᑦ 
ᐱᔭᐅᕙᒡᓗᑎᒃ ᑕᓯᕐᓂᒃ ᐃᒡᓗᓕᐅᑉ ᕿᑭᖅᑕᖓᓂ, ᓄᓇᑰᔫᒃᑰᕈᔾᔭᐅᓗᑎᒃ 
ᑯᐊᐸᒃᑯᓐᓄᑦ ᐊᒻᒪ ᐊᒡᔭᖅᑕᐅᓗᑎᒃ ᐊᖏᕐᕋᕆᔭᐅᔪᓄᑦ.  ᑖᒃᑯᐊ ᑯᐊᐸᒃᑯᑦ 
ᑳᓐᑐᕌᒃᑎᑕᐅᓚᐅᕐᒥᔪᑦ ᑲᑎᖅᓱᐃᖃᑦᑕᖅᑐᑎᒃ ᐊᒃᑕᑯᓂᒃ ᐊᒻᒪ ᕿᓪᓚᔪᑭᐊᓂ 
ᖁᒡᕕᖃᕐᕕᕕᓂᕐᓂᒃ” - ᖃᑦᑕᕐᒥᒃ ᐃᒃᓯᕙᐅᑕᓕᖅᓯᒪᔪᓂᒃ ᖁᕐᕕᖃᖃᑦᑕᓚᐅᖅᑐᑦ.

ᐃᓄᓕᕆᔨᑐᖃᒃᑯᑦ ᑎᓕᐅᕆᓚᐅᖅᑐᑦ ᐃᓄᖕᓂᑦ ᐃᓚᐅᖁᓪᓗᒋᑦ ᒐᕙᒃᑯᓐᓄᑦ-
ᐋᖅᑭᒃᑕᐅᓯᒪᔪᓂᒃ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ.  ᑕᒪᓐᓇ ᑲᑎᒪᔨᖃᕐᓂᖅ 
ᓴᖅᑭᔮᖅᑎᑦᓯᔾᔪᑕᐅᓚᐅᕋᓗᐊᖅᑎᓪᓗᒍ ᐊᖅᑯᑕᐅᒐᔭᕐᓂᖓᓂᒃ ᐃᓄᐃᑦ ᓂᐱᖏᑦ 
ᑐᓴᖅᑕᐅᓪᓗᒋᑦ ᑭᓯᐊᓂ ᑕᒪᓐᓇ ᐋᖅᑭᒃᓯᒪᓂᖓ ᐊᒻᒪ ᑭᒡᓕᓕᐅᖅᓯᒪᓂᖏᑦ 

ᑲᑎᒪᔨᕋᓛᑦ ᐊᑑᑎᖃᕈᓐᓇᕐᓂᖏᑦᑕ ᐊᒻᒪ ᒐᕙᒪᒃᑯᑦ ᐊᐅᓚᑦᓯᓂᖃᐃᓐᓇᓚᐅᖅᑐᑦ 
ᐃᓱᒪᓕᐅᕈᑕᐅᔪᓂᒃ ᐱᓪᓗᒋᑦ ᒪᓕᒋᐊᓖᑦ, ᐊᒻᒪ ᑮᓇᐅᔭᖅᑑᑎᒃᓴᑦ.  ᑖᒃᑯᐊ 
ᐃᒡᓗᓕᕆᓂᕐᒧᑦ ᑲᑐᔾᔨᖃᑎᒌᑦ, ᐆᒃᑑᑎᒋᓗᒋᑦ, ᐃᑲᔪᓚᐅᖅᑐᑦ ᐃᒡᓗᒥᐅᖃᑎᒌᑦ 
ᐱᓕᕆᐊᖃᖅᑎᓪᓗᒋᑦ ᒐᕙᒪᒃᑯᓐᓂᒃ, ᐅᖃᐅᔾᔨᒋᐊᖅᑎᐅᕙᒃᑐᑎᒃ ᐱᓪᓗᒋᑦ 
ᐃᓕᓐᓂᐊᕈᑎᒃᓴᑦ ᐃᓄᖕᓄᑦ ᓄᑖᓂᒃ ᐃᒡᓗᖃᕆᐅᖅᑐᓄᑦ ᕿᔫᓪᓗᑎᒃ ᐊᒻᒪ 
ᐊᕕᒃᑐᖅᓯᒪᓂᐅᔪᒥ ᑲᑎᒪᕕᒡᔪᐊᕐᓂᖃᖅᑐᑎᒃ ᑕᐃᔭᐅᔪᖅ “ᐃᓕᓐᓂᐊᖅᑎᑦᓯᓂᖅ 
ᐃᒡᓗᓂᒃ ᐊᑐᖅᑐᓂᒃ ᐊᒻᒪ ᐋᖅᑭᐅᒪᑎᑦᓯᓂᕐᒥᑦ.” ᑕᐃᒫᑦᓴᐃᓐᓇᖅ, “ᐃᓄᐃᑦ 
ᑲᑎᒪᔨᖏᑦ” ᐅᖃᐅᔾᔨᒋᐊᕆᕙᒃᑐᑎᒃ ᐊᖓᔪᖅᑳᕆᔭᐅᔪᒧᑦ ᐱᓪᓗᒋᑦ 
ᑭᓱᐃᑦ ᐊᒃᑐᐃᔪᑦ ᐃᓄᖕᓂᑦ ᓄᓇᓕᐅᔪᓂ.  ᐅᖃᐅᔾᔨᒋᐊᖅᑎᐅᓚᐅᕐᒥᔪᑦ 
ᓯᕗᓪᓕᐅᔾᔭᐅᔪᒃᓴᓂᒃ ᓄᓇᓕᐅᔪᓂ ᐱᐅᓯᕚᓪᓕᕈᑎᒃᓴᓂᒃ ᐊᑐᕐᓗᑎᒃ “ᓄᓇᓕᖕᓂ 
ᐱᕙᓪᓕᐊᑎᑦᓯᓂᕐᒧᑦ ᑮᓇᐅᔭᑦ.” 

ᐊᕐᕌᒍᖏᓐᓂ 1960s,  ᒐᕙᒪᒃᑯᑦ ᐅᓄᖅᓯᒋᐊᕆᓚᐅᖅᑐᑦ 
ᐋᓐᓂᐊᖅᑐᓕᕆᔾᔪᑕᐅᔪᓂᒃ ᐃᒡᓗᓕᖕᒥ. ᑕᒪᑐᒪ ᑐᖔᒍᑦ, ᐅᒃᐱᖅᑐᓕᕆᔩᑦ 
ᐊᒻᒪ ᓂᐅᕕᖅᑎᒃᑯᑦ ᐃᓛᓐᓂ ᐃᓗᐊᖅᓴᐃᕙᓚᐅᖅᑐᑦ ᐋᓐᓂᖅᓯᒪᔪᓂᒃ, 
ᐋᓐᓂᐊᖅᑐᓂᓪᓘᓐᓂᑦ.  ᐋᓐᓂᐊᖅᓯᐅᑎᒻᒪᕆᐅᔪᑦ ᑕᒫᓂ ᐊᕕᒃᑐᖅᓯᒪᓂᐅᔪᒥ 
ᐱᓕᕆᑎᑕᐅᓚᐅᖅᑐᑦ ᓈᓚᒡᕕᖕᓂ ᓴᓂᕋᔭᖕᒥ ᐊᕐᕌᒍᐊᓂ 1956.  
ᐋᓐᓂᐊᕐᕕᕋᓛᒥᒃ ᐋᖅᑭᒃᓯᔪᖃᓚᐅᖅᑐᑦ ᐃᒡᓗᓕᖕᒥ ᐊᕐᕌᖑᐊᓂ 1964, 
ᐃᓇᖏᖅᑕᐅᓕᕆᓪᓗᓂ ᐊᕐᕌᒎᒃ ᒪᕐᕉᒃ ᐊᓂᒍᕐᒪᑎᒃ ᐋᓐᓂᐊᕐᕕᖕᒧᑦ, 
ᐃᖅᑲᓇᐅᔭᖅᑎᖃᖅᑐᑎᒃ ᒪᕐᕉᖕᓂᑦ ᐋᓐᓂᐊᓯᐅᖅᑏᖕᓂᑦ.  ᕿᑎᖏᓐᓂ 
ᐊᕐᕌᒍᑦ 1960, ᐃᓕᓐᓂᐊᖅᑎᑕᐅᓕᓚᐅᕐᒥᔪᑦ ᐋᓐᓂᐊᓯᐅᖅᑎᓄᑦ ᐃᑲᔪᖅᑎᓂ 
ᐊᒻᒪ ᐱᓕᕆᔨᒃᓴᓂᒃ ᑰᒡᔪᐊᕌᓗᖕᒥ, ᑖᒃᑯᐊ ᐋᓐᓂᐊᓯᐅᖅᑏᑦ ᐃᒡᓗᓕᖕᒥ 
ᐃᓕᓐᓂᐊᖅᑎᑦᓯᖃᑦᑕᓚᐅᕐᒥᔪᖅ ᓂᕕᐊᖅᓯᐊᓂᒃ ᓄᓇᓕᐅᔪᓂ.

ᑭᖑᓪᓕᖅᐹᖑᖃᑕᐅᓚᐅᖅᑐᑦ ᐊᐅᓚᑦᓯᓪᓗᑎᒃ ᑎᒥᐅᔪᑦ ᓇᖕᒥᓂᖅ 
ᐋᖅᑭᒃᓯᓪᓗᑎᒃ ᐃᒡᓗᓕᖕᒥ ᐸᓖᓯᒃᑯᑦ.  ᑎᑭᒐᓱᐊᕐᓂᖓᓂ 1964, ᐸᓖᓯᒃᑯᑦ 
ᐳᓛᕆᐊᖃᑦᑕᓚᐅᖅᑐᑦ ᐊᒥᑦᑐᕐᒧᑦ ᐊᕐᕌᒍ ᐊᑕᐅᓯᐊᖅᑐᒍ ᒥᑦᑎᒪᑕᓕᖕᒥᑦ.  
ᐊᕐᕌᒍᐊᓂ 1960, to ask,  “ᐅᓄᖅᓯᕚᓪᓕᕐᓂᖏᑦ ᐊᕕᒃᑐᑦᓯᒪᓂᐅᔫᑉ ᐃᓄᖏᑦ 
ᑕᒫᓂ 500, ᐊᐅᓚᔾᔭᒍᑕᐃᐅᓚᐅᖅᑐᖅ ᐊᖓᔪᖅᑳᒧᑦ ᐋᑐᕚᒥ ᐊᐱᕆᓪᓗᓂ, 
“ᖃᓄᖅ ᐊᕐᕌᒍᕋᓴᕐᓂ ᐃᒡᓗᓕᖕᒦᓐᓂᖏᓚᒍᑦ?”  ᐅᖃᕆᐊᒃᑲᓐᓂᖅᑐᓂ “ᑖᓐᓇ 
ᐃᓚᒋᔭᐅᔪᖅ ᐊᖏᓂᖅᐹᖑᖃᑕᐅᔪᓄᑦ ᓄᓇᓕᖕᓄᑦ ᐅᑭᐅᖅᑕᖅᑐᒥ ᐊᒻᒪ 
ᑕᐃᑲᓃᑎᑦᓯᖏᒃᑯᑦ ᐊᖑᒻᒥᑦ, ᓱᖕᒪᑦ ᓄᓇᓕᕋᓛᓂᖅᓴᓃᑎᑦᓯᕕᑕ?”  ᐸᓖᓯᒃᑯᑦ 
ᒪᑐᐃᖅᓯᓚᐅᖅᑐᑦ ᐸᓖᓯᖃᕐᕕᖕᒥᑦ ᓄᕕᒻᐸ 1964. 

ᑕᒫᓂ, ᐱᕈᖅᐸᓪᓕᐊᓂᖏᑦ ᐃᓄᓕᕆᔨᑐᖃᒃᑯᑦ ᐃᑦᑲᓇᐃᔭᖅᑎᖏᑦᑕ, ᑖᒃᑯᐊ 
ᐸᓖᓯᒃᑯᑦ ᓴᖑᓚᐅᖅᑐᑦ ᐱᓕᕆᐊᕆᕙᓚᐅᖅᑕᒥᓂᒃ ᖃᐅᔨᓴᖅᑐᑎᒃ ᐃᓄᐃᑦ 
ᖃᓄᐃᓐᖏᒃᑲᓗᐊᕐᒪᖔᑕ ᓄᓇᓂ, ᐸᓖᓯᐅᔾᔪᑎᖃᓕᖅᑐᑎᒃ ᐅᓪᓗᒥᒨᖓᔪᓂᒃ.  
ᐱᕋᔭᖕᓂᖅ ᐊᑲᐅᓐᖏᓕᐅᕈᑕᐅᓚᐅᓐᖏᑦᑐᖅ ᐊᕐᕌᒍᖏᓐᓂ 1960, 
ᐊᕐᕌᒍᑕᒫᖅᓯᐅᑎᖏᑎᒍᑦ ᐸᓖᓯᒃᑯᒃ ᐅᓂᒃᑳᖏᑦᑕ ᓇᓗᓇᐃᖅᓯᒪᖅᓯᐊᓚᐅᖅᑐᖅ, 
ᑕᒪᓐᓇ ᐋᖓᔮᖃᑦᑕᕐᓂᖅ ᐃᓱᒫᓘᑕᐅᓂᖓᓂᒃ ᓄᓇᓕᖕᓂ.. ᖃᖓᑕᔫᑦ 
ᐃᖃᓗᖕᓃᓐᖔᖅᑐᑦ ᐊᒻᒪ ᓴᓂᕋᔭᖕᒨᕐᓂᐅᕙᒃᑐᑦ ᐃᒥᐊᓗᒃᑖᕕᐅᔪᓐᓇᓚᐅᕐᒪᑕ ᐊᒻᒪ 
ᐊᒥᓱᑦ ᐃᓄᐃᑦ ᖃᐅᔨᒪᓪᓗᑎᒃ ᐊᖏᕐᕋᒥ ᐃᒥᐊᓗᓕᐅᕆᐊᒃᓴᖅ.

ᐃᒡᓗᓕᖕᒥᐅᑦ ᖃᓄᐃᓕᐅᕆᐊᕈᑎᖃᓚᐅᖅᑐᑦ ᐋᖓᔮᖃᑦᑕᕐᓂᕐᒥᑦ.  
ᐊᕐᕌᒍᐊᓂ 1967, ᐃᓄᐃᑦ ᓄᓇᓖᑦ ᑲᑎᒪᔨᖏᑦ ᑲᑎᑦᑐᑎᒃ ᐊᒻᒪ ᐋᖅᑭᒃᓯᓚᐅᖅᑐᑦ 
ᖃᐅᔨᒃᑲᐃᔾᔪᑎᓂᒃ, ᐃᒡᓗᓄᑦ ᕿᓈᔭᖃᑦᑕᕐᓂᐊᕐᓂᕐᒥᓂᒃ ᐃᒥᐊᓗᒃᑕᖃᕐᒪᖔᑕ 

ᐃᓄᐃᑦ ᑲᑎᒃᑐᑦ ᑕᐃᑲᓂ 

ᐃᒡᓗᓕᖕᒥ, ᒪᐃ 1965

ᐅᖃᓕᒫᒐᖃᕐᕕᖕᒥᑦ ᐊᒻᒪ 

ᑐᖅᑯᖅᑕᐅᓯᒪᕝᕕᖕᒥ ᑲᓇᑕᒥ

ᐊᑐᓂ ᐃᒡᓗᐃᑦ ᐃᒡᓗᓕᖕᒥ.  ᑖᒃᑯᐊ ᐸᓖᓯᒃᑯᑦ, ᐊᑐᖅᑐᑎᖅᑲᐃ ᐱᔨᑦᓯᖅᑎᒥᓂᒃ 
ᐃᓄᖕᒥᒃ ᐅᕝᕙᓘᓐᓃᑦ ᐃᒃᓯᕋᕐᔪᐊᖅ (ᑲᑎᒪᔨᐅᖃᑕᐅᓪᓗᓂ ᑭᓯᐊᓂ 
ᖃᐃᖁᔭᐅᓯᒪᓚᐅᓐᖏᑦᑐᖅ ᑲᑎᒪᔪᓄᑦ), ᐃᓄᒃᑎᑑᓕᓚᐅᖅᑕᖓ ᖃᐅᔨᒃᑲᐃᔾᔪᑎ 
ᐊᕐᕌᒍᑕᒫᖅᓯᐅᑎᖏᓐᓂ ᐸᓖᓯᒃᑯᑦ ᐅᓂᒃᑳᖏᑦᑕ.  ᑖᑦᓱᒪ ᐃᓗᓕᕆᓗᐊᓚᐅᖅᑕᖓ 
ᖃᐅᔨᒃᑲᐃᔾᔪᑎᐅᑉ ᐅᖃᖅᓯᒪᔪᖅ: 

ᐃᓱᒫᓘᑎᖃᑦᓯᐊᕋᑦᑕ ᖃᓄᐃᓕᐅᕆᐊᕈᑎᖃᕐᓗᑕ 
ᖁᐊᖅᑐᖃᓚᐅᓐᖏᓐᓂᖓᓂ, ᑐᖁᔪᖃᓚᐅᓐᖏᓐᓂᖓᓂᓘᓐᓃᑦ ᐅᕝᕙᓘᓐᓃᑦ 
ᐃᓄᐊᖅᑕᐅᔪᖃᓚᐅᓐᖏᓐᓂᖓᓂ ᐋᖓᔮᕐᓗᑎᒃ ᓂᓐᖓᐅᑎᔪᓄᑦ.  
ᑐᓴᖅᓯᒪᓕᕋᑦᑕ ᖃᓄᐃᓕᐅᕈᑕᐅᖃᑦᑕᖅᑐᓂᒃ ᐃᖃᓗᖕᓂ ᐱᔾᔪᑎᒋᓪᓗᒍ 
ᐃᒥᐊᓗᒃ.  ᐊᐅᓚᑦᑎᒋᐊᖃᕋᑦᑕ ᐃᒥᐊᓗᖕᓂᑦ ᐃᒡᓗᓕᖕᒥ ᐊᒻᒪ ᓴᓂᕋᔭᖕᒥ 
ᓄᓇᓕᕗᑦ, ᐃᖃᓗᒃᑎᑑᓕᓚᐅᓐᖏᓐᓂᖓᓂ.

ᑖᓐᓇ ᖃᐅᔨᒃᑲᐃᔾᔪᑎ ᐊᐱᕆᓚᐅᖅᑐᖅ ᐃᓄᖕᓂᑦ ᐋᖓᔮᖃᑦᑕᖁᔨᒐᑎᒃ 
ᐊᒻᒪ ᐃᒥᐊᓗᖕᓂᑦ ᑕᑯᒃᓴᐅᑎᑦᑎᖃᑦᑕᖁᔨᒐᑎᒃ.  ᑕᑯᒃᓴᐅᑎᑦᑎᓚᐅᖅᑐᑦ ᑲᑎᒪᔨᑦ 
ᖃᐅᔨᒪᓂᕐᒥᓂᒃ ᐃᒥᐊᓗᒃᑐᖃᕈᒪᓂᐊᓂᖓᓂᒃ ᐅᖃᖅᑐᑎᒃ:

ᖃᐅᔨᒪᒐᑦᑕ ᐃᒥᐊᓗᒃᑕᖃᐃᓐᓇᕐᓂᐊᓕᖅᑐᖅ ᐊᑐᖅᑕᐅᖕᒪᑦ ᓄᓇᕐᔪᐊᓂ ᐊᒻᒪ 
ᓄᖅᑲᖅᑎᑕᒃᓴᐅᒐᔭᕋᓂ ᐃᒥᖅᑕᐅᓂᖓ.  ᐊᒥᓲᖕᒪᑕ ᖃᓪᓗᓈᑦ, ᐃᓄᐃᓪᓗ 
ᖃᐅᔨᒪᑦᔪᑦ ᐃᒥᖅᓯᐊᕈᓐᓇᕐᓂᕐᒥᑦ.  ᖃᐅᔨᒪᔪᐃᓐᓇᐅᒐᑦᑕ ᑭᓇᑐᐃᓐᓇᖅ 
ᐋᖓᔾᔭᒍᓐᓇᕐᒪᑦ ᐱᒍᒪᒍᓂ, ᑭᓯᐊᓂ ᐅᕙᒍᑦ, ᓄᓇᓕᑦᓯ ᑲᒪᔨᖏᑦ ᑎᓕᐅᕆᕗᑦ 
ᐃᓕᖕᓂᑦ, ᐋᖓᔮᖅᑐᖃᖃᑦᑕᖁᓇᒍ ᐃᒡᓗᓕᖕᒥ.

ᑖᒃᑯᐊ ᑲᑎᒪᔩᑦ ᐋᖅᑭᒃᓯᓪᓗᑎᒃ ᒪᓕᒐᐅᓂᐊᖅᑐᓂᒃ ᐃᒥᐊᓗᖃᑦᑕᕐᓂᕐᒧᑦ 
ᐊᒻᒪ ᐃᓂᖅᑎᕆᓪᓗᑎᒃ, “ᑭᓇᑐᐃᓐᓇᖅ ᓱᕋᐃᒃᐸᑦ ᒪᓕᒐᑦᑎᓐᓂᒃ ᐅᕝᕙᓘᓐᓂᑦ 
ᐅᖃᐅᓯᐅᒃᐸᑦ, ᓯᕗᕌᓐᓅᖁᔭᐅᓂᐊᖅᑐᑦ ᑲᑎᒪᔨᑦ ᐊᒻᒪ ᐅᖃᐅᓯᕆᓗᒋᑦ 
ᐸᓯᔭᐅᔾᔪᑎᖏᑦ ᐱᑦᓯᐊᖏᓐᓂᕋᕈᑕᐅᔪᑦ.”

ᑖᒃᑯᐊ ᐸᓖᓯᒃᑯᑦ ᐅᖃᖅᑳᓚᐅᖅᑐᑦ ᑖᒃᑯᐊ ᓄᓇᓖᑦ ᑲᑎᒪᔨᖏᑦ 
ᐊᑑᑎᖃᖅᑐᒥᒃ ᐱᓕᕆᔾᔪᑎᖃᕐᓂᖏᓐᓂᒃ ᐃᓄᖕᓄᑦ ᐋᖓᔮᖃᑦᑕᖅᑐᓄᑦ 
ᐊᒻᒪ ᐱᑦᓯᐊᖏᖃᑦᑕᖅᑐᓄᑦ. “ᒪᓐᓇᒧᑦ ᑕᒪᓐᓇ ᓯᕗᒻᒧᐊᑦᓯᐊᖅᑑᔮᖅᑐᖅ, 

ᓴᖅᑭᒃᑲᓐᓂᖅᑐᖃᖃᑦᑕᖏᑦᑐᖅ.”  ᐊᖓᔪᖅᑕᐅᑏᑦ ᐋᑐᕚᒥ ᐱᐅᔪᒥᒃ 
ᖃᐅᔨᓚᐅᖅᑐᑦ ᓄᓇᓖᑦ ᑲᑎᒪᔨᖏᑦᑕ ᐊᑐᖅᑕᖏᓐᓂᒃ ᑭᓯᐊᓂ ᐸᒡᕕᓴᒍᑕᐅᓂᖓ 
ᐃᒥᐊᓗᐃᑦ ᑲᔪᓯᓯᒪᓚᐅᖅᑐᖅ ᐃᓱᒫᓘᑕᐅᖏᓐᓇᖅᑐᓂ ᓄᓇᓕᖕᓄᑦ ᐊᒻᒪ 
ᐸᓖᓯᒃᑯᓐᓄᑦ.  ᐊᕐᕌᒍᐊᓂ 1970, ᓱᐴᖅᑐᒐᐃᑦ ᐋᖓᔮᕐᓇᖅᑐᑦ ᐃᓯᓕᓚᐅᕆᕗᑦ 
ᓄᓇᓕᖕᓄᑦ ᐃᖅᑲᓇᐃᔭᖅᑎᖏᑎᒍᑦ ᓈᓚᒃᑎᒃᑯᑦ, ᑲᒪᓐᓇᓗ ᐃᓚᒋᐊᕈᑕᐅᓪᓗᓂ 
ᐊᒃᓱᕈᕈᑕᐅᔪᓄᑦ ᐋᖓᔮᕐᓇᖅᑐᓄᑦ.  ᐊᑕᐅᓯᖅ ᐃᓄᒃ ᐅᓂᒃᑳᓚᐅᖅᑐᑦ 
ᑭᒡᓕᓯᓂᐊᖅᑎᓂ ᐅᖃᓚᐅᖅᑐᖅ ᑕᒪᒃᑯᐊ ᐋᖓᔮᕐᓇᖅᑐᑦ ᐊᒻᒪ ᐃᒥᐊᓗᐃᑦ 
ᓂᐅᕕᐊᕆᔭᐅᔪᓐᓇᓚᐅᖅᑐᑦ ᖃᓂᒃᓴᖅᑐᓄᑦ ᑕᒪᒃᑯᓄᖓ ᓈᓚᒡᕕᖕᓄᑦ.

ᓄᓇᓕᖕᓂ ᐃᓅᓯᖃᖅᐸᓪᓕᐊᓂᖅ

ᐊᕐᕌᒍᐊᓂ 1966, ᓯᑕᒪᐅᔪᖅᑐᑦ 8 ᐊᓯᖏᑦ ᑲᑐᔾᔨᖃᑎᒌᖑᔪᑦ 
ᐃᒡᓗᓕᖕᒦᓚᐅᖅᑐᑦ - ᒪᕐᕉᒃ ᑐᒃᓯᐊᕐᕖᒃ, ᒪᕐᕉᒃ ᓂᐅᕕᕐᕖᒃ, ᒪᕐᕉᒃ ᐅᕕᒃᑲᕐᓄᑦ 
ᑲᑐᔾᔨᖃᑎᒌᑦ, ᓄᓇᓕᖕᓂ ᑲᑐᔾᔨᖃᑎᒌᑦ ᐊᒻᒪ ᒥᑭᔪᖅ ᑐᓴᒐᒃᓴᓕᕆᔩᑦ.  
ᖃᓪᓗᓈᑦ ᓴᖅᑭᑎᑕᐃᓐᓇᕆᓚᐅᖅᑕᖏᑦ ᑕᒪᒃᑯᐊᕌᓗᐃᑦ ᑭᓯᐊᓂ ᐃᓄᐃᑦ 
ᐃᓚᐅᓂᖅᓴᐅᒍᒪᓕᓚᐅᖅᑐᑦ ᑕᒪᒃᑯᓄᖓ.  ᖃᐅᔨᓴᖅᑎᐅᑉ, ᑯᕉ, ᑐᓗᒐᖅ 
ᐃᓱᒪᖓᒍᑦ, ᓯᑕᒪᑦ ᑎᒥᐅᔪᑦ ᑕᑯᒃᓴᐅᓗᐊᓚᐅᖅᑐᑦ ᐊᐅᓚᑦᓯᓂᖏᑦ ᐊᒻᒪ 
ᐸᕐᓇᐃᓂᖏᑦ ᐃᒡᓗᓕᖕᒥᐅᓂᒃ ᐊᓯᔾᔨᓂᒃᓴᒧᑦ - ᓂᐅᕕᖅᑎᒃᑯᑦ HBC, ᐃᒡᓗᓕᐅᑉ 
ᑯᐊᐸᖓ ᐊᒻᒪ ᒪᕐᕉᒃ ᑐᒃᓯᐊᕐᕕᐅᔫᒃ.  ᐃᓱᒪᖓᑎᒍᑦ, ᐃᓄᐃᑦ ᓯᕗᓕᖅᑎᐅᓂᖏᑦ 
ᐊᖏᓂᖅᐹᖑᓚᐅᖅᑐᖅ ᐊᔪᕿᖅᑐᐃᔨᒃᑯᑦ ᑐᒃᓯᐊᕐᕕᖓᓐᓂ, ᑐᒡᓕᖃᖅᑐᑎᒃ 
ᑯᐊᐸᒃᑯᓐᓂᒃ.  ᕼᐋᒻᓕᕈᑎᓪᓗᒋᑦ, ᐃᓄᐃᑦ ᐃᓚᐅᓂᖃᒻᒪᕆᓕᓚᐅᖅᑐᑦ 
ᐊᐅᓚᑦᓯᖃᑕᐅᓪᓗᑎᒃ ᓄᓇᓕᖕᓂ ᐱᔪᓐᓇᖅᑎᑕᐅᔪᓂᒃ ᒪᓕᒐᑎᒍᑦ.

ᑖᒃᑯᐊ ᓂᐅᕕᖅᑎᒃᑯᑦ ᑎᑭᓚᐅᖅᓯᒪᔪᑦ ᑕᐃᑲᓃᖏᓐᓇᓕᖅᑐᑎᒃ 
ᐃᒡᓗᓕᖕᒧᑦ 1947, ᑕᒪᒃᑯ ᐃᓄᐃᑦ ᓂᐅᕕᕈᓐᓇᕐᓂᖏᑦ ᖁᒡᕙᕆᐊᖅᑕᐅᑎᓪᓗᒋᑦ 
ᓱᕈᓯᖅᓯᐅᑎᓄᑦ  (ᑲᓇᑕᓕᒫᒥ ᐃᓅᓯᕐᓄᑦ ᐃᑲᔫᑕᐅᔪᑦ ᒐᕙᒪᑐᖃᒃᑯᓐᓂᒃ) 
ᑭᓯᐊᓂᑦᑕᐅᖅ ᐊᒦᑦ ᐊᑭᖏᑦ ᑲᑕᓕᓚᐅᖅᑐᑦ.  ᑖᒃᑯᐊ ᓂᐅᕕᖅᑎᒃᑯᑦ 
ᐊᖏᓂᖅᐹᖑᓚᐅᖅᑐᑦ, ᑮᓇᐅᔭᓕᐅᖅᑎᐅᒐᓱᐊᖅᑐᑎᒃ ᑲᓇᓐᓇᖓᓂ 
ᐅᑭᐅᖅᑕᖅᑑᑉ ᑲᓇᓐᓇᖓᓂ, ᓱᓕ ᐃᓄᐃᑦ ᓄᓇᒥᐅᑕᐅᑎᓪᓗᒋᑦ ᐊᒻᒪ 
ᑕᐅᖅᓰᖃᑎᖃᐃᓐᓇᓚᐅᖅᑐᑦ ᐊᒻᒪ ᓂᐅᕕᕐᕕᖃᖅᑐᑎᒃ ᑕᒪᐅᖓ ᐊᕐᕌᒍᖏᓐᓄᑦ 
1970.  ᐃᓚᖏᑦ ᐃᓄᐃᑦ ᐃᖅᑲᓇᐃᔭᖅᑐᑦ ᓂᐅᕕᖅᑎᒃᑯᓐᓄᑦ ᓂᐅᕕᖅᑎᐅᓪᓗᑎᒃ 

ᐅᕝᕙᓘᓐᓃᑦ ᓴᓇᔨᑐᐃᓐᓇᐅᓪᓗᑎᒃ ᑭᓯᐊᓂ ᐅᖓᓯᒌᖕᓂᖏᑦ ᐃᓄᐃᑦ ᐊᒻᒪ 
ᓂᐅᕕᖅᑎᒃᑯᑦ ᐊᖏᔪᒻᒪᕆᐅᓚᐅᖅᑐᖅ, ᔭᐃᒻᔅ ᐊᕐᕚᕐᓗᒃ ᑕᑯᓚᐅᖅᑐᖅ 
ᒪᒃᑯᒃᑐᒻᒪᕆᖕᒥᑦ ᐃᓄᖕᒥᑦ, ᐅᓪᓗᒥᒫᖅ ᐃᖏᕐᕋᔪᕕᓂᕐᒥᑦ ᓂᐅᕕᕐᕕᓕᐊᖅᑐᓂᒃ 
ᐱᒋᐊᓕᖅᑎᓪᓗᒋᑦ ᐊᕐᕌᒍᑦ 1960, ᑏᑖᕆᐊᖅᑐᖅᑐᖅ, ᑐᐹᑭ ᐊᒻᒪ ᓱᑲᕐᒥᑦ 
ᐊᑭᓕᒃᓴᒧᑦ ᑭᒡᒐᖅᑐᖅᑐᓂᐅᒃ ᐋᓐᓂᐊᖅᑐᒻᒪᕆᒃ ᐊᑖᑕᓂ. ᑖᓐᓇ ᓂᐅᕕᖅᑎᒃᑯᑦ 
ᐊᖓᔪᖅᑳᖓᑦ ᑐᓂᓯᓪᓗᓂ ᐴᒃᓴᒥᒃ ᑎᑎᖅᑯᓄᑦ ᑕᑯᔭᖓ ᐊᕐᕚᕐᓘᑉ ᐃᓗᓕᓕ 
ᑏᑯᓗᖕᓂᑦ ᐊᑕᐅᓯᕐᒥ ᐊᒻᒪ ᓯᒡᒐᓕᐊᕕᓃᑦ ᐱᖃᑖᓂ.  ᐊᕐᕚᕐᓗᒃ ᑎᑎᕋᓚᐅᖅᑐᖅ 
ᑕᒪᓐᓇ ᐃᓅᓯᕐᒥᓄᑦ ᓴᖑᒋᐊᕈᑎᒋᓚᐅᕐᓂᕐᒥᓂᐅᒃ.”  ᐃᓕᓐᓂᐊᒃᑲᓐᓂᕈᒪᓕᖅᑐᑦ 
ᐅᖃᐅᓯᖃᕈᓐᓇᕈᒪᓪᓗᓂ ᐱᓯᐊᖅᓯᒪᓐᖏᓗᐊᕐᓂᖏᓐᓄᑦ ᐊᖓᔪᖅᑲᐅᑎᐅᔪᑦ, 
ᐱᓗᐊᖅᑐᒥ ᓂᐅᕕᖅᑎᒃᑯᑦ.  ᐊᕐᕌᒍᐊᓂ 1966, ᑕᒪᒃᑯᐊ ᐊᑭᑭᓕᕋᓗᐊᖅᑎᓪᓗᒋᑦ 
ᑎᕆᒐᓂᐊᑦ ᐊᒻᒪ ᕿᓰᑦ ᐊᑭᖏᑦ, ᑕᒫᓂ ᐊᕝᕙᑉ ᐊᕙᖓᓃᑦᑐᑦ ᓱᓕ 
ᑮᓇᐅᔭᓕᐅᕈᑎᖃᓚᐅᖅᑐᑦ ᐊᒥᕐᓄᑦ.  ᑕᒪᒃᑯᓇᓐᖓᑦ ᑮᓇᐅᔭᓕᐊᓂᒃ 
ᐊᒻᒪ ᐊᖏᔪᓂᒃ ᒐᕙᒪᒃᑯᓐᓂᒃ ᑮᓇᐅᔭᓕᐅᕐᓂᖅ ᐊᒻᒪ ᓂᖃᐃᓲᓯᐊᕕᓃᑦ 
ᐊᓂᖃᑦᑕᓚᐅᖅᑐᑦ ᑕᒫᓐᖓᑦ ᐊᕕᒃᑐᖅᓯᒪᓂᐅᔪᒥᒃ ᓂᐅᕕᕈᑎᕕᓃᑦ 
ᓂᐅᕕᖅᑎᒃᑯᓐᓂᒃ.

ᑖᓐᓇ ᐃᒡᓗᓕᐅᑉ ᑯᐊᐸᖓ ᐋᖅᑭᒃᑕᐅᓚᐅᖅᑐᖅ 1963 ᐃᓚᒋᓪᓗᓂᐅᒃ 
ᒐᕙᒪᑐᖃᒃᑯᑦ ᐃᓚᐅᑎᑦᓯᒐᓱᐊᕐᓂᖏᓐᓄᑦ ᐃᓄᖕᓂᑦ ᑮᓇᐅᔭᓕᐅᕈᑕᐅᔪᓂ.  
ᐃᒃᓯᕋᕐᔪᐊᖅ ᐳᐊᓐᓃᐃ, ᓄᓇᓕᖕᒥᐅᑕᖅ ᐊᕐᕌᒍᕋᓴᕐᔪᐊᓂᒃ, ᐃᑲᔪᓚᐅᖅᑐᖅ 
ᑯᐊᐸᒃᑯᓐᓂᒃ.  ᑕᐃᒪᐃᒻᒪᑦ, ᐃᓚᐅᔾᔪᑎᓖᑦ ᐱᔭᐅᓗᐊᓚᐅᖅᑐᑦ 
ᐃᒃᓯᕋᕐᔪᐊᓃᓐᖔᖅᑐᓂᒃ ᓄᓇᓕᖕᓂ.  ᑯᐊᐸᒃᑯᑦ ᐋᖅᑭᒃᑕᐅᒋᐊᓐᖓᓚᐅᖅᑐᖅ 
ᐊᒥᐊᒃᑯᕕᓂᖏᓐᓄᑦ ᓈᓚᒃᑎᒃᑯᑦ ᐃᒡᓗᒃᓴᒥᓂᖏᑦ ᐊᐅᓪᓚᖅᑎᑕᐅᓚᐅᖅᓯᒪᔪᑦ 
ᑕᐃᑯᖓ Rowley Island ᕿᑭᖅᑖᓄᑦ.  ᐊᕐᕌᒍᐊᓂ 1965, ᑯᐊᐸᒃᑯᑦ ᐊᒻᒪ 
ᓂᐅᕕᕐᕕᖓᑦ ᐃᑭᓚᐅᖅᑐᖅ, ᑭᓯᐊᓂ ᕿᓚᒥᒃᑯᑦ ᓴᓇᔭᐅᓕᓚᐅᕐᒥᔪᖅ.  
ᑎᑭᑦᑎᓪᓗᒍ ᐊᕐᕌᒍ 1970, ᑮᓇᐅᔭᓕᐊᖏᑦ ᓇᑭᑐᐃᓐᓈᖔᓚᐅᖅᑐᑦ;  ᐅᒥᐊᒃᑯᑦ 
ᐊᖁᑎᖃᖅᑎᑦᓯᓪᓗᑎᒃ, ᒪᑭᑎᑦᓯᓪᓗᑎᒃ ᐃᒡᓗᒃᓴᓂᒃ, ᓄᓇᓕᖕᓄᑦ ᐱᔨᑦᓯᕋᐅᑎᓂᒃ 
ᑲᒪᓂᖅ, ᐅᒥᐊᓂᒃ ᐊᑐᖅᑐᐊᖅᑎᑦᓯᓂᖅ ᐊᒻᒪ ᐊᐅᓪᓛᕈᔾᔨᓯᒪᖃᑦᑕᕐᓂᖅ, 
ᐊᐅᓚᑦᑐᒍᓗ ᑎᑎᖅᑲᕐᓂᐊᕐᕕᒃ, ᓂᐅᕕᕐᕕᒃ ᐊᒻᒪ ᓂᐅᕐᕈᑕᐅᓂᖏᑦ ᐊᒦᑦ, ᕿᓰᓪᓗ 
ᐊᒻᒪ ᓴᓇᓐᖑᐊᒐᐃᑦ ᐊᓯᖏᓐᓄᑦ ᑲᓇᑕᒧᑦ.

St. Stephen’s, ᐃᒃᓯᕋᕐᔪᐊᒃᑯᑦ ᑐᒃᓯᐊᕐᕕᖓᑦ ᓄᓇᓕᖕᓂᑦ 
ᐱᑐᖃᐅᓂᖅᐹᖑᓕᖅᑐᖅ ᑲᑎᔭᐅᒋᐊᓐᖓᓚᐅᖅᑐᓂ ᐊᑕᓕᕈᑕᐅᓪᓗᑎᒃ 
ᓄᓇᕐᔪᐊᓄᑦ ᓯᓚᑖᓄᑦ ᓄᓇᕗᑦ ᐊᒻᒪ ᒫᓐᓇ - ᓯᕗᓪᓕᕐᒥ ᐊᕙᔾᔭᒥ ᐊᒻᒪ 

ᑭᖑᓂᐊᒍᑦ ᐃᒡᓗᓕᖕᒥ - ᑕᐃᒪᓐᖓᓂᒃ 1931. ᑕᒪᓐᓇ ᐃᓱᒪᓕᐅᕈᑎᖃᕐᓂᖏᑦ 
ᐃᒃᓯᕋᕐᔪᐊᒃᑯᑦ ᐃᒡᓗᓕᐅᕐᓗᑎᒃ ᐃᒃᐱᐊᕐᔪᖕᒥ ᐊᕐᕌᒍᐊᓂ 1937 
ᐱᕙᓪᓕᐊᓕᕈᑕᐅᓚᐅᖅᑐᑦ ᑕᐃᑲᓂ ᓄᓇᓕᐅᔪᒥ.  ᐃᒃᓯᕋᕐᔪᐊᒃᑯᑦ 
ᓴᖑᑎᑦᓯᓚᐅᖅᑐᑦ ᐊᒥᓱᓂᒃ ᐃᓄᖕᓂᑦ ᐊᒥᖅᑳᕈᑎᖃᑐᐃᓐᓇᖏᑦᑐᑎᒃ 
ᐅᒃᐱᕐᓂᕐᒥᓂᒃ ᐊᒻᒪ ᐃᓕᖅᑯᓯᕆᔭᐅᕙᒃᑐᓂᒃ ᐊᖓᒃᑯᓕᕆᓂᕐᒧᑦ 
ᑖᒃᑯᐊᓗ ᐊᔪᕿᖅᑐᐃᔨᒃᑯᑦ ᒪᓕᒃᑐᒋᑦ.  ᑖᒃᑯᐊ ᐃᒃᓯᕐᔪᐊᒥᐅᑦ ᐃᓄᐃᑦ 
ᐊᖑᓇᓱᒋᐊᖅᐸᓚᐅᖅᑐᑦ ᐱᖓᖕᓇᖓᓄᑦ ᐊᒻᒪ ᓂᒋᐊᓄᑦ ᓄᓇᓕᐅᑉ ᑖᒃᑯᐊ 
ᐊᔪᕿᖅᑐᐃᔨᒥᐅᑦ ᐊᖑᓇᓱᖕᓂᖅᓴᐅᑎᓪᓗᒋᑦ ᐅᐊᖕᓇᒥ.  ᐃᒃᓯᕋᕐᔪᐊᑦ, ᓴᓂᖏᓐᓂ 
ᐃᓄᐃᑦ ᐃᑲᔪᖅᑎᐅᔪᑦ, ᓄᓇᓕᖕᓃᖃᑦᑕᓚᐅᖅᑐᑦ ᐊᕐᕌᕈᒐᓴᒡᔪᐊᓂᒃ ᐊᒻᒪ 
ᐅᖃᕈᓐᓇᖅᓯᓪᓗᑎᒃ ᐃᓄᒃᑎᑐᑦ.  ᐃᓄᐃᑦ ᐃᒡᓗᓕᐅᓚᐅᖅᑐᑦ ᐱᐅᔪᒻᒪᕆᖕᒥᑦ 
ᐅᔭᖅᑲᓂᒃ ᓴᓇᓯᒪᔪᓂᒃ ᐊᓚᒃᑲᐃᓐᓂᖅᐹᖑᓪᓗᓂ ᓄᓇᒥ ᑐᑭᒧᐊᒃᑎᓚᐅᖅᑕᖓ 
ᐃᒃᓯᕋᕐᔪᐊᑉ ᐳᐊᓐᓃᐃ.  ᐊᒡᔭᖅᑐᐃᕙᒃᑐᑎᒃ ᐅᔭᖅᑲᓂᒃ ᕿᒧᒃᓯᒃᑯᑦ 
ᐃᓂᒋᓂᐊᖅᑕᖓᑕ ᓴᓇᔭᐅᕕᒃᓴᖓᓄᑦ.

St. Matthias ᐊᔪᕿᖅᑐᐃᔨᒃᑯᑦ ᑐᑭᓯᐊᕐᕕᖓᑦ ᐱᕈᓚᐅᖅᑐᖅ 
ᓴᖑᑎᕆᓂᖃᒻᒪᕆᒃᑎᓪᓗᒋᑦ ᐃᓄᖕᓂᑦ ᐊᔪᕿᖅᑐᐃᔨᒃᑯᑦ ᐅᒃᐱᕐᓂᖏᓐᓄᑦ 
ᐋᖅᑭᒃᑕᐅᓚᐅᖅᑐᑦ ᒥᑦᑎᒪᑕᓕᖕᒥ ᑐᖔᓂ 1930. ᑐᖔᒍᑐᖄᓗᒃ ᐃᓄᐃᑦ 
ᓄᓇᓕᖕᒥᐅᖑᓪᓚᕆᓚᐅᖅᑎᓐᓇᒋᑦ ᐃᒡᓗᓕᖕᒥ, ᐊᔪᕿᖅᑐᐃᔨᒃᑯᑦ ᒥᑦᑎᒪᑕᓕᖕᒥᑦ, 
ᐃᒃᐱᐊᕐᔪᖕᒥᓪᓗ ᐃᓚᐅᑎᑦᓯᓚᐅᖅᑐᑦ ᐃᒡᓗᓕᖕᒥᑦ ᐃᖏᕐᕋᔭᕋᓐᓂᕐᒥᒍᑦ ᐊᒻᒪ 
ᐊᕐᕌᒍᐊᓂ 1959 ᓄᐊ ᓇᓱᒃ ᐋᖅᑭᒃᓯᓚᐅᖅᑐᑦ ᐃᒡᓗᒥᒃ ᐅᖓᓯᒋᔭᖃᖅᑐᓂ 
ᓯᐅᕌᕐᔪᖕᒥᑦ,  ᐃᓅᕕᒋᓚᐅᖅᑕᓂ ᐊᕐᕌᖑᐊᓂ 1916.  ᓇᓱᒃ ᐃᖏᕐᕋᔭᕋᓕᓚᐅᖅᑐᖅ  
ᐱᖃᑎᒋᓪᓗᒋᑦ ᐅᒃᐱᖅᑐᓕᕆᔨᑦ ᐊᕐᕌᒍᐊᓂ 1938 ᐊᒻᒪ “ᐃᓕᑉᐸᓪᓕᐊᓪᓗᓂ 
ᐊᔪᕿᖅᑐᐃᓂᕐᒥᑦ.  ᑕᐃᑦᓱᒪᓂᐅᑎᓪᓗᒍ ᐃᓕᑉᐸᓪᓕᐊᓱᕆᓗᐊᓚᐅᓐᖏᑦᑐᖓ 
ᑭᓯᐊᓂ ᑲᔪᓰᓐᓇᓚᐅᖅᑕᕋ ᐃᓕᑉᐸᓪᓕᐊᓂᕋ.”  ᐊᔪᕿᖅᑐᐃᔨᕈᖅᑎᑕᐅᓚᐅᖅᑐᖅ 
ᐊᒃᖥᕕᖕᒥ ᐊᕐᕌᒍᐊᓂ 1962 ᐊᒻᒪ ᐊᔪᕿᖅᑐᐃᔨᐅᓪᓗᓂ ᐃᖃᓗᖕᓂ ᒪᕐᕉᖕᓄᑦ 
ᐊᕐᕌᒎᓄᑦ.  ᐊᑯᓐᖓᓐᓂ ᐃᒡᓗᓕᐅᓚᐅᖅᑐᑦ ᑐᒃᓯᐊᕐᕕᖕᒥᖅ St. Matthias 
ᐃᒡᓗᓕᖕᒥ, ᑲᔪᓯᓪᓗᓂᐅᒃ ᐊᔪᕿᖅᑐᐃᓂᓂ ᑎᑭᑦᑐᒍ ᑐᖁᓂᓂ ᐊᕐᕌᖑᐊᓂ 1990.

ᑐᓗᒐᖅ ᐅᖃᓚᐅᖅᑐᖅ ᖃᓄᖅ ᐅᒃᐱᖅᑐᓕᕆᓂᖅ ᐋᖅᑭᒃᓯᓯᒪᓂᖓᓂᒃ 
ᖃᓄᖅ ᐊᒻᒪ ᓇᒥ ᐃᓄᐃᑦ ᐃᓂᖃᕐᓂᖏᓐᓂᒃ ᐃᓗᐊᓂ ᐃᒡᓗᓕᐅᑉ.  
ᐃᓱᒪᓚᐅᓐᖏᑦᑐᖅ ᑕᒪᓐᓇ ᐊᕕᒃᓯᒪᓂᖅ ᐱᓗᐊᖅᑐᒻᒪᕆᐅᓂᖓᓂᒃ 
ᓴᓂᖏᓐᓂᒃ ᐊᓯᖏᑦᑕ ᐊᑕᐅᓯᐅᓐᖏᑦᑐᒥᒃ ᐅᒃᐱᖅᑐᓕᕆᔨᖃᖅᑐᑦ 
ᓄᓇᓖᑦ ᐅᑭᐅᖅᑕᖅᑐᒥ, ᐅᖃᐅᖅᑐᓂ ᑕᒪᒃᑯᐊ ᐃᓚᒌᑦ ᖃᓂᒌᖕᓂᖏᑦ 

ᐊᒻᒪ ᑕᒫᓂ ᑭᓇᐅᓂᖏᓐᓂ ᐃᑲᔫᑎᓚᐅᖅᑐᑦ ᓄᖅᑲᖅᑎᑕᐅᓂᖏᓐᓄᑦ 
ᐅᒃᐱᕐᓂᒃᑯᑦ ᐊᖏᖃᑎᒌᖑᑕᐅᔪᓐᓇᐃᓪᓕᔪᑦ.  ᐃᓚᖏᑦ ᐃᓄᐃᑦ ᑕᑯᓚᐅᖅᑐᑦ 
ᐊᔾᔨᒋᓐᖏᑕᖓᓂᒃ,  ᐹᓪ ᖁᐊᓴᖅ ᓇᓗᓇᐃᔭᐃᓚᐅᖅᑐᖅ ᓄᓇᓕᖕᒥᑦ ᐊᒻᒪ ᐃᓚᒌᑦ 
ᐊᕕᒃᑎᑕᐅᓯᒪᑎᓪᓗᒋᑦ ᐊᔪᕿᖅᑐᐃᔨᒃᑯᓐᓄᑦ, ᐃᒃᓯᕋᕐᔪᐊᒃᑯᓐᓄᓪᓗ.

ᑭᖑᓪᓕᖅᐹᑦ ᐃᓚᒌᑦ ᓄᓇᖃᓕᕆᐊᖅᑐᓚᐅᖅᑐᑦ ᐃᒡᓗᓕᖕᒧᑦ ᓄᓇᑐᐃᓐᓇᕐᒥᑦ 
ᐱᒋᐊᕐᓂᖓᓂ ᐊᕐᕌᒍᑦ 1980s. ᑕᒪᒃᑯᐊ ᐊᓯᔾᔨᐅᑕᐅᔪᑦ ᐱᒐᓗᐊᖅᑎᓪᓗᒋᑦ 
ᐊᒻᒪ ᐃᓚᖏᑦ ᐊᕕᒃᑎᑕᐅᑎᓪᓗᒋᑦ ᐃᓄᐃᑦ, ᐃᒡᓗᓕᖕᒥᐅᑦ ᐊᒃᓱᕈᖅᑐᑎᒃ 
ᐱᓕᕆᓚᐅᖅᑐᑦ ᓴᖑᑎᒐᓱᐊᖅᑐᒍ ᐊᐅᓚᑕᐅᓂᓂ.  ᐊᒃᓱᕈᕐᓂᓂ ᐱᓪᓗᒋᑦ 
ᐊᖏᖅᑕᐅᔪᓐᓇᖅᓯᓚᐅᖅᑐᑦ ᓄᓇᑦᓯᐊᑉ ᒐᕙᒪᖏᓐᓄᑦ ᓄᒃᑎᖅᑕᐅᖁᓪᓗᒋᑦ 
ᓄᓇᓕᓄᑦ ᐱᔨᑦᓯᕈᑕᐅᔪᑦ ᒪᕐᕈᐃᓕᖓᓗᒋᑦ ᐱᔭᕆᐊᑭᑦᑐᑎᒍᑦ.  ᑭᖑᓪᓕᖅᐹᖅ 
ᒐᕙᒪᒃᑯᓐᓄᑦ-ᑎᒃᑯᐊᖅᑕᐅᓯᒪᔪᖅ ᓄᓇᓕᖕᓂᑦ ᐊᐅᓚᑦᑎᔨ ᐊᐅᓚᓚᐅᖅᑐᖅ 1971,  
ᑖᒃᑯᐊ ᑲᑎᒪᔩᑦ ᐊᐱᕆᓚᐅᖅᑐᑦ ᑖᓐᓇ ᐃᓇᖏᖅᑕᐅᖁᓇᒍ  ᑕᒪᓐᓇ ᓄᓇᓕᖕᓄᑦ 
ᑲᑎᒪᔨᑦ ᓇᖕᒥᓂ ᐱᓕᕆᖃᑎᖃᖃᑦᑕᓕᓚᐅᖅᑐᑦ ᐊᓯᖏᓐᓂᒃ ᒐᕙᒪᓂᒃ, 
ᐱᓕᕆᕕᐅᔪᓂᒃ ᐃᖅᑲᓇᐃᔭᖅᑎᖃᖅᑐᓂᒃ ᓄᓇᓕᖕᓂ.

ᐃᓕᖅᑯᓯᐅᓚᐅᖅᑐᑦ ᐊᖏᕈᑕᐅᑎᓪᓗᒍ ᕼᐊᒻᓕᕈᖅᑎᑕᐅᓂᖅ ᐃᒡᓗᓕᖕᒥ 
ᐊᕐᕌᒍᐊᓂ 1975 “ᐱᕕᒡᔪᐊᕈᑕᐅᓚᐅᓐᖏᑦᑐᖅ”.  ᓇᓗᓇᐃᔭᓚᐅᖅᑐᒋᑦ 
ᐊᔾᔨᒌᓐᖏᑦᑐᑦ ᐱᓕᕆᐊᒃᓴᑦ  ᐃᓅᖃᑎᒌᖕᓃᑦ ᐊᒻᒪ ᐱᖁᑎᑖᖅᐸᓪᓕᐊᒍᑕᐅᔪᑦ 
ᐊᐅᓚᑕᐅᔪᑦ ᓄᓇᓖᑦ ᑲᑎᒪᔨᖏᓐᓄᑦ, ᑖᓐᓇ ᐊᕕᒃᑐᖅᓯᒪᓂᐅᔪᒥ ᐊᐅᓚᑦᑎᔨᐅᔪᖅ 
ᐊᑐᓕᖁᔨᓚᐅᖅᑐᑦ ᑐᓂᔭᐅᓴᕋᐃᖁᓪᓗᒋᑦ ᕼᐊᒻᓕᕈᕐᓂᕐᒧᑦ ᐃᓕᑕᕆᔭᐅᔾᔪᑎᓂ:

ᑖᒃᑯᐊ ᑲᑎᒪᔩᑦ ᑐᑭᓯᐅᒪᓂᖃᑦᓯᐊᕐᒪᑕ ᐱᓕᕆᐊᒃᓴᒥᓂᒃ ᑕᒪᒃᑮᑎᒍᑦᑦ 
ᓄᓇᓕᐅᓂᖅᑎᒍᑦ ᐊᒻᒪ ᕼᐊᒻᓕᐅᖑᓂᖅᑎᒍᑦ.  ᐊᐅᓚᔾᔪᑏᑦ 
ᐃᓕᖅᑯᓯᐅᒋᐊᖃᖅᑐᓂᒃ ᐱᓕᕆᔾᔪᑕᐅᔪᓐᓇᖅᓯᐊᕐᒪᑕ ᑲᑎᒪᔨᓄᑦ-
ᐱᓕᕆᐊᓴᖏᓐᓂᒃ ᐊᒻᒪ ᐊᐅᓚᑕᐅᔾᔪᑎᖏᑦ ᓯᕗᒻᒧᐊᒍᓐᓇᑦᓯᐊᖅᑑᔮᕐᒪᑕ 
ᕼᐊᒻᓕᐅᓕᕐᓗᓂ. ᑐᑭᓯᐅᒪᓂᖏᑦ, ᐃᓚᐅᓂᖏᓪᓗ ᓄᓇᓕᖏᖕᓄᑦ 
ᓈᒻᒪᖕᒪᑕ ᐋᖅᑭᐅᒪᔾᔪᑎᒋᓂᐊᕐᓗᒋᑦ ᐃᓄᐃᑦ ᐊᐅᓚᑦᓯᓗᑎᒃ ᐊᒻᒪ 
ᑲᔪᓯᓗᑎᒃ ᒐᕙᒪᓕᕆᓂᖅ  ᐱᕙᓪᓕᐊᑎᑕᐅᑎᓪᓗᒍ.  ᑖᒃᑯᐊ ᑲᑎᒪᔩᑦ 
ᓯᕗᓕᖅᑎᖃᑦᓯᐊᖅᑐᑦ ᓄᓇᓕᖕᓂ ᐊᒻᒪ ᑭᒡᒐᖅᑐᐃᓪᓗᑎᒃ ᐊᔾᔨᒌᓐᖏᑦᑐᓂᒃ 
ᑲᑐᔾᔨᖃᑎᒌᓂ ᓄᓇᓕᖕᓂ.

ᐃᓄᐃᑦ ᓇᖕᒥᓂᖅ ᐃᓱᒪᓕᐅᖃᑦᑕᓕᓚᐅᖅᑐᑦ ᖃᓄᖅ ᓴᐳᔾᔨᓯᒪᓂᐊᓂᕐᒥᓂᒃ 

ᐃᓕᖅᑯᓯᒥᓂᒃ, ᑐᑭᑖᖅᑎᓪᓗᒋᑦ ᐳᓛᕆᐊᖅᑐᓄᑦ ᐊᒻᒪ ᓄᑖᓄᑦ ᑎᑭᑉᐸᓪᓕᐊᔪᓄᑦ 
ᐊᒻᒪ ᑐᓂᓗᒋᑦ ᑭᖑᕚᖑᕙᓪᓕᐊᔪᓄᑦ.  ᐊᕐᕌᒍᐊᓂ 1973, ᐆᒃᑑᑎᒋᓗᒍ 
ᐃᒡᓗᓕᒃ ᓂᕈᐊᓚᐅᖅᑐᖅ ᑕᓚᕖᓴᖃᕈᒪᒐᓂ ᓄᓇᓕᐅᔪᓂ ᐱᔾᔪᑎᒋᓪᓗᒍ 
ᖃᓪᓗᓈᑎᑐᑐᐃᓐᓈᕐᓂᖓ.

ᖃᓪᓗᓈᑦ ᓄᓇᖏᓐᓂᒥᐅᑦ ᐃᓱᒪᒋᔭᖃᓚᐅᖅᑐᑦ ᐃᒡᓗᓕᖕᒥᐅᓂᒃ 
“ᐃᓄᒻᒪᕆᐅᓂᖏᓐᓂᒃ”, ᑎᑎᕋᖅᑕᐅᖃᑦᑕᖅᓯᒪᔪᕐᓂᖏᑎᒍᑦ 
ᑲᑎᔭᐅᒋᐊᖓᖃᑦᑕᓚᐅᖅᑐᑦ ᕿᓈᔭᒃᑏᑦ ᐊᒻᒪ ᕿᓚᒥᒻᒪᕆᒃ ᓄᓇᓕᕈᓚᐅᕐᓂᖓ 
ᐊᐅᓚᑦᓯᓂᖅᓴᐅᓂᐊᓕᖅᑐᑎᒃ.  ᑕᒪᓐᓇ ᐃᒡᓗᓕᖕᒥᐅᑦ ᑐᕌᑕᐅᖃᑦᑕᓕᓚᐅᖅᑐᑦ 
ᖃᐅᔨᓴᖅᑎᓄᑦ ᖃᐅᔨᓴᖅᑕᐅᔪᒪᓪᓗᑎᒃ.  ᓄᓇᕐᔪᐊᓂ ᖃᐅᔨᓴᐃᔩᑦ ᐃᓄᐃᑦ 
ᖃᓄᖅ ᐃᓂᓪᓚᒃᑕᕐᓂᖏᓐᓄᑦ  ᐱᒋᐊᖅᑕᐅᓚᐅᖅᑐᖅ 1968, ᖃᐅᔨᓴᖅᑕᐅᓪᓗᑎᒃ 
ᑎᒥᖏᑦ ᐊᒻᒪ ᐃᓕᖅᑐᓯᖏᑦ ᐃᒡᓗᓕᖕᒥᐅᑦ ᐊᒻᒪ ᐊᓯᖏᑦ ᑲᑎᒪᔪᑦ ᐃᒡᓗᓕᖕᒥᑦ 
ᐃᒡᓗᓕᐅᑉ ᖃᐅᔨᓴᐃᕕᖓᑎᒍᑦ.  ᑖᓐᓇ ᐱᕈᑑᔮᖅᑐᖅ ᑎᑎᕋᐅᔭᓚᐅᖅᑕᖓ 
ᒪᓐᑐᕆᔮᒥ ᓇᖕᒥᓂᖃᖅᑐᖅ Montréal firm Étude Papineau Gérin-
Lajoie Le Blanc (ᑖᓐᓇ ᑎᑎᕋᐅᔭᓚᐅᕐᒥᔪᖅ ᑯᐸᐃᒃ ᐃᒡᓗᖁᑎᖓᓂ Expo 
67) ᓴᓇᔭᐅᓪᓗᓂ 1973-4.  ᓯᕗᓪᓕᖅ ᖃᐅᔨᓴᕈᑕᐅᔪᖅ ᐃᓱᓕᒻᒪᑦ, ᐃᓄᐃᑦ 
ᓯᕗᒃᑲᑕᖅᑎᐅᓕᓚᐅᖅᑐᑦ ᖃᐅᔨᓴᕈᑕᐅᔪᓄᑦ, ᑲᒪᒋᔭᖃᓕᖅᑐᑎᒃ ᐃᒡᓗᒥᒃ 
ᖃᐅᔨᓴᕐᕕᖕᒥᑦ.  ᑖᓐᓇ ᓱᓕ ᑕᑯᒥᓇᕐᓂᖅᐹᖑᖃᑕᐅᔪᖅ ᓴᓇᒪᓂ ᐅᑭᐅᖅᑕᖅᑐᒥ.

ᐃᓚᒋᔭᐅᓪᓗᑎᒃ ᑕᒪᒃᑯᓄᖓ ᐃᓕᑕᕆᔭᐅᓯᒪᔪᓄᑦ, 
ᐃᓕᑕᕆᔭᐅᓯᒪᓐᖏᑦᑐᓄᓪᓗ ᑲᑐᔾᔨᖃᑎᒌᓄᑦ ᐊᒻᒪ ᐱᓕᕆᖃᑎᒌᖏᖕᓂᖅ 
ᓴᖅᑭᑉᐸᓪᓕᐊᑎᓪᓗᒍ ᐃᒡᓗᓕᖕᒥ, ᐱᓕᕆᔪᖃᓚᐅᓐᖏᒻᒪᑦ 
ᐃᓕᓐᓂᐊᕈᑕᐅᒐᔭᕐᓂᖏᑦ ᐱᖅᑯᓯᒃᑯ ᖃᐅᔨᓴᔭᑐᖃᐅᔪᑦ.  ᑕᒪᒃᑯᐊ ᑲᑐᔾᔨᖃᑎᒌᑦ 
ᐃᓱᒪᒋᔭᐅᓚᐅᕐᒪᑕ ᑕᒪᓐᓇ ᐃᓐᓇᓕᒫᓄᑦ ᐱᓕᕆᐊᖑᔪᒃᓴᐅᓂᖓᓂᒃ.  
ᐊᕐᕌᒍᐊᓂ 1972, ᑭᓯᐊᓂ, ᑖᒃᑯᐊ ᐃᓐᓇᒻᒪᕇᑦ ᑲᑐᔾᔨᖃᑎᒌᖏᑦ 
ᐋᖅᑭᒃᑕᐅᓚᐅᖅᑐᑦ ᐃᒡᓗᓕᖕᒥ ᓴᐳᔾᔨᖁᓪᓗᒋᑦ ᐃᓄᐃᑦ ᐃᓕᖅᑯᓯᖏᓐᓂᒃ.  
ᓯᕗᓪᓕᖅᐹᖑᖃᑕᐅᔪᖅ ᐱᓕᕆᐊᖑᓪᓗᓂ ᒪᑭᑎᑦᓯᓪᓗᑎᒃ ᕿᑯᖕᒥᑦ 
ᓴᓇᓯᒪᔪᒥᒃ ᐃᒡᓗᕕᒐᕐᒥᑦ ᑕᑯᒃᓴᐅᕕᒃᓴᓂᒃ ᐃᑦᑕᕐᓂᑕᕐᓂᒃ ᐱᖁᑎᑐᖃᕐᓂᒃ 
ᑕᒪᒃᑯᓇᓐᖓᑦ ᐃᓚᒌᑦ ᓄᓇᒋᕙᒃᑕᖏᓐᓂᒃ ᐃᓅᓂᖅ.  ᖃᓪᓗᓈᑦ ᐳᓛᕆᐊᖅᑐᑦ 
ᐃᒡᓗᓕᖕᒧᑦ ᑕᑯᓂᐊᖅᑎᑕᐅᖃᑦᑕᓚᐅᖅᑐᑦ ᐃᒡᓗᓕᐅᑉ ᐃᓕᖅᑯᓯᕆᕕᐊᓄᑦ 
ᐃᓕᓐᓂᐊᖅᑎᑕᐅᓪᓗᑎᒃ ᐃᓄᐃᑦ ᐱᖅᑯᓯᖏᓐᓂᒃ ᐃᓐᓇᕐᓄᑦ ᐃᖅᑲᐅᒪᔪᓄᑦ 
ᐃᓅᓯᕆᔭᐅᕙᓚᐅᖅᑐᓂᒃ.  ᐃᑦᑕᕐᓂᑕᓕᕆᔨ ᓈᓯ ᕚᑰᕕᑦᔅ ᐅᖃᓚᐅᖅᑐᖅ, 
ᐃᒡᓗᓕᖕᒥᐅᓕᒫᖑᓐᖏᑦᑐᑦ ᖁᕕᐊᓲᑎᖃᓚᐅᖅᑐᑦ ᑭᖑᓂᕐᒥᓂᒃ ᑕᑯᒋᐊᒃᓴᖅ ᐊᒻᒪ 

ᑕᑯᒃᓴᐅᑎᑕᐅᔪᓂᒃ.  ᐊᑕᐅᓯᖅ ᐃᓄᒃ, ᐅᑎᕋᒥ ᐃᓕᓐᓂᐊᕆᐊᕐᕕᐅᕙᓚᐅᖅᑐᓂᒃ, 
ᐱᓛᕆᐊᕐᕕᖕᒨᕋᒥ ᓴᓇᔭᐅᕋᑖᓚᐅᖅᑎᓪᓗᒍ.  ᑕᑯᓚᐅᖅᑐᖅ ᐊᓈᓇᑦᓯᐊᖓᑕ 
ᖁᓪᓕᐊᓂᒃ ᐅᖅᑰᓴᐅᑕᐅᕙᓚᐅᖅᑐᓄᑦ ᐊᖏᕐᕋᒥ, ᓂᕿᓕᐅᕈᑎᒋᓪᓗᒍᓗ, 
ᑕᑯᒃᓴᐅᑎᑕᐅᔪᖅ. ᑖᓐᓇ ᕚᑯᕕᑦᔅ ᓇᓗᓇᐃᔭᐃᔪᖅ ᖃᓄᖅ ᑖᓐᓇ ᐊᕐᓇ 
ᐃᒃᐱᒍᓱᓚᐅᕐᓂᖓᓂᒃ ᑕᑯᒐᒥ ᑕᑯᔭᒃᓴᓃᑦᑐᒥᒃ:

ᐃᒃᐱᖕᓂᐊᓕᖅᑐᓂ ᕿᒥᕐᓗᒥᒍᑦ ᑕᑯᒐᒥᐅᒃ ᐊᓈᓇᑦᓯᐊᖓᑕ ᖁᓪᓕᖓ 
ᐃᓕᖅᑯᓯᓕᕆᕕᖕᒥ, ᕿᑲᑐᐃᓐᓇᖅᑐᖅ ᐊᒻᒪ ᐃᓕᔭᐅᓯᒪᓪᓗᓂ ᐊᓯᖏᓐᓄᑦ 
ᐊᖏᓕᖃᑎᒌᓄᑦ ᐊᒻᒪ ᓴᓇᒪᓂᖏᑦ ᐊᔾᔨᒌᖏᑦᑐᓄᑦ ᐃᓕᔾᔨᕕᖕᒥ.  
ᐊᕐᕌᒎᖅᑕᐅᔪᑦ ᐊᒥᓲᓐᖏᑦᑐᑦ, ᐅᖃᖅᑐᓂ ᐊᓈᓇᑦᓯᐊᓂ ᑕᐅᑐᕋᑖᓚᐅᖅᑕᖓ 
ᐃᑯᒻᒪᒃᓴᐃᑎᓪᓗᒍ ᖁᓪᓕᕐᒥᓂᒃ ᑐᒥᖓᓐᓂ.

ᑖᓐᓇ ᑕᑯᔭᒐᖃᕐᕕᒃ ᕿᑯᒃ ᐃᒡᓗᕕᒐᓕᐊᕆᓯᒪᔪᖅ ᐊᑯᓂ ᐊᐅᓚᓚᐅᓐᖏᑦᑐᖅ.  
ᐱᔾᔪᑕᐅᓪᓗᓂ ᐃᓚᖓ ᐃᓄᐃᑦ ᖃᐅᔨᓴᐅᑎᓂ ᒪᓕᓗᐊᓐᖏᓐᓂᖏᑦ ᐊᒻᒪ 
ᖃᓪᓗᓈᖅ ᓴᖅᑭᐅᒪᑎᑦᓯᔾᔪᑎᖏᓐᓂᒃ ᑕᑯᒃᓴᐅᑎᑦᓯᔾᔪᑎᖃᖅᑐᑎᒃ.  ᐃᒡᓗᓕᖕᒥᐅᑦ 
ᐃᓕᖅᑯᓯᖏᑦ ᑲᔪᓯᓚᐅᖅᑐᑦ - ᓴᖅᑭᖃᑦᑕᖅᓯᒪᔪᓂᒃ ᑭᖑᓂᑦᑎᓐᓂ.  ᑖᒃᑯᐊ ᐃᓄᐃᑦ 
ᐊᑕᓂᖏᑦ ᐊᒻᒪ ᐃᓕᖅᑯᓯᕆᕙᒃᑕᖏᑦ ᓄᓇᒧᑦ ᐊᑕᑦᓯᐊᒻᒪᕆᒃᑐᑦ, ᓇᓗᓇᓐᖏᑦᑐᖅ 
ᐊᒻᒪ ᑲᔪᓯᓯᒪᓂᐊᖅᑐᑦ ᐃᖅᑲᐅᒪᔭᒃᓴᑐᐃᓐᓇᐅᖏᓪᓗᓂ ᑕᑯᔭᒐᖃᕐᕕᖕᒥ ᑕᑯᒃᓴᐅᔪᓂ.  
ᑖᓐᓇ ᕿᑯᒃ ᐃᒡᓗᕕᒐᓕᐊᕆᓯᒪᔪᖅ ᒪᑐᔭᐅᓚᐅᖅᑐᖅ ᐊᒻᒪ ᐲᔭᖅᑕᐅᓪᓗᓂ 
ᐊᕐᕌᒍᐊᓂ 1995, ᖁᓛ ᑲᑕᓚᐅᖅᑎᓪᓗᒍ, ᑐᖂᑦᓯᓪᓗᓂ ᐊᑕᐅᓯᕐᒥᒃ ᓱᕈᓯᕐᒥᑦ.

ᐊᓇᐃᑦ ᑲᑐᔾᔨᖃᑎᒌᖏᑦ ᐃᒡᓗᓕᖕᒥ ᒥᖅᓱᕐᕕᒃ ᓴᖅᑭᑎᑕᐅᓚᐅᖅᑐᖅ 
ᐊᕐᕌᒍᐊᓂ 1975.  ᑖᓐᓇ ᐃᖅᑲᓇᐃᔭᖅᑎᑦᓯᓚᐅᖅᑐᖅ 13-ᓂᒃ ᐊᕐᓇᓂᒃ 
ᐃᖅᑯᓯᑐᖃᒃᑯᑦ ᐊᓐᓄᕌᓕᐅᖅᑐᓂᒃ ᓂᐅᕈᑎᒋᕙᒃᑐᒋᑦ ᐃᓄᖕᓄᑦ, 
ᓂᐅᕕᖅᑎᒃᑯᓐᓄᓪᓘᓐᓂᑦ.  ᐱᒻᒪᕆᐅᓂᖓ ᒥᖅᓱᕐᓂᐅᑉ ᐃᒡᓗᒥᐅᖃᑎᒌᓄᑦ ᐊᒻᒪ 
ᓄᓇᓕᐅᑉ ᑮᓇᐅᔭᓕᐅᕈᑎᖃᕐᓂᖓᓄᑦ ᐃᒡᓗᓕᖕᒥᐅᑦ ᑎᑎᕋᖅᑕᐅᓯᒪᑦᓯᐊᖅᑐᖅ.  
ᑕᒪᒃᑯᐊ ᐊᕐᓇᐃᑦ ᒪᑐᐃᖅᓯᓚᐅᕐᓂᖏᑦ ᒥᖅᓱᕐᕕᖕᒥᑦ, ᑖᓐᓇ ᐃᓇᖐᓚᐅᖅᑐᒃᓴᐅᔪᖅ 
ᓯᕗᓪᓕᐅᓚᐅᖅᑐᓄᑦ ᓇᓗᐊᑦ ᒥᖅᓱᕐᕕᒃ, ᑕᑯᒃᓴᐅᑎᑦᑎᔪᖅ ᑲᔪᓯᓯᒪᓂᖓᓂᒃ 
ᒥᖅᓱᕐᓂᖅ ᐃᒡᓗᓕᖕᒥᐅᑦ ᐃᓕᖅᑯᓯᖏᓐᓂ.  ᑖᓐᓇ ᒥᖅᓱᕐᕕᒃ ᑮᓇᐅᔭᓂᒃ 
ᔭᒐᐃᓚᐅᕐᒪᑦ ᓯᕗᓪᓕᕐᓄᑦ ᓯᑕᒪᓄᑦ ᐊᕐᕌᖑᓄᑦ ᑭᓯᐊᓂ ᐃᑲᔪᖅᑕᐅᓪᓗᑎᒃ 
ᑲᓇᑕᒧᑦ ᐊᕐᕌᒍᐊᓂ 1974.  ᐃᓕᖅᑯᓯᓕᕆᔾᔪᑕᐅᔪᖅ ᓱᓕ ᑲᔪᓯᓯᒪᔪᑦ ᐃᒡᓗᓕᖕᒥ, 
ᓇᓗᓇᐃᖅᑯᑦᓯᖅᑕᐅᓪᓗᑎᒃ ᐱᓕᕆᐊᖑᒻᒪᕆᖕᓂᖏᓐᓄᑦ ᐃᓐᓇᑐᖃᐃᑦ 

ᐅᖃᐅᓯᒃᑯᑦ ᐅᓂᒃᑳᖅᑎᑕᐅᓂᖏᑦ ᑲᑎᖅᓱᖅᑕᐅᓪᓗᑎᒃ ᑕᒫᓂ 500 ᐃᖅᑲᐅᒪᔭᐅᔪᑦ 
ᐊᕐᕌᒍᕋᓴᕐᔪᐊᓂᒃ ᐊᒻᒪ ᐃᒡᓗᓕᖕᒥ ᐃᑦᑕᕐᓂᑕᓕᕆᓂᕐᒧᑦ ᐃᓕᓐᓂᐊᕐᕕᒃ 
ᓄᓇᓅᖅᑕᖅᑐᑦ ᖁᓕᓄᑦ ᐊᕐᕌᒍᓄᑦ, ᓴᖅᑭᖃᑦᑕᕈᑕᐅᓯᒪᔪᑦ ᖃᐅᔨᒪᔪᒻᒪᕆᖕᓄᑦ ᐊᒻᒪ 
ᐃᓕᓐᓂᐊᖅᑎᓄᑦ ᐱᓕᕆᖃᑎᒌᒃᑐᑎᒃ ᕿᒥᕐᕈᓪᓗᒋᑦ ᐃᒡᓗᓕᐅᑉ ᖃᓄᐃᓯᒪᓂᖓ.  
ᑐᓴᕈᒪᔭᐅᓗᐊᓕᓚᐅᕐᒥᔪᑦ ᐃᓄᐃᑦ ᐃᓕᖅᑯᓯᖏᑦ, ᐃᓅᓯᖏᑦ ᐊᒻᒪ ᐅᓂᒃᑳᖅᑐᐊᖏᑦ, 
ᑕᕐᕆᔭᓕᐊᖏᑎᒍᑦ  ᑕᕐᕆᔭᓕᐅᖅᑏᑦ ᐃᒡᓗᓕᖕᒥ ᐃᓱᒪ, ᑕᕆᔭᓕᐅᖅᑐᑎᒃ 
ᐊᑕᓈᕐᔪᐊᑦ ᐊᒻ ᑎᑎᕋᖅᑕᕕᓂᖏᑦ ᓄᑦ ᕌᔅᒧᓴᓐ ᑐᓴᖅᑎᑦᓯᓪᓗᑎᒃ ᓄᓇᕐᔪᐊᓂᒃ 
ᑕᒪᒃᑮᖕᓂᑦ ᐃᑦᑕᕐᓂᑕᓂᒃ ᐊᒻᒪ ᐅᓂᒃᑳᓂᒃ ᐱᒻᒪᕆᐅᑎᑕᐅᔪᓂᒃ ᓄᓇᓕᖕᓄᑦ.

ᐊᕐᕌᒍᖏᓐᓂ 1950 ᑎᑭᑦᑐᒍ 1975 ᑕᐅᑐᒐᕆᔭᐅᓚᐅᖅᑐᑦ ᑖᒃᑯᓄᖓ 
ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑎᓄᑦ, ᑖᒃᑯᐊ ᕿᑭᖅᑖᓗᖕᒥ ᐃᓄᐃᑦ 
ᐃᓅᖃᑎᒌᓚᐅᖅᑐᑎᒃ ᑕᒫᓂ 100 ᒥᑭᔫᑏᑦ ᐃᓚᒌᓄᑦ ᓄᓇᒋᔭᐅᕙᒃᑐᑦ 
ᓅᑦᑕᕐᕕᐅᓪᓗᑎᒃ, ᐃᓄᖕᓄᑦ 13 ᓄᓇᒋᔭᐅᔪᓄᑦ. ᐃᒡᓗᓕᒃ ᐊᖏᓂᖅᐹᖑᖃᑕᐅᔪᖅ 
ᓄᓇᓕᐅᖏᓐᓇᓕᖅᑐᓂ.  ᐃᓄᐃᑦ ᐃᓅᓯᒪᔪᑦ ᓱᓕ ᐊᖓᔪᖅᑳᖏᑦ 
ᓄᓇᓂ ᓄᓇᖃᖃᑦᑕᖅᑎᓪᓗᒋᑦ ᐊᓯᔾᔨᕈᑕᐅᓚᐅᑲᓪᓚᓚᐅᖅᑐᑦ ᐊᓯᖏᓐᓂ 
ᐃᓅᖃᑎᒌᓂ ᐊᑯᓂᐊᓗᒃ ᐊᑐᖅᑕᒐᔭᖅᑐᓂᒃ ᐊᖏᕈᑎᒋᒐᓱᐊᕐᓗᒋᑦ.  ᐊᒥᓱᐃ 
ᐃᓄᐃᑦ ᐃᓐᓇᒻᒪᕆᖏᑦ ᓴᓐᖏᔪᓂᒃ ᐅᖃᐅᓯᒃᓴᖃᓚᐅᖅᑐᑦ ᑕᒪᓐᓇ 
ᐊᒃᓱᕈᕐᓇᕐᓂᐅᓚᐅᖅᑐᖅ ᐱᓪᓗᒍ.  ᑕᒫᓂ 1974, ᐱᐅᒑᑦᑐᖅ ᐅᖃᓕᒪᓚᐅᖅᑐᖅ 
ᐃᓄᐃᑦ ᓄᓇᖏᑦ ᐊᑐᖅᑕᐅᓂᖏᓐᓄᑦ ᐊᒻᒪ ᐃᓂᒋᔭᐅᓂᖏᓐᓄᑦ 
ᐱᓕᕆᖑᓂᖓᓄᑦ ᐱᔾᔪᑎᒋᓪᓗᖏᑦ ᓱᕋᓚᐅᕐᓂᖓ ᐃᖕᒥᒃᑰᕐᓂᖓᑦ 
ᓴᐅᔾᔭᐅᓯᒪᔾᔪᑎᖏᑦ ᐃᒡᓗᓕᐅᑉ ᐊᒻᒪ ᐊᒥᑦᑐᕐᒥᐅᑦ:

ᒥᑭᔫᓪᓗᖓ ᐃᓱᒪᑦᑎᓐᓂ ᒪᓕᖃᑦᑕᓚᐅᕋᑦᑕ, ᓇᖕᒥᓂᖃᖅᑑᔮᖅᑐᑕ.  
ᑕᑯᓚᐅᖅᓯᒪᒐᑕ ᖃᓪᓗᓈᓂᒃ.  ᑕᑯᒋᐅᓚᐅᖅᓯᒪᔪᖓ ᐱᕈᖅᐸᓪᓕᐊᓕᖅᑐᖓ.  
ᑕᐃᑦᓱᒪᓂ ᐊᒫᖅ, ᐊᑎᕆᔭᕋ ᐃᓅᔪᓐᓃᖅᑎᓪᓗᒍ.  ᖃᓪᓗᓈᑦ 
ᐅᖃᓚᐅᖅᑐᑦ ᐃᒡᓗᓕᒃ ᓲᕐᓗ ᐃᓄᒃᑎᑐᑦ ᐃᓅᓂᖓᓂᒃ.  ᐃᓚᖏᑦ 
ᖃᓪᓗᓈᑦ ᑕᒪᐅᓐᖓᕋᓱᖃᑦᑕᓚᐅᖅᑐᑦ ᑭᓯᐊᓂ ᐊᔪᖅᑐᑎᒃ, ᕿᒫᔭᐅᔫᔮᕋᒥᒃ.  
ᐅᖃᓚᐅᖅᑐᖅ ᓲᕐᓗᒎᖅ ᑐᖁᔪᖅ, ᐱᔾᔪᑎᒋᓪᓗᒍ ᑎᑭᑕᐅᔪᓐᓇᓕᕐᓂᖓᓄᑦ 
ᖃᓪᓗᓈᓄᑦ.

ᑖᓐᓇ ᓄᓇᓕᐅᔫᑉ ᖃᓄᐃᓯᒪᓂᖓᓄᑦ ᐅᖃᐅᓯᐅᔪᖅ ᑖᒃᑯᓄᖓ 

ᕿᑭᖅᑕᓂ ᓱᓕᔪᓂᒃ ᑭᒡᓕᓯᓂᐊᖅᑎᓂᒃ ᐃᓚᖓᓐᓄᑦ ᐃᒡᓗᓕᐅᑉ 
ᓯᕗᓕᖅᑎᒋᓯᒪᔭᖓᓐᓄᑦ, ᐹᓪ ᖁᐊᓴᖅ.  ᑖᓐᓇ ᐃᓚᒋᔭᐅᓯᒪᔪᖅ ᑭᖑᕚᕇᓄᑦ 
ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᖅᑐᓄᑦ ᐊᕐᕌᒍᖏᓐᓂ 1950 ᐊᒻᒪ 
ᐊᒃᓱᕉᑎᖃᓚᐅᖅᑐᖅ ᓄᓇᕗᑦ ᐱᓐᖑᖁᓪᓗᒍ ᓴᖅᑭᖁᓪᓗᒍ 1999:

ᑕᒪᓐᓇᐅᓚᐅᖅᑐᑦ ᐃᒡᓗᓕᒃ ᓂᐅᕕᖅᑎᑕᖃᕇᖅᑎᓪᓗᒍ ᐊᒻᒪ ᐸᓕᓯᒃᑯᑦ, 
ᐅᒃᐱᖅᑐᓕᕆᔩᓪᓗ.  ᐊᒃᑲᒐ, ᐊᑖᑕᒐᓘᓐᓃᑦ ᒪᐅᓐᖓᖃᑦᑕᓚᐅᑦᑐ ᑭᓯᐊᓂ 
ᖃᓪᓗᓐᓂᐊᖅᑐᑎᒃ ᓱᓇᒃᑯᑖᒃᓴᓂᒃ ᐊᒻᒪ ᐃᒻᒪᖄ ᖁᕕᐊᓱᒡᕕᐅᓕᕌᖓᑦ. …  
 
ᐄ, ᐊᓯᔾᔨᖅᑐᖅ.  ᐊᖏᔪᒥᒃ ᐊᓯᔾᔨᖅᓯᒪᔪᖅ ᓇᐅᒃᑯᓕᒫᖅ.  ᐅᖃᖃᑦᑕᖅᓯᒪᔪᒍᑦ 
ᐱᔾᔪᑕᐅᓐᖏᑦᑐᑦ ᖃᓪᓗᓈᓂᒃ ᐱᐅᒃᓴᖏᓐᓂᑦᑎᓐᓄᑦ.  ᑕᒪᓐᓇᐅᖏᒻᒪᑦ.  
ᓯᐊᕈᓕ ᓱᕈᓯᐅᑎᓪᓗᑕ, ᑖᒃᑯᐊ ᐸᓖᓯᒃᑯᑦ ᓄᓇᓕᖕᓅᖃᑦᑕᓚᐅᕐᒪᑕ 

ᑕᑯᒑᖓᑦᑕ ᖃᓪᓗᓈᓂᒃ, ᐅᖃᖃᑦᑕᓚᐅᖅᑐᒍᑦ ᐊᖏᔪᐊᓘᓂᖏᓐᓂᒃ 
ᐊᒻᒪ ᑲᑉᐱᐊᓇᕐᓂᖏᓐᓂᒃ, ᐃᓕᓐᓂᐊᖅᑎᑕᐅᕙᓚᐅᖅᑐᒍᑦ 
ᐊᑲᖅᓴᕈᓐᓃᖅᑎᑕᐅᓪᓗᑕ ᐅᖃᐅᓯᖏᑎᒍᑦ.  ᒫᓐᓇᓕ ᐊᓯᔾᔨᓚᐅᖅᑎᓪᓗᒋᑦ, 
ᐅᖃᕈᓐᓇᖅᓯᔪᒍᑦ ᖃᓪᓗᓈᑦ ᑎᑭᑦᑐᑦ.  ᐸᓖᓯᒃᑯᑦ ᐸᓖᓯᑐᐃᓐᓇᐃᑦ, 
ᐸᓖᓯᐊᓘᓐᖏᑦᑐᑦ, ᓇᓗᓇᐃᒃᑯᑦᓯᖅᓯᒪᓐᖏᓪᓗᒋᑦ.   ᑕᒪᓐᓇ ᐱᓪᓗᒍ, 
ᑕᒪᒃᑯᐊ ᐃᓄᐃᑦ ᐃᓱᒪᓕᖅᑐᑦ ᓇᓕᒧᒋᔭᐅᓂᕐᒥᓂᒃ ᖃᓪᓗᓈᓄᑦ ᓴᓂᖏᓐᓂ 
ᓱᕈᓯᐅᓚᐅᖅᑎᓪᓗᒋᑦ.  ᐃᒃᐱᖕᓂᐊᓂᖅᓴᐅᓕᖅᑐᒍᑦ ᓇᖕᒥᓂᖃᕐᓂᑦᑎᓐᓂᒃ 
ᓄᓇᑦᑎᓐᓂᒃ, ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂᒃ ᐊᒻᒪ ᐊᓯᖏᓐᓂᒃ.  
ᐊᔾᔨᒌᓐᖏᑦᑐᑎᒍᑦ ᓄᓇᑖᕐᓂᒃᑯᑦ ᑲᑎᒪᔨᑎᒍᑦ, ᐃᓄᐃᑦ ᓂᓪᓕᕈᓐᓇᖅᓯᔪᑦ.  
ᓯᐊᕈᓕ, ᑕᒪᒃᑯᐊᓕᒫᑦ ᑲᒪᒋᔭᐅᓚᐅᖅᑐᑦ ᐋᑐᕚᒃᑯᑦ, ᔭᓗᓇᐃᕝᑯᓪᓗ.  
 
ᑕᒪᓐᓇᓕᒫᖑᖕᒪᑦ ᓄᓇᑖᕈᑎᓂ ᐊᑐᖅᐸᓪᓕᐊᓂᖅ.  ᐋᖅᑭᒃᐸᓪᓕᐊᖅᑰᓕᖅᑐᑦ. 
..ᐅᒃᐱᕈᓱᒃᑐᖓ ᑭᖑᕚᕗᑦ ᓴᓐᖏᓂᖅᓴᐅᓂᐊᕐᓂᖏᓐᓂᒃ.  
ᐊᑐᓚᐅᖅᓯᒪᓐᖏᒻᒪᑕ ᑲᑎᑎᖅᑎᑕᐅᕙᓪᓕᐊᔪᓂᒃ.  ᐃᓱᒪᔪᖓ 
ᑖᒃᑯᐊ ᒫᓐᓇ ᐃᓅᔪᑦ ᓂᒋᐅᒋᔭᖃᕐᓂᖅᓴᐅᓂᐊᖅᑐᑦ ᐃᓅᖃᑎᒥᓄᑦ.  
ᑕᐃᒪᓐᓇᐃᓕᖅᐸᓪᓕᐊᖕᒪᑦ ᑭᓯᐊᓂ ᑭᖑᓂᕇᒃᑕᕆᐊᖃᕐᒪᑕ.  
ᐅᑭᐅᖃᑎᒃᑲ ᐊᒻᒪ ᐊᖓᔪᖅᑳᕗᑦ ᓱᓕ ᑎᒍᒥᐊᕐᒪᑕ ᐊᑐᓚᐅᖅᑕᓕᒫᒥᓂᒃ.  

ᐅᕙᑦᑎᓐᓄᓪᓘᓐᓃᑦ ᑕᐃᑲᓃᓚᐅᓐᖏᑦᑐᑦ, ᐋᓐᓂᕐᓇᖅᑐᖅ.  ᑕᒪᓐᓇ 
ᐲᔭᖅᑕᐅᒋᐊᓕᒃ, ᑖᒃᑯᑎᒎᓇᐅᖁᓇᖅᑑᒐᓗᐊᖅ ᕿᑭᖅᑕᓂ 
ᓱᓕᔪᓂᒃ ᑭᒡᓕᓯᓂᐊᖅᑏᑦ, ᐃᑲᔫᑎᓂᐊᖅᑐᑦ.  ᓱᓕ ᑎᒍᒥᐊᕋᑦᑎᒍ.  
ᓂᕆᐅᒍᒪᒐᓗᐊᕋᑦᑕ, ᑎᒍᒥᐊᖅᑕᐅᖁᓐᖏᓐᓇᑦᑎᒍ ᑭᖑᕚᕆᓂᐊᖅᑕᑦᑎᓐᓄᑦ, 
ᑕᐃᒪᓐᓇᐃᕌᓂᒃᑐᒃᓴᐅᒐᓗᐊᖅᑎᓪᓗᒍ.

ᑲᓇᑕᒥᐅᑦ ᑎᑎᕋᐅᓯᕆᔭᖏᑦ ᐅᑭᐅᖅᑕᖅᑐᒥᐅᑦ ᒥᒃᓵᓄᑦ  
ᑕᑯᒃᓴᐅᓗᐊᖅᑎᑦᓯᕙᓐᖏᒻᒪᑕ ᓱᕐᓗ ᐃᔨᖅᓯᓯᒪᔫᔭᖅᖢᑎᒃ ᐃᓅᓰᑦ 
ᖃᓄᐃᓐᓂᕆᔭᖏᓐᓂᒃ, ᐃᓕᖅᑯᓯᐅᑉ ᒥᒃᓵᓄᑦ ᐊᒻᒪᓗ ᖃᓄᐃᑦᑐᑦ 

ᐱᕙᓪᓕᐊᒍᑎᒋᔭᐅᕙᓪᓕᐊᓂᖏᑦ ᓱᕐᓗ ᐊᔾᔨᓕᐅᖅᑕᒥᓂᖏᑎᒍᑦ 
ᓴᖅᑭᔮᖅᑎᑦᓯᓐᖏᖦᖢᑎᒃ.  ᐱᒋᐊᖅᑎᑕᐅᓚᐅᖅᑎᓪᓗᒍ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ, ᑖᒃᑯᐊ ᓴᖅᑭᑎᑕᐅᓯᒪᓕᖅᑐᑦ ᓇᓗᓇᐃᔭᐃᓯᒪᔪᑦ 
ᑲᑎᑕᐅᓯᒪᓪᓗᑎᒃ ᐅᓂᒃᑳᑦ ᐅᖃᐅᓯᐅᓚᐅᖅᑐᓪᓗᒍ ᐃᓕᔭᐅᓯᒪᓪᓗᑎᒃ 
ᓄᐊᑕᐅᓚᐅᖅᑐᓄᑦ ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑎᒃᑯᓐᓄᑦ.

ᓄᓇᓕᐅᔪᑦ ᕿᑭᖅᑖᓗᒻᒥ ᓄᑖᓂᒃ ᓴᖅᑭᕝᕕᐅᓯᒪᓕᕐᒪᑕ, ᑖᒃᑯᐊ 
ᓄᓇᓕᖕᓂᑦ ᐅᖃᐅᓯᓖᑦ ᐅᓂᒃᑳᓕᐊᑦ ᐊᒻᒪᓗ ᖃᓄᐃᓕᐅᖅᑐᕕᓂᕐᓄᑦ 
ᐅᓂᒃᑳᓕᐊᑦ, ᐊᑐᐊᒐᐃᑦ ᐊᒻᒪᓗ ᐊᑐᕐᓇᖅᑐᖁᑎᒋᔭᐅᔪᓪᓗ ᐱᒻᒪᕆᐅᒻᒪᑕ 
ᑐᑭᓯᓗᒋᑦ ᐃᓄᐃᑦ ᐊᑐᕙᓚᐅᖅᑕᖏᓐᓂᑦ ᖃᓪᓗᓈᓄᑦ.


